Улсын  Их Хурлын 2002 оны намрын ээлжит чуулганы  12  дугаар сарын   20-ны өдөр /Баасан гариг/-ийн  чуулганы нэгдсэн хуралдаан 9 цаг 10 минутад эхлэв. 


Хуралдааныг Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Өглөөний нэгдсэн хуралдаанд ирвэл зохих 76 гишүүнээс  59 гишүүн ирж, 77.6 хувийн  ирцтэй байв.


Чөлөөтэй: Ц.Шаравдорж, Ц.Дамиран, Ц.Дашдорж, Л.Одончимэд, Б.Эрдэнэбилэгт, Б.Долгор, Д.Оюунхорол, Д.Цэвээнжав, Д.Алтай, Ө.Энхтүвшин, Т.Очирхүү, Н.Энхбаяр.


Өвчтэй: Б.Шаравсамбуу, Р.Амарсайхан, Д.Дэмбэрэлцэрэн, Б.Эрдэнэбат, С.Оюун


Хэлэлцэх асуудал:


Нэг. Гадаадын зээл тусламжийг зохицуулах тухай хуулийн төсөл /Хэлэлцэх эсэх/


Хэлэлцэж буй асуудалтай холбогдуулан ажлын хэсэгт:  Санхүү, эдийн засгийн сайд Ч.Улаан, СЭЗЯ-ны Төрийн нарийн бичгийн дарга Н.Түмэндэмбэрэл,   мөн яамны  Удирдлага зохицуулалтын  орлогч дарга П.Ганхуяг,  Төрийн захиргааны удирдлагын газрын дарга Б.Ганбат, Хууль зүй, дотоод хэргийн яамны Газрын дарга Д.Баярсайхан, Yйлдвэр, худалдааны яамны худалдааны бодлого хамтын ажиллагааны газрын дарга Д.Галсандорж, Гадаад хэргийн яамны эрх зүй консулын газрын дэд захирал О.Оч, Дэд бүтцийн яамны хамтын ажиллагааны хэлтсийн дарга Д.Наранпүрэв, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Г.Цэрэндулам,  ЭЗБХ-ны референт Д.Отгон нар байлцав.


Төсөл санаачлагчийн илтгэлийг  Санхүү, эдийн засгийн сайд Ч.Улаан танилцуулав.


Уг асуудалтай холбогдуулан Улсын Их Хурлын гишүүн  Д.Сугар,  Л.Цэрэнжав,  Н.Ганбямба, Г.Нямдаваа,  С.Дулам,  Ш.Гунгаадорж, Ц.Өөлд,  Ж.Наранцацралт,  Р.Сандалхан,  Н.Болормаа,  Б.Баттулга нар асуулт асууж, ажлын хэсгээс  Ч.Улаан, Х.Амарсайхан нар хариулж, нэмэлт тайлбар хэлэв. 


10.50-11.40 цагт завсарлав.


Гадаадын зээл тусламжийг зохицуулах тухай хуулийн төслийг үргэлжлүүлэн хэлэлцэж, Улсын Их Хурлын гишүүн Л.Даваацэдэв,  А.Базархүү,  Ч.Авдай, Б.Өвгөнхүү, Ц.Шийрэвдамба нар асуулт асууж, ажлын хэсгээс Ч.Улаан, Х.Амарсайхан,   Ц.Нямдорж нар  хариулж, нэмэлт тайлбар өгөв. 


Хулийн төслийн талаар  Аюулгүй байдал, гадаад бодлогын, Төсвийн, Эдийн засгийн байнгын хороодын хамтарсан дүгнэлтийг Улсын Их Хурлын гишүүн Ё.Баярсайхан танилцуулав.


Байнгын хороодын танилцуулгатай холбогдуулж Улсын Их Хурлын гишүүдээс  асуулт гарсангүй.

Ж.Бямбадорж: Гадаадын зээл тусламжийг зохицуулах тухай хуулийн төслийг хэлэлцэх нь зүйтэй гэсэн Байнгын хороодын саналыг дэмжье.


Зөвшөөрсөн

41


Татгалзсан 

4


Бүгд 


45




91.1 хувийн саналаар  дэмжигдлээ.

Хуулийг анхны хэлэлцүүлэгт шилжүүлэв. 

Уг асуудлыг 12 цаг 29 минутад хэлэлцэж дуусав.

Хоёр. Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төсөл /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт:  Төрийн өмчийн хорооны дарга Л.Пүрэвдорж, Боловсрол, шинжлэх ухааны яамны Төрийн  нарийн бичгийн дарга  Мишигжав,  Дэд бүтцийн яамны Төрийн нарийн бичгийн дарга Цэнгэл,  Төрийн өмчийн хорооны Бүртгэлийн албаны дарга Д.Нарангэрэл, УИХ-ын Тамгын газрын нэгдүгээр нарийн бичгийн дарга  Ж.Нарантуяа,  зөвлөх Г.Цэрэндулам,  Эдийн засгийн байнгын хорооны референт Д.Отгон нар байлцав. 

Хуулийн төслийн талаар Эдийн засгийн байнгын хорооны дүгнэлтийг Улсын Их Хурлын гишүүн  Р.Гаваа танилцуулав.

Танилцуулгатай холбогдуулж Улсын Их Хурлын гишүүн П.Жасрай, Ч.Раднаа нар асуулт асууж, ажлын хэсгээс Л.Пүрэвдорж хариулж, нэмэлт тайлбар хэлэв. 


Ж.Бямбадорж:1.1 дүгээр хавсралын /11/ Төв аймгийн өмчлөлд шилжүүлэх “Дуусаагүй барилга, байгууламж”-ийн 1.Угтаал цайдам 36000 тоннын элеваторын дуусаагүй барилга 116.406.70 /мянган төгрөг/-ийг төслөөс хасах гэсэн Байнгын хорооны саналыг дэмжье.


Зөвшөөрсөн

40


Татгалзсан 

2


Бүгд 


42


95.2 хувийн саналаар дэмжигдлээ.


Ж.Бямбадорж: Байнгын хорооны горимын саналаар тогтоолын төслийг анхны хэлэлцүүлгээр баталъя гэсэн  горимын саналыг дэмжье. 


Зөвшөөрсөн

37


Татгалзсан 

3


Бүгд 


40


92.5 хувийн саналаар дэмжигдлээ.

Ж.Бямбадорж: Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төслийг баталъя.

Зөвшөөрсөн

38


Татгалзсан 

2


Бүгд 


40


95 хувийн саналаар батлагдлаа.


Уг асуудлыг 12 цаг 45 минутад хэлэлцэж дуусав.


12.48 – 15.15 цагт завсарлав. 


Оройн хуралдаанд ирвэл зохих 76 гишүүнээс 50 гишүүн ирж, 65.7 хувийн ирцтэй байв.


Чөлөөтэй: П.Нямдаваа, Ц.Дашдорж, Н.Баяртсайхан, Д.Арвин, Х.Балсандорж, Ё.Баярсайхан, У.Хүрэлсүх,  Б.Баттулга,  Р.Гаваа, Л.Даваацэдэв, Б.Чадраа,  Л.Цэрэнжав, А.Базархүү, О.Сүрэн, Д.Алтай, Т.Очирхүү,  С.Төмөр,  Д.Оюунхорол, Д.Дондог, Т.Ганди, Н.Энхбаяр.


Өвчтэй: С.Оюун, Б.Эрдэнэбат,  Д.Дэмбэрэлцэрэн, Р.Амарсайхан, Б.Шаравсамбуу. 


Гурав. Улсын Их Хурлын гишүүн Б.Өвгөнхүүгийн “Өөр аймаг, суманд отроор нүүдэллэн очсон малчдаас  авч байгаа татвар, хураамжийн талаар Засгийн газарт тавьсан асуулгын хариулт / Засгийн газрын гишүүн Ө.Энхтүвшин/


Асуулгын хариултыг Засгийн газрын Хэрэг эрхлэх газрын дарга, Улсын Их Хурлын гишүүн Ө.Энхтүвшин  танилцуулав. 

Мэдээлэлтэй холбогдуулж УИХ-ын гишүүн Б.Өвгөнхүү, Н.Тогтох, Ц.Шийрэвдамба, Л.Гүндалай, Ц.Дамиран, П.Жасрай, Р.Содхүү, Ц.Өөлд нар асуулт асууж,  Улсын Их Хурлын гишүүн  Ө.Энхтүвшин,   Ц.Нямдорж нар хариулж, нэмэлт тайлбар хэлэв. 

Бусад асуудлын хүрээнд Yндэсний статистикийн газрын даргыг чөлөөлж, шинээр хүн томилох, Улсын Их Хурлын Тамгын газрын Ерөнхий нарийн бичгийн даргыг чөлөөлж, томилох тухай  гэсэн хоёр асуудлыг хэлэлцэв. 

Хуульд заасны дагуу  эдгээр албан тушаалын хүмүүсийг чөлөөлж, томилох тухай асуудлыг Улсын Их Хурлын дарга С.Төмөр-Очир танилцуулав. 

Yндэсний статистикийн газрын дарга Ч.Даваасүрэн Улсын Их Хурлын даргад хандан  Yндэсний статистикийн газрын даргын үүрэгт ажлаас чөлөөлж өгөхийг хүссэн тул өөрийнх нь хүсэлтээр түүнийг  Yндэсний статистикийн газрын даргын үүрэгт ажлаас чөлөөлөх  асуудлыг  хэлэлцэв.

Уг асуудлын талаарх Эдийн засгийн байнгын хорооны дүгнэлтийг Улсын Их Хурлын гишүүн Р.Содхүү танилцуулав. 

Байнгын хорооны дүгнэлттэй холбогдуулж Улсын Их Хурлын гишүүдээс асуулт гарсангүй.

С.Төмөр-Очир: Yндэсний статистикийн газрын даргаар ажиллаж байсан Ч.Даваасүрэнг өөрийн хүсэлтээр  Yндэсний статистикийн газрын даргын үүрэгт ажлаас чөлөөлье гэсэн Байнгын хорооны саналыг дэмжье.

Зөвшөөрсөн

44

Татгалзсан 

4

Бүгд 


48


91.7 хувийн саналаар дэмжигдлээ.

С.Төмөр-Очир: Yндэсний статистикийн  газрын даргын  үүрэгт ажлаас чөлөөлсөн Улсын Их Хурлын тогтоолын төслийг баталъя.

Зөвшөөрсөн

42

Татгалзсан 

5

Бүгд 


47


89.4 хувийн саналаар батлагдлаа.

С.Төмөр-Очир: Пандий овогтой Бямбацэрэнг  Yндэсний статистикийн газрын даргаар томилъё гэсэн Байнгын хорооны саналыг дэмжье.

Зөвшөөрсөн

41

Татгалзсан 

4

Бүгд 


45


91.1 хувийн саналаар дэмжигдлээ.

С.Төмөр-Очир: Пандий овогтой Бямбацэрэнг Yндэсний статистикийн газрын даргаар томилсон Улсын Их Хурлын тогтоолын төслийг баталъя. 

Зөвшөөрсөн

39

Татгалзсан 

4

Бүгд 


43


90.7 хувийн саналаар батлагдлаа.

Yндэсний статистикийн газрын даргаар томилогдсон Пандий овогтой Бямбацэрэнд ажлын амжилт хүсэв. /Алга ташив/

Улсын Их Хурлын Тамгын газрын Ерөнхий нарийн бичгийн дарга Батбаатар Улсын Их Хурлын даргад хандан  Тамгын газрын Ерөнхий нарийн бичгийн даргын үүрэгт ажлаас чөлөөлж өгөхийг хүссэн тул өөрийнх нь хүсэлтээр түүнийг Улсын Их Хурлын Тамгын газрын Ерөнхий нарийн бичгийн даргын үүрэгт ажлаас чөлөөлөх  асуудлыг  хэлэлцэв.

Уг асуудлын талаарх Төрийн байгуулалтын байнгын хорооны дүгнэлтийг Улсын Их Хурлын гишүүн Д.Дэмбэрэл танилцуулав. 

Байнгын хорооны дүгнэлттэй холбогдуулж Улсын Их Хурлын гишүүдээс асуулт гарсангүй. 

С.Төмөр-Очир: Дааданхүүгийн Батбаатарыг Улсын Их Хурлын Тамгын газрын Ерөнхий нарийн бичгийн даргын үүрэгт ажлаас чөлөөлье гэсэн Байнгын хорооны  саналыг дэмжье.

Зөвшөөрсөн

40

Татгалзсан 

2

Бүгд 


42


95.2 хувийн саналаар  дэмжигдлээ.

С.Төмөр-Очир: Д.Батбаатарыг Улсын Их Хурлын Тамгын газрын Ерөнхий нарийн бичгийн даргын үүрэгт ажлаас чөлөөлөх тухай Улсын Их Хурлын тогтоолыг баталъя.

Зөвшөөрсөн

42

Татгалзсан 

1

Бүгд 


43


97.7 хувийн саналаар батлагдлаа.

Д.Батбаатар Улсын Их Хурлын Тамгын газрын Ерөнхий нарийн бичгийн даргаар ажиллах хугацаандаа Тамгын газрын ажлыг сайжруулах, ялангуяа материаллаг бааз, техник хангамжийн ажлыг сайжруулах талаар тодорхой ажил хийснийг Улсын Их Хурлын дарга С.Төмөр-Очир  цохон тэмдэглэж, дараагийнх нь ажилд амжилт хүсэв. /Алга ташив/

С.Төмөр-Очир: Улсын Их Хурлын Тамгын газрын Ерөнхий нарийн бичгийн даргаар Намсрайжав овогтой Лувсанжавыг томилъё гэсэн Байнгын хорооны саналыг  дэмжье. 

Зөвшөөрсөн

39

Татгалзсан 

4

Бүгд 


43


90.7 хувийн саналаар  дэмжигдлээ.

С.Төмөр-Очир: Улсын Их Хурлын Тамгын газрын Ерөнхий нарийн бичгийн даргаар Намсрайжав овогтой Лувсанжавыг томилох тухай Улсын Их Хурлын тогтоолын төслийг баталъя. 

Зөвшөөрсөн

40

Татгалзсан 

3

Бүгд 


43


93.0 хувийн саналаар батлагдлаа.

Тамгын газрын Ерөнхий нарийн бичгийн даргаар батлагдсан  Н.Лувсанжавт баяр хүргэж, ажлын амжилт хүсэв./Алга ташив/

16.17-16.40 цагт завсарлав.

Дөрөв. Засгийн газрын мэдээлэл. “Гадаадын зээл тусламжийн өнөөгийн байдал, хэрэгжилт, үр дүн, цаашдын төлөв”  сэдвээр Санхүү,  эдийн засгийн сайд Ч.Улаан мэдээлнэ. 

Санхүү, эдийн засгийн сайд Ч.Улаан “Гадаадын зээл тусламжийн өнөөгийн байдал, хэрэгжилт, үр дүн, цаашдын төлөв”  сэдвээр мэдээлэл хийв.

Мэдээлэлтэй холбогдуулан Санхүү, эдийн засгийн яамны Төрийн  нарийн бичгийн дарга Н.Түмэндэмбэрэл,  тус яамны Эдийн засгийн хамтын ажиллагаа, удирдлага зохицуулалтын газрын дарга Х.Амарсайхан,  Улсын гаалийн ерөнхий газрын  дарга Х.Баатар,  Yндэсний татварын ерөнхий газрын дарга Л.Зориг,  Санхүүгийн улсын хяналт шалгалтын газрын дарга Г.Зинаамядар,  тус яамны Төрийн захиргааны удирдлагын газрын дарга Б.Ванчигравдан, Сайдын зөвлөх Ц.Бумхорол,  Төсвийн бодлого зохицуулалтын газрын дарга Э.Сандагдорж, Төрийн сангийн удирдлага  зохицуулалтын газрын дарга Ц.Даваасүрэн,  Эдийн засгийн нэгдсэн бодлого төлөвлөлтийн газрын орлогч дарга О.Энх-Ариунаа,  Салбарын хөгжлийн удирдлага зохицуулалтын газрын дарга С.Ганболд, Эдийн засгийн хамтын ажиллагаа, удирдлага зохицуулалтын газрын дарга П.Ганхуяг, Засгийн газрын референт А.Энхбат нар байлцав.


Уг асуудлын талаар Улсын Их Хурлын гишүүн Р.Сандалхан, С.Дулам, Н.Ганбямба,  Ц.Дамиран,  Б.Баатарзориг, Б.Эрдэнэбилэгт, Д.Цэвээнжав нар асуулт асууж, Улсын Их Хурлын гишүүн Ч.Улаан,  ажлын хэсгээс  Х.Амарсайхан,  Н.Түмэндэмбэрэл,  Ц.Даваасүрэн нар хариулж, нэмэлт тайлбар хэлэв. 


Уг асуудлыг 17 цаг 55 минутад дуусав.


Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа Банк бус  санхүүгийн үйл ажиллагааны тухай хуулийн төслийн эцсийн найруулгыг уншиж сонсгов.


Хуулийн төслийн эцсийн найруулгатай холбогдуулан Улсын Их Хурлын гишүүдээс санал гарсангүй. 


Улсын Их Хурлын гишүүд Банк бус санхүүгийн үйл ажиллагааны тухай хуулийн төслийн эцсийн найруулгыг сонсов.

  
Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа Yнэт цаасны зах зээлийн тухай хуулийн төслийн эцсийн найруулгыг уншиж сонсгов.


Хуулийн төслийн эцсийн найруулгатай холбогдуулан Улсын Их Хурлын гишүүн А.Шагдарсүрэн санал хэлэв. 


Улсын Их Хурлын гишүүд Yнэт цаасны зах зээлийн тухай хуулийн төслийн эцсийн найруулгыг сонсов.

Улсын Их Хурлын дарга С.Төмөр-Очир Yндэсний статистикийн газрын даргыг чөлөөлсөн, томилсон, Тамгын газрын Ерөнхий нарийн бичгийн даргыг чөлөөлсөн томилсон Улсын Их Хурлын тогтоолын эцсийн найруулгыг уншиж сонсгов.

Тогтоолуудтай холбогдуулан Улсын Их Хурлын гишүүдээс асуулт, санал гарсангүй.

Улсын Их Хурлын гишүүд  дээрх тогтоолын эцсийн найруулгыг сонсов.

15.30-15.35 цагт  Цагдаагийн ерөнхий газрын харьяа Цагдаагийн академийн  2 дугаар дамжааны оюутнууд Улсын Их Хурлын чуулганы нэгдсэн  хуралдааны үйл ажиллагаатай танилцав. 


Хуралдаан 17 цаг 55 минутад дуусав. 


ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА 




Н.ЛУВСАНЖАВ


ТЭМДЭГЛЭЛ ХӨТӨЛСӨН: 


ХУРАЛДААНЫ НАРИЙН


БИЧГИЙН ДАРГА 






Д.ЦЭНДСYРЭН 

.Х.

УЛСЫН  ИХ ХУРЛЫН ЧУУЛГАНЫ НЭГДСЭН  ХУРАЛДААНЫ

2002 ОНЫ 12 ДУГААР САРЫН 20-НЫ ӨДРИЙН
ДЭЛГЭРЭНГYЙ ТЭМДЭГЛЭЛ


С.Төмөр-Очир: Улсын Их Хурлын гишүүдийн өглөөний амгаланг айлтгая. Ирц 39 гишүүн ирж ирц бүрдлээ. 


Улсын Их Хурлын чуулганы 12 дугаар сарын 20-ны өдрийн нэгдсэн хуралдаан нээснийг мэдэгдье.


Өглөөний нэгдсэн хуралдаанд ирвэл зохих 76 гишүүнээс  59 гишүүн ирж, 77.6 хувийн  ирцтэй байв.


Чөлөөтэй: Ц.Шаравдорж, Ц.Дамиран, Ц.Дашдорж, Л.Одончимэд, Б.Эрдэнэбилэгт, Б.Долгор, Д.Оюунхорол, Д.Цэвээнжав, Д.Алтай, Ө.Энхтүвшин, Т.Очирхүү, Н.Энхбаяр.


Өвчтэй: Б.Шаравсамбуу, Р.Амарсайхан, Д.Дэмбэрэлцэрэн, Б.Эрдэнэбат, С.Оюун


Ингээд өнөөдрийн  чуулганы нэгдсэн хуралдаанаар дараахь асуудлуудыг хэлэлцэхээр төлөвлөж байна. Гадаадын зээл тусламжийг  зохицуулах тухай хуулийн төсөл  хэлэлцэх эсэх,  Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төсөл анхны хэлэлцүүлэг, УИХ-ын гишүүн  Б.Өвгөнхүүгийн “Өөр аймаг, суманд отроор нүүдэллэн очсон малчдаас авч байгаа татвар, хураамжийн талаар Засгийн газарт тавьсан асуулгын хариултыг Засгийн  газрын Хэрэг эрхлэх газрын дарга, Засгийн газрын гишүүн Ө.Энхтүвшин хариулт өгнө. 


Өнөөдрийн Засгийн газрын мэдээллийн цагаар Санхүү, эдийн засгийн сайд Ч.Улаан Гадаадын зээл тусламжийн өнөөгийн байдал, хэрэгжилт, үр дүн, цаашдын төлөв гэсэн сэдвээр мэдээлэл хийх юм.


Өнөөдрийн эхний хэлэлцэх асуудал Засгийн газрын мэдээлэл хоёр нэлээн холбоотой. Гэхдээ Засгийн газрын мэдээлэл нийт ард түмэнд зориулагдсан радиогоор явдаг учраас үүнийг зайлшгүй явуулахгүй бол болохгүй. Зарим гишүүд бол эхний асуултыг хэлэлцэх явцад  асуулт хариулт нэлээн гарах  байх гэсэн юм ярьж байна, хамаа алга, хууль хэлэлцэх үедээ асуулт хариултаа асуугаад явья. Засгийн газрын мэдээллийн цагаар нийт хөдөлмөрчдөд нэвтэрдэг учраас энэ зайлшгүй явах юм. Тийм учраас үүнийг давхардаж байна гэж ойлгохгүй байгаа.


 Мөн бусад  асуудлын хүрээнд ярих асуудал бий.  Тийм учраас хэлэлцэх асуудлаа нэлээн эрт дуусчих байх. Засгийн газрын мэдээлэл хүртэл Байнгын хороо завсарлага авч  хуралдаад жижигхэн асуудал орж ирнэ.


Ингээд эхний  хэлэлцэх асуудалд оръё.  


Хэлэлцэж буй асуудалтай холбогдуулан ажлын хэсэт:  Санхүү, эдийн засгийн сайд Ч.Улаан, СЭЗЯ-ны Төрийн нарийн бичгийн дарга Н.Түмэндэмбэрэл,   мөн яамны  Удирдлага зохицуулалтын  орлогч дарга П.Ганхуяг,  Төрийн захиргааны удирдлагын газрын дарга Б.Ганбат, Хууль зүй, дотоод хэргийн яамны Газрын дарга Д.Баярсайхан, Yйлдвэр, худалдааны яамны худалдааны бодлого хамтын ажиллагааны дарга Д.Галсандорж, Гадаад хэргийн яамны эрх зүй консулын газрын дэд захирал О.Оч, Дэд бүтцийн яамны хамтын ажиллагааны хэлтсийн дарга Д.Наранпүрэв, УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Г.Цэрэндулам,  ЭЗБХ-ны референт Д.Отгон нар байлцав.


Төсөл санаачлагчийн илтгэлийг  Санхүү, эдийн засгийн сайд Ч.Улаан танилцуулна. Улаан сайдыг индэрт урьж байна.


Ч.Улаан:  Улсын Их Хурлын дарга, эрхэм  гишүүд ээ

Монгол Улс ардчилал зах зээлийн эдийн засаг бүхий нийгэм рүү шилжих үеийн хүндрэл бэрхшээлийг даван туулахад гадаадын олон улсын байгууллагууд, гадаад орны зээл тусламж асар их үүрэг гүйцэтгэж ирсэн юм. Хандивлагчдын үзүүлсэн зээл тусламжийг ашиглан Монгол Улс эдийн засгийг тогтворжуулах, дэд бүтцийг хөгжүүлэх, хувийн хэвшлийг дэмжих, экспортыг урамшуулах, байгаль орчныг хамгаалах, эрүүл мэнд, боловсролын салбарыг хөгжүүлэх, ядуурлыг бууруулах ард иргэдийн амьдрах нөхцөлийг сайжруулах зэрэг зорилтыг үе шаттай хэрэгжүүлж ирлээ.


Эрх зүйн зохицуулалтын өнөөгийн байдлын талаар товч илтгэе.


Хандивлагч орон олон улсын байгууллагуудын зээл тусламжийн хэмжээ өсч, хандивлагчдын цар хүрээ өргөжих тусам түүнийг зөв зохистой үр дүнтэй ашиглахад Монгол Улсын Засгийн газар онцгой анхаарч, удирдлага зохицуулалтын асуудлыг оновчтой болгохоор удаа дараа дэс дараалсан арга хэмжээ авч ирсэн юм. Шилжилтийн эхэн үе буюу 1991 онд гадаадын зээл тусламжийг зохицуулах Засгийн газрын комисс 1992-96 онд Yндэсний хөгжлийн газар, 1996 онд Ерөнхий сайдын дэргэд зээл тусламжийг зохицуулах бие даасан алба, 1998 онд  Гадаад харилцааны яаманд энэхүү чиг үүргийг хариуцуулах замаар асуудлыг шийдвэрлэх арга хэмжээ авч байжээ.


2000 онд Улсын Их Хурлын сонгуулийн  үр дүнд  байгуулагдсан Засгийн газар зээл, тусламжийн зохицуулалтын байдалд дүгнэлт хийж, өмнөх жилүүдийн туршлагаас сургамж авч зээл, тусламжийн зохицуулалтын тогтолцоог боловсронгуй болгох талаар тодорхой  үе шаттай арга хэмжээ авсан юм.


Энэ нь  мөн 2000 оны 131-р тогтоолоор Санхүү, эдийн засгийн яамыг  шинэчлэн зохион байгуулж чиг үүрэг, эрхлэх асуудлын хүрээнд зээл, тусламжийг зохицуулах асуудлыг нэгтгэн хариуцуулсан  бөгөөд зээл тусламжийн мэдээллийн сан, мониторингийн тогтолцоог бий болгох чиг үүргийг хариуцуулсан байна.


2000 оны 152-р тогтоолоор гадаадын хөрөнгө оруулалт, зээл тусламжийг зохицуулах Зөвлөлийн бүрэлдэхүүн, эрхлэх асуудлын хүрээг шинэчлэн Гадаадын зээл тусламжийг зохицуулал зөвлөл болгон өөрчилж, Санхүү, эдийн засгийн сайдаар ахлуулан гишүүдэд яамдын дэд сайд, Засгийн газрын ХЭГ-ын дэд дарга, Улаанбаатар хотын Ерөнхий  менежер нарыг оролцуулан байгуулж ажиллуулсан байна.


Засгийн газрын 2000 оны 131, 152-р тогтоолын дагуу Гадаадын зээл тусламжийг зохицуулах үйл ажиллагааны журмыг шинэчлэн баталж мөрдүүлсэн юм. Зохион байгуулалтын дээр дурьдсан арга хэмжээнүүдийг авч хэрэгжүүлсэн ч гадаадын зээл тусламжийн зохицуулалт, ашиглалт, хяналт, мониторингийн асуудлыг иж бүрэн хамарсан хууль эрх зүйн орчин бий болоогүй байсан юм.


Хууль эрх зүйн орчин бий болгох шаардлагын талаар:  Гадаадын  зээл тусламжийг авч ашигласан нэгдсэн бүртгэл, түүнд тавих хяналт шаардлагын түвшинд хийгдэж чадахгүй байгаагаас зээлийн төлбөрийг төсөвт эргүүлэн төвлөрүүлэх асуудал хангалтгүй, тусламжийн барааг зохих хуваарийн дагуу хүргэхгүй худалдан борлуулж орлого олохыг урьдал болгох, дансанд тусгахгүй байх үрэгдүүлэх зэрэг зөрчил түгээмэл гарч байлаа.


Гадаадын зээл тусламжийг эдийн засгийн шинэчлэлт болон бүтцийн өөрчлөлт, гадаад төлбөрийн баланс, төсвийн тэнцэлтэй уялдуулан зохицуулахын тулд дээрхи бүх ажиллагааг зангидаж хуулийн зохицуулалтад оруулах, гадаадын зээл, тусламжийг хүлээн авах тэргүүлэх чиглэлийг тодорхойлох, түүнийг ашиглах, үр дүн тооцох, гадаадын зээл тусламжийн талаархи төрийн байгууллагуудын эрх үүргийг хуульчлах, энэ салбарт тодорхой хариуцлагын тогтолцоо бий болгох шаардлага зайлшгүй тулгарсан юм. 


Мөн олон улсын байгууллага хандивлагч орнуудаас авах зээл, тусламжийн хэрэгцээг тодорхойлох, зээл тусламж авах, түүнийг ашиглах, зээл тусламжийн орлогыг төвлөрүүлэх, бүртгэл, хяналт, төлбөр тооцоо хийх нөхцөл бүрдүүлэх, энэ талаар төрийн захиргааны төв байгууллагууд болон  хэрэгжүүлэгч байгууллагуудын гүйцэтгэх үүрэг, эрх, үйл ажиллагаатай холбогдон үүсэх харилцааг зохицуулсан иж бүрэн хууль эрх зүйн орчин бүрдүүлэх шаардлагатай гэж үзсэн.  


Энэхүү гадаадын зээл, тусламжийг зохицуулах тухай хууль нь Гадаадын зээл, тусламжийн талаархи Монгол Улсын төрийн бодлогыг тодорхойлоход баримтлах чиглэл,  зээл тусламж авахад тавигдах шаардлагыг заах бөгөөд хуулийн үзэл баримтлалд тусгаснаар дараахь гол   асуудлуудыг  агуулж байгаа юм.


Хүлээн авч буй  зээл, тусламжид тавигдах шаардлага:  Нийгэм, эдийн засгийг хөгжүүлэх үндсэн чиглэл, улсын төсөвтэй  гадаадын зээл тусламжийн хэрэгцээ хэмжээг уялдуулсан байх, зээлийн хувьд дотоодоос гаргах санхүүжилтэнд дотоодын аливаа татвар хураамжийг хөнгөлөлт чөлөөлөлтийн дүнгээр тооцогдсон байх шаардлагыг тусгаж өгсөн.


Зээл тусламжийн удирдлага зохицуулалтын талаар:  Гадаадын зээл тусламжаар хэрэгжүүлэх төслийг боловсруулах, гүйцэтгэгчийг сонгох ажлыг тухайн салбарын яамд хариуцан гүйцэтгэх олон улсын байгууллага, хандивлагч орнуудад санал болгох төслүүдийг Засгийн газар эцэслэн шийдвэрлэж байх, Гадаадын зээл тусламжийн хөрөнгөөр хэрэгжүүлэх төсөл арга хэмжээ нь төрийн бодлого чиглэлд нийцсэн байх эсэхэд хяналт тавихад анхаарал төвлөрч байна.


Гадаадын байгууллагуудын эрх үүрийн тухай. Тухайн төсөл арга хэмжээний нийгэм, эдийн засгийн үндэслэл, тооцоо судалгаанд үнэлэлт дүгнэлт өгч, зөвлөмж гаргах эрх бүхий орон тооны бус гадаадын зээл тусламжийг зохицуулах зөвлөлийн  эрх үүргийг улам боловсронгуй болгож, төрийн бусад оролцогч байгууллагуудын  эрх үүргийг тодотгон хуульчлахаар тусгаж байна.


Бүртгэл тооцоог боловсронгуй болгох тухай.  Гадаадын зээл тусламжийн дотоод эх үүсвэрийг тусгай дансанд төвлөрүүлж, уг хөрөнгийг Засгийн газрын эрх олгосноор гадаадын зээл тусламжийн асуудал хариуцсан төрийн захиргааны төв байгууллага захиран  зарцуулах, гадаадын тусламжаар нийлүүлэгдэх бараа бүтээгдэхүүний борлуулалтын орлогыг тусламж үзүүлсэн орон тус бүрээр тусгай дансанд төвлөрүүлж байхаар тусгаж байна.


Ил тод нээлттэй байх зарчмыг хангах талаар: Гадаадын зээл тусламжийн бүртгэл мэлээллийн санг боловсронгуй болгож, холбогдох байгууллагууд, хандивлагч орнуудыг мэдээллээр хангах, төслийн хэрэгжилтийн явц, үр дүнд хяналт, шинжилгээ болон үнэлгээ хийх зэрэг шаардлагатай асуудлуудын эрх зүйн орчинг  бүрдүүлж өгөхөөр тооцож байна.


Хуулийн төсөл нь гадаадын зээл тусламжийг ерөнхий байдлаар зохицуулалтыг хийхээр зорьсон бөгөөд хэт төвлөрүүлсэн бүхий л асуудалд оролцон зохицуулалт хийхээс зайлсхийж байгаа юм.


Ингэснээр хандивлагч орон, олон улсын байгууллагуудтай явуулах хамтын ажиллагаанд саад учруулахгүй уян хатан байх, бүх асуудлыг зангидан хуульлахгүй хэт баригдсан шаардлага, тоон үзүүлэлтэд тусгахгүй байхыг хичээсэн бөгөөд, түнш орон олон улсын байгууллагуудын үйл ажиллагааны дүрэм, журмыг харгалзан үзэж байхаар тусгаж байна.  


Ингээд та бүхэнд тодруулах зүйл асуулт, санал зөвлөмжийг анхааралтай хүлээн авч тусгах талаар ажиллахад бэлэн байна. Энэ асуудлыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


С.Төмөр-Очир: Улаан сайдад баярлалаа. Асуулт асуухаар гишүүд нэрээ ирүүлсэн байна. Асуулт хариултаа  явуулъя.


СЭЗЯ-ны Төрийн нарийн бичгийн дарга Н.Түмэндэмбэрэл,   мөн яамны  Удирдлага зохицуулалтын орлогч дарга П.Ганхуяг, Төрийн захиргааны удирдлагын газрын дарга Б.Ганбат, Хууль зүй, дотоод хэргийн яамны Газрын дарга Д.Баярсайхан, Yйлдвэр, худалдааны яамны худалдааны бодлого хамтын ажиллагааны дарга Д.Галсандорж, Гадаад хэргийн яамны эрх зүй консулын газрын дэд захирал О.Оч, Дэд бүтцийн яамны хамтын ажиллагааны хэлтсийн дарга Д.Наранпүрэв нар ирэх юм байна. Сүүлийн үед  Их Хурал цугласан ажлын хэсгээ, сайд дарга нараа жаахан хүлээдэг болоод байна.  Хуучин бол ажлын хэсэг нь ирчихсэн  Их Хурлын ирц бүрдэхгүй зовлон байсан, одоо дарга нар ирдэггүй зовлон эдлэх гэж байна шүү, дарга нарт анхааруулахгүй бол энэ болохгүй. Хамгийн эхний асуудал гэж мэдэж байгаа шүү дээ. Тэгээд сайд нь  ирчихсэн суугаад байдаг, бусад нь байдаггүй. Дээд сургуульд профессорыг хэдэн минут хүлээдэг билээ   нэг юм байдаг шиг юм гарах нь уу үгүй юу?  Сугар гишүүн асуултаа асууж байя.


Д.Сугар:  Улаан сайд  асуултуудад их анхааралтай хандаж, асуулт санал хүсэлтэнд их анхааралтай хандана гэсэнд баяртай байна. Тэгээд хуулийн техникийн шинжтэй хоёр төрлийн асуулт байна.  Ер нь бол хуулийг боловсронгуй болгох үүднээс ярьж байна. Аливаа хуулинд тодорхой тооны механизм байдаг л даа, хуулийн ихэнх  бичээсүүд бол хуулийн формалист шаардлагад тохирсон ийм юмнаас бүрддэг л дээ. Түүний шаардлагын дагуу энэ хуулинд ч гэсэн тодорхой механизм байна л даа. Өрийн нэгдсэн бүртгэл бүртгэх, гадаадын зээл тусламжаар орж ирсэн юмыг данс бүртгэлдээ авч байх, зээл тусламжийн асуудлыг зөвлөлөөр шийдвэрлэх гээд.  Yүн шиг яг тодорхой ямар ямар механизмууд байна вэ? бид нар механизмгүй хууль хийчихээд байгаа, үүнийг Улаан сайд нэрлээд өгөхгүй юу? үүнээс чинь гадна ийм ийм юмыг энэ хууль гарснаар өөр болж, ингэж шийдэж байгаа юм гэж нэрлэчихвэл бидэнд их тодорхой болох юм. Яагаад энэ  асуудлыг  хөндөж байгаа юм бэ  гэхээр энд бас энэ хуулийн нэлээн их хэсэг нь давхардсан хэрэг багатай юмнуудаар дүүрсэн байна. Жишээлбэл  олон улсын байгууллага гэж юуг хэлэх вэ гэдгийг тодорхойлох зорилго бол энэ хуулийн зорилт огт биш л дээ.  Монголын үндэсний  энэ  нарийхан асуудал тодорхой асуудал зохицуулах гэсэн хуулиар олон улсын байгууллага гэдгийг тодорхойлох гэж байна уу? эсхүл хандиллагч орон гэдгийг хуулиар тодорхойлохгүй бол ойлгогдохгүй байгаа юм бол байхгүй л дээ.


Дараа нь  өмнө нь шүүмжлэлд хөндөгдөж байсан гадаадын зээл тусламжийн талаарх тодорхой асуудал ярьж байхад энэ талаархи Улсын Их Хурлын бүрэн эрх, Засгийн газрын бүрэн эрх, яамны бүрэн эрх гээд  баахан  юм бичсэн байгаа юм. Улсын Их Хурлын бүрэн эрх гэдэг дотор гадаадын зээл тусламжийн талаар бодлого тодорхойлно, энэ чинь зөвхөн зээл тусламжийн талаар биш, бүхий л асуудлаар бид бодлогоо  тодорхойлдог, ойлгомжтой, энд давтаж бичих шаардлагагүй. Гэрээ хэлэлцээрийг соёрхон батална гэдгийг Олон улсын гэрээ хэлэлцээрийн хуулиар ийм гэрээгээ соёрхон батална, иймийг батлахгүй гээд хэлсэн, энд давтаж байхын шаардлагагүй.  Хэрэгжилтийг нь хянана, ерөөсөө Улсын Их Хурлын  өөрийнхөө шийдвэрт хэрэгжилтийг хянадаг ийм л функц Засгийн газар дээр, яаман дээр бүх юм нь давтагдсан байх юмаа.


Иймэрхүү зүйлийг түрүүн таныг энэ хуулийн гол механизмуудыг  сонссоны дараа, нэрлэсний дараа тэр механизмд яг ороогүй юмыг  хасах маягаар хуулиа хэмнэлттэй, давхардалгүй болгох тийм бололцоо бий юу гэсэн хоёр дахь асуулт байна.


Гурав дахь асуулт энэ хуульд биш, илтгэлд баймаар. Хуулинд байвал  тодорхой тооцох механизмтай баймаар тийм заалтууд байгаа юм. Зээлийн хүү бага байна, зөвлөх  үйлчилгээний зардал нь бага байна, үр өгөөжийг нь  тооцох, үүнийг дараа хуулийн биелэлтийг гаргахад тооцоход их хэцүү ямар хэмжээний зээл хэдэн хувьтай байвал бага гэх юм бэ? хэдэн хувьтай байвал их гэх юм бэ? ерөөсөө дараа нь их юм уу, бага юм уу гэдэг маргаан гарсан тохиолдолд ямраар ч тайлбарлаж болно, энэ чинь ийм ийм учраас бага байгаа юм, ийм учраас их байгаа юм. Yүнийг илүү тодорхой механизмтай  болгох тийм арга боломж бий юу? хоёр дахь төрлийн асуултандаа нийлүүлээд нэг ийм юм.


Гурав дахь төрлийн асуултан дээр  ерөөсөө бидний  санаа зовж байгаа гол зүйл бол зээлийн үр ашгийг дээшлүүлэх асуудал нэгд нь яваа байх, хоёрт, ерөөсөө гадаад өрийг нэмэгдүүлэх бууруулахтай холбогдсон асуудал  гол анхаарлын төвд энэ хуулийн зорилго болж орж ирэх байх гэж бодож байгаа юм. Тэгтэл энэ хуульд бол  тэр зээлийг  бага байлгах, зохистой түвшинд байлгах механизмын талаар бүхэлд нь авч үзвэл тодорхой юм дурьдагдаагүй, харин зээл хариуцсан байгууллага бол дахиад зээлийн эх үүсвэрийг олохын төлөө эрмэлзэж гол ажлаа зохиох,  өөрөөр хэлбэл өрийг  нэмэгдүүлэх талаар гол зорилготой байх гэсэн юм тодорхой, өрийг багасгах, үр ашгийг нь  дээшлүүлэх нарийн тооцоотой болгох зорилгоор гэсэн юм нь бүдэг тодорхой юм шиг санагдлаа.  Yүнтэй холбогдсон тайлбар байгаа байх, буруу ойлгосон бол гишүүдэд зөв болгож тайлбарлах юм уу, эсхүл бас үүгээр хамтарч бодох шаардлагатай юм уу  иймэрхүү З төрлийн асуулт байна.


Ч.Улаан:  Баярлалаа.  Энэ хуулинд ямар тодорхой механизмууд байгаа талаар тодруулж асууж байна. Ер нь өнөөдрийг хүртэл гадаадаас зээл тусламж авч ашиглах асуудлыг бүтэц, зохион байгуулалтын хувьд нь оновчтой тогтсон хэлбэрт оруулж чадаагүй байгаа, нөгөө талаар энэ зохицуулалтын арга механизмуулдыг цогц  байдлаар нь системчилсэн маягтай эрх зүйн зохицуулалтын үндсийг бий болгож чадаагүй явж ирсэн юм. 


Өнөөдөр олон хуулинд энэ зээл тусламжийн талаар заалтууд байгаа. Олон улсын гэрээний хуулинд байгаа, Иргэний хуулинд тодорхой заалтууд байгаа, Их Хурлын дэгийн хуулинд бас тодорхой  заалтууд байгаа, тэр болгонд механизмууд нь байж байгаа. Жишээ нь Иргэний хуулинд зээл тусламжийг олгож байгаа талын дүрэм, журманд нийцүүлэн авч байна гээд заачихсан, энэ бол их том механизм байх жишээтэй. Наана нь зээл тусламжийг зөвшилцөх, соёрхон батлах талаар Улсын Их Хурлын дэгийн хуулинд маш их тодорхой заасан байгаа. Ийм учраас энэ олон  хуулинд ингээд байгаа зохицуулалтуудыг дахин давхардуулан энд бичээгүй учраас магадгүй цогц механизмын ойлголт бас харагдахгүй байгаа тал байгаа гэдгийг бид нар ойлгож байгаа.


Ер нь бол  энэ хуулиудаар бусад хуулиудаар зохицуулагдаагүй үлдчихсэн зээл тусламжийн нэгдсэн бүртгэл сантай байх, түүнийг төвлөрүүлэх, эргээд хяналт тавих, дээрээс нь зээл тусламжийн бодлогыг тодорхойлоход Засгийн газрын байгууллагуудын үүргийг тодорхойлсон, тэдний  эрх үүргийг тодорхойлсон зэрэг  асуудлуудыг энэ хуулинд тодорхой тусгаж өгч байгаа юм. Гэхдээ бас хамаагүй их хатуу хязгаар, шалгуур үзүүлэлтүүдийг хийж бас болохгүй байна.   Ялангуяа зээлийн хүү, хөнгөлөлтийн талаар зээл өгч байгаа улс орон, олон улсын байгууллагуудын өөрсдийн дүрэм журам нь өөр өөр учраас энэ дээр нэгдсэн шалгуур тавихад бас бэрхшээлтэй байгаа юм.


Тийм учраас аль болохоор  хүү нь бага байх, зардал нь хамгийн бага байх тэр хувилбарыг тухайн үетэй нь нийцүүлэн сонгож байхаар энэ хуулиндаа зохицуулахаар оруулж ирж байгаа юм. Бид бас тодорхой хувь хэмжээ, шалгуур үзүүлэлт тавьж хуульчлах талаар ажилласан боловч энэ зээл олгож байгаа тал маань энэ дээр бас  санал нэгдэхгүй байгаа учраас бид үүнийг оруулж чадаагүй гэдгийг зориуд энэ дээр тодруулж хэлье. Хуулийн явцад  давхардсан агуулгуудыг  арилгах, аль болохоор цомхон оновчтой болгох талаар ажиллах бүх талын бололцоо байгаа гэж үзэж байгаа. Бид аль болохоор боловсронгуй сайн болгож гаргая гэсэн ийм бодолтой байгаа.


Хэрвээ болдог бол   бусад хуулиудад байгаа заалтуудыг ч  гэсэн энэ дээр  тусгаад цогц механизм болгоод гаргачихвал уг нь хэрэгжүүлэх талдаа их тустай байх болов уу гэж бодож байгаа. 


Гурав дахь багц үзүүлэлтийн хувьд бол   зээлийн түвшинг оновчтой тодорхойлох ийм механизмыг энд бид хийж өгөөгүй л дээ. Гэхдээ өнөөдөр олон улсын түвшинд зээлийн хөнгөлөлтийн түвшинг тодорхойлдог  аргачлал нэгэнт тодорхой болчихсон, олон улсын валютын сангийн аргачлалыг бид дагаж мөрдөж байгаа учраас энэ дээр олон улсынхаа тэр дүрэм, журмаар явж байгаа учраас үүнийг  тодорхой зааж өгөөгүй юм.


Нөгөө талаар  зээл ашиглалтын  түвшин юм уу, өрийн түвшинг тодорхойлох талаар хуульчлах ийм заалт энд тусгагдаагүй байгаа. Энэ дээр олон улсын эдийн засгийн практикт хэрэглэдэг  6 шалгуур үзүүлэлт байгаа шүү дээ, дотоодын нийт бүтээгдэхүүнд хэдэн хувьд нь эзэлж байвал зээлийн дарамтанд орсон байх вэ? экспорт, импортын харьцаатай ямар байх вэ? төсвийн орлого зарлагатай ямар байх вэ гээд, би тэр нийтлэг аргачлалыг дагаж мөрдөж байгаа учраас үүнийг дотооддоо хуульчлахаар тусгаагүй  ийм тал байгаа гэдгийг  хэлье. Уг нь энэ дээр тогтсон шалгуур үзүүлэлт бий.  Баярлалаа.


Л.Цэрэнжав: Ганц хоёр зүйл сонирхоё. Нэгдүгээрт нь, сүүлийн 10 гаруй жил зээл тусламж 2.1-ийг аваад ашиглаж байгаа юм байна. Yүнээс зээл нь 1.2, 2000 он хүртэл бас нэлээдийг авсан, тэгэхдээ гадаадын зээл тусламжийн асуудал бол маш эмх замбараагүй байсан гэж сайдын танилцуулганд ч гарлаа. Ингээд энэ урьд өмнө авсан зээл тусламжийнхаа юмыг манай Сангийн яамныхан нэлээн ажилласан гэсэн үүнийг  эмхэлж чадаа болов уу. Түрүүн сайдын илтгэлд ярьж байхад  зарим нь дамжуулан зээлдүүлэх гэрээ байхгүй, зарим зээл тусламж хаашаа явсныг мэдэхгүй гэсэн ийм яриа байдаг байсан, энэ ямар түвшинд байгаа бол. Ер нь энэ 1.2 сая долларын  дамжуулан зээлдэх гэрээ хийгээд, хугацаа нь Сангийн яаманд  төвлөрүүлэх болсон ийм хугацаа нь хэтэрсэн байгууллага, хугацаандаа төлж байгаа байдал нь өнөөдрийн дүр зураг ямар байгаа бол гэдгийг сонирхоё.


Хоёрдугаарт нь, бид нар зээл тусламж болох дотоодоос гарах мөнгийг  янз бүрийн татвар чөлөөлөх ийм асуудал гардаг, нэмэгдсэн өртгийн татвар, гаалийн татвар, тэгээд газар шорооны татвар гээд, үүнийг зээл тусламж болгонд энд ярьж Их Хурал дээр нэлээн асуудал болдог. Тэгэхээр энэ хуулинд  дотоодын эх үүсвэр бараг татварын хөнгөлөлт,  газар шорооны хөнгөлөлт байхаар тусгаж орж ирж байна. Тэгэхээр бид энэ хууль батлагдвал цаашид зээл тусламж авахад энэ асуудал бараг энэ хуулиар зохицуулагдана гэж ойлгож болох уу? Зээл болгон дээр үүнийгээ ярьж,  Их Хурал дээр орж ирж тал талаас нь ярьдаг, энэ асуудлыг   энэ хуулиар яаж  зохицуулах гэж оруулж ирсэн юм бэ гэсэн хоёр асуулт байна. Баярлалаа.


Ч.Улаан: Баярлалаа. Тэгэхээр урьд өмнө авч ашигласан  зээлийн талаар Санхүү, эдийн засгийн яаман дээр зээлийн мэдээллийн сан бүрдүүлсэн. 1990 оноос хойш ашигласан бүх зээл энэ санд бүртгэгдсэн байгаа.  Эзэнгүй буюу дамжуулан зээлдүүлэх гэрээ байгуулагдаагүй байсан бүх зээлийн гэрээ, эзэн холбогдогчийг тогтоож, зээлийн гэрээг нөхөн байгуулсан. Өнөөдөр Санхүү, эдийн засгийн яаман дээр зээлийн мэдээллийн иж бүрэн ийм сан Дэлхийн банкны   программ хангамж суурилагдсан байгаа. Яг өнөөдөр  хэдий хэмжээний зээлийн үлдэгдэл байна, цаашид ойрын 40 жилд зээлийн ачаалал ямар байх вэ гэдгийг сар өдрөөр нь гаргаж дүгнэлт хийх бололцоо  бүрдсэн байгаа гэдгийг зориуд хэлмээр байна.


Энд харин нэгэнт дамжуулан зээлдүүлэх гэрээг байгуулсны дагуу хугацаандаа зээлээ төлөхгүй байгаа явдал нэлээд байгаа. Yүнийг хөөцөлдөж байна.  Янз бүрийн шалтгаанаар өмнө нь нэлээн  сул задгай явж ирсэн, зээлийн ашиглалтыг  хяналт тавьж, тухай бүрд нь сайжруулж байгаагүйгээс болоод  зээлийн ашиглалтын түвшин өнөөдөр ихээхэн хангалтгүй байгаа. Ер нь бол дамжуулан зээлдүүлэх гэрээний дагуу төлөх ёстой зээлийн  30 хүрэхгүй хувь нь л өнөөдөр төлөгдсөн байгаа, бусад нь  өнөөдрийн зээлийн төлбөр бол улсын төсвөөс гарч байгаа төсөв дээр дарамттай байдлаар шийдэгдэж байгаа гэдгийг би бас зориуд хэлмээр байна.


Одоо 250-иад сая төгрөгийн ийм дамжуулан зээлдүүлэх зээлийн  төлбөр хийгдээд байгаа.  Цаашдаа  энэ зээлийг авч ашиглахад энэ хуулийн дагуу дотоодын эх үүсвэр болгож оруулах зүйл нь чухам юу байх вэ гэдгийг энэ хуулийн дагуу тогтоож өгсөн, гэрээ хэлэлцээгээ энэ дагуугаа хийнэ гэж бодож байгаа, энд  бол дотоодоос гарах хөрөнгө нь төсвийн хөрөнгө байна, тэр татварын хөнгөлөлт байна, дээрээс нь үндсэн хөрөнгө, байгалийн баялаг ашигласны хөлс байхаар ингэж тусгаж байгаа, цаашдаа энэ журмаараа явна гэж бид бодож байгаа.


Н.Ганбямба: Баярлалаа.  Энэ гадаадын зээл тусламжийг зохицуулах тухай хууль гэж ойлгож байгаа. Тэгэхээр манай эдийн засагт гадаадын зээл тусламжийн үр ашгийг нэмэгдүүлэхтэй холбогдуулж энэ хууль чухал ач холбогдолтой гэж бодож байгаа. Гэтэл ганцхан бид нарын нэг бодох юм, гадаадын зээл тусламжийг зохицуулах хууль юм бол манай эдийн засагт гадаадын зээл тусламж ямар үр дүн өгч байна вэ гэдгийг бид нар хуулийн  концепци хэлэлцэж байгаа учраас, хамгийн гол нь дотоодын нийт бүтээгдэхүүний үйлдвэрлэлийн 6О хувиас гадаадын зээл тусламж хэтрээд явчих юм бол болохгүй гэсэн ийм олон улсын бичигдээгүй хууль байдаг. Зээлийн дарамтанд орлоо гэсэн ийм хэмжээ хязгаар байдаг. Тэгэхээр бид нар чинь гадаадын зээл тусламжийг зохицуулах хууль анх удаагаа хийж байгаа болохоор энэ энэ эдийн засгийн аюулгүй байдалтай холбоотой асуудлуудаа энэ хуулинд зохицуулж болохгүй юм уу гэсэн ийм асуулт байгаа юм. 


Өөрөөр хэлбэл   ДНБ-ний  хэдэн хувь, яг нарийндаа бол  60 хувиас хэтэрчихээд явж байгаа шүү дээ,  одоо Монголд байгаа, 2000 оны  сонгуулиас хойш төлөөд  эхлээд явж байгаа мөртлөө өнөөдөр яг нарийндаа бол 6О хувиас нь хэтэрчихээд явж байгаа, ДНБ-ний. Тэгэхээр зэрэг ийм мэтийн хэмжээ хязгаарыг энэ хуулиар зохицуулж өгч болохгүй юу гэсэн ийм асуулт байна.


Ч.Улаан:  Баярлалаа.  Тэгэхээр  энэ гадаадын зэл тусламжийг зохицуулах тухай хууль орж байгаа нь хэд хэдэн талын ач холбогдолтой. Нэгдүгээрт бидэнтэй хамтран ажиллаж зээл тусламж үзүүлж байгаа улс орнууд, олон улсын байгууллагууд Монгол Улс бол  дотооддоо зохицуулалттай нэгдсэн бодлоготойгоор хөгжлийнхөө зорилгод нийцүүлэн зээл тусламжийг ашигладаг улс гэсэн ийм итгэл үнэмшил төрүүлж, хамтын ажиллагаанд баталгаа болох нэг ач холбогдолтой. 


Нөгөө талаар  бид нар аваад ашиглаж байгаа зээлийнхээ  ашиглалтыг нь сайжруулж, ирээдүйд дарамт болохгүй байх, хойч үеэ өрөнд оруулахгүй байх, эдийн засаг, эрх зүйн орчин бүрдүүлж, үүндээ нийцэж ажиллах нөхцөл бүрдэж байгаагаараа нэг ач холбогдолтой. Хамгийн  гол хоёр ач холбогдлыг дурьдан хэлбэл энд байгаа.


Тэгэхээр энэ хуулиар шалгуур үзүүлэлтүүдийг хуульчлан батлах бололцоо байсан уу гэж түрүүн Сугар гишүүн ийм  санаа асуусан. Ер нь энэ зээлийн дарамтанд орж байна уу? үгүй юу гэдгийг тодорхойлдог олон улсын эдийн засгийн практикт ашиглагдаж байгаа өнөөдөр  6 шалгуур үзүүлэлт байгаа. ДНБ-нд  нийт ашигласан зээлийн өрийн  үлдэгдлийн хэмжээ, экспортын дүнд эзэлж байгаа хэмжээ, экспортын дүнд эзэлж байгаа хэмжээ,  төсвийн орлогод эзэлж байгаа хэмжээ,  төсвийн зарлагад эзэлж байгаа хувь хэмжээ гэх жишээтэй. Энэ үзүүлэлтүүдээр аваад үзэх юм бол өнөөдөр манайд ДНБ-нд эзэлж байгаа нийт зээлийн үлдэгдлийн хэмжээ бол олон улсын түвшинд  байж байгаа тэр хэмжээнээс нэлээд давчихсан явж байгаа. 


Бусад үзүүлэлтээрээ байж болох үзүүлэлтээс нэлээд доогуур. Тэгэхээр дүндээ бол  Монгол Улс өрийн дарамтанд өнөөдөр хараахан орсон улс бишээ гэсэн ийм дүгнэлт гарч  байгаа. Энэ бүгдийг  ингэж хатуу хуульчлах бололцоо байхгүй юм гэж үзэж, эдгээр үзүүлэлтүүдийг тооцооны үзүүлэлт болгож ашиглахаар бид нар тооцож, хуулийн төсөлд тусгасан. Баярлалаа.


Г.Нямдаваа: . . . Орон нутгийн шинж чанартай болон төрийн бус байгууллагууд . . .  /Нэгдүгээр асуултыг тодруулахгүй бол  бичлэгэнд  ороогүй байна. /


Хоёрдугаарт,  Зарим нэгэн чиглэл дээр жишээлбэл тусламж  зээлэнд тавих шаардлагатай   дотор нь хязгаартай авч үзмээр юм шиг ойлголт гарч ирж байна. Өөрөөр хэлбэл зээлд тавигдаж байгаа шаардлага, тусламжинд тавигдаж байгаа шаардлага адилхан байх мэтчилэнгээр бүх үзүүлэлтэн дээр ийм байдлаар тавигдах нь зүйтэй юу, концепцийн хувьд гэсэн ийм асуулт байна.


Зээл тусламжийн хувьд мөн зарим нэгэн чиглэлээр ярилцаж, хэлэлцэгдэж явж байгаад нэлээд олон шат дамжлага  дамжиж явагддаг юм шиг байна. Өөрөөр хэлбэл нэлээн урт хугацааг туулж байж шийдэгддэг гэж.  Тэгэхээр  үүнийг  шуурхай болгох чиглэлээр, нэгэнт ерөнхий  шийдэл гарсан тохиолдолд түүнийг шуурхай болгох чиглэлтэй холбогдсон   агуулга заалт энд хамрагдах уу?  Баярлалаа.


Ч.Улаан: Баярлалаа. Нямдаваа гишүүний асуултанд хариулъя. Энэ хуулиар бол  бүхий л  зээл тусламжийг зохицуулах зорилго тавиагүй, тийм бололцоо байхгүй юм шиг бидэнд ойлгогдож байгаа. Бид бол Засгийн газрын шугамаар авч байгаа  эргээд төлбөрийг нь Засгийн газар хариуцах энэ зээлийг хамааруулж байгаа, нэгдүгээрт.


Хоёрдугаарт, Засгийн газрын шугамаар авч байгаа, Засгийн газар эргээд тодорхой үүрэг хүлээдэг тусламжийн хэлбэрийг энд хамааруулж байгаа. Жишээ нь дотоодын  эх үүсвэр бүрдүүлэх, түүнийг ашиглалтыг эргэж тусламж олгогч талдаа тайлагнах зэрэг үүрэг хүлээдэг зээл тусламжийг хамруулж байгаа, бусад төрийн бус байгууллага, байгууллага хоорондын арилжааны зээл энд хамаарахгүй байгаа гэдгийг тодруулъя.


Зээл авах асуудал ялангуяа  энэ гол нь зээл л дээ. Тусламжин дээр процедур харьцангуйгаар хөнгөхөн, шуурхай байгаа. Аль болохоор богино хугацаанд авч ашиглах бололцоотой байгаа. Зээлийн хувьд нэлээд олон шат дамжлага  дамжиж, хугацаа нэлээн шаарддаг. Ийм учраас бид нарын хуулийн нэг тавьж байгаа шаардлага бол энэ зээлийг авах эсэх асуудлыг шийдвэрлэх хугацааг богиносгох зорилго тавьж байгаа. Гэхдээ яг ийм механизмаа энэ хуулинд бас тусгаж чадаагүй байгаа. Яагаад гэвэл өөр хуулиудаар зохицуулагдсан. Улсын Их Хурлын дэгийн хуулиар жишээ нь процедурын асуудал нэлээн шийдэгдсэн,  З байнгын хороо дамжиж хэлэлцэгддэг, тэгээд зөвшилцдөг. Түүний дараагаар гэрээ зурагддаг, эргээд бүх яам газруудаар дамжиж хэлэлцэгдэж байж Их Хуралд орж ирж соёрхдог, энэ хугацаандаа бид нар бас зарим тохиолдолд хугацаа нэлээн сунжирдаг явдал бий. Сүүлийн үед харин энэ байдал эрс өөрчлөгдөж байгаа.


Та бүхэн 2000 онд ямар байсныг мэдэж байгаа байх. Урьд нь амласан тохирсон зээлүүд ажиллагаанд орж хэрэгжих хүртэл  3-4 жилийн хугацаа шаардаж байсан явдал байгаа. Одоо бол дунджаас жилээс жил хагасын хугацаанд энэ асуудал бүрэн шийдэгдэх ийм бололцоотой байгаа. Цаашдаа  бол  бид ажлаа шуурхай уялдуулаад явах юм бол илүү богино хугацаанд  шийдэж байх бололцоотой болно гэж найдаж байгаа. Баярлалаа.


С.Дулам: Баярлалаа. Зээл авах гэдэг маань зайлшгүй зүйл боловч ашиглалт нь муу, хэрэгжилт нь муу, хяналт нь муу байвал тэгээд зээл авсны хэрэг гэж ард нь гардаггүй байвал эдийн засагт маань ямар хэрэгтэй юм бэ гэдэг нь ойлгомжгүй болж байгаа юм. Тийм учраас энд харж байхад, энэ хяналт тавьж хэрэгжүүлэх ямар механизм байна вэ гээд харахаар ер нь энэ хуулиас онцгой юм олж харахгүй л байна.  Ер нь  харин бусад хуулиуддаа нэмэлт өөрчлөлт хийх маягаар ч юм уу, ерөөсөө энэ хуулиа, энэ хуульдаа багтаагаад цогцоор нь ер нь энэ асуудлыг  хамарсан ийм хууль хийж болоогүй юм болов уу? Тэгээд одоо манай  хүү өдөр бүр өсч байгаа тулгамдсан гадаад өр хэдий хэр болж байна вэ?  яг Засгийн газрын нуруун дээр ачаа нь ирээд байгаа.  Энэ маань цаашдаа яаж шийдэгдэх ийм ирээдүйтэй юм байна вэ?  Ийм нэг асуултанд хариу авья.


Ч.Улаан: Баярлалаа. Дулам гишүүний асуултанд хариулъя.  Ер нь гол  нь зээлийн ашиглалтанд иж бүрэн цогц хяналт тавьдаг байхаар энэ хуулийг гаргах нь зүйтэй гэсэн концепцитой бид санал нэг байгаа юм. Гэхдээ өнөөдөр хууль  боловсруулах  процедурынхаа дагуу аваад үзэхээр бусад хуулиудад ямар нэгэн хэлбэрээр тусаад  зохицуулагдсан харьцааг  энд давхардуулан бичих бололцоогүй учраас энэ дээр тийм байдлаар хандаж чадаагүй. Хэлэлцэх явцад  ажлын хэсэг Их Хурлаас ийм чиглэл гаргаад ажиллавал бусад хуулиудад байгаа тэр механизмуудыг нэгтгээд цогц байдлаар оруулбал энэ хууль гараад  хэрэгжих тал дээрээ илүү үр дүнтэй болно гэж бодож байна. Энэ талын саналуудыг бид аль болохоор өргөн авч хуулийн төсөлд тусгана гэсэн бодолтой байгаа.


Хоёрдугаар асуудлын хувьд өнөөдөр Монгол Улсын тулгамдсан өр хэд байна вэ гэж. Тэгэхээр өрийг хэд хэдэн төрөлд хувааж дотор нь дүгнэлт хийхгүй бол болохгүй. Энэ мэдээж 1990 оноос өмнө  үүссэн их өр гэж нэрлэгддэг шилжих рублийн өр байгаа. Энэ бол өнөөдөр  хэд байх вэ?  түүнийг яаж шийдэх вэ гэдэг асуудлаар гэрээ хэлцэл өргөн явагдаж байна. Энэ дээр нэг онцгой анхаарах асуудал бол харин 1990 оноос хойш бодогдож байгаа хүү бол жил тутам бодогдоод яваа. Анх зээл авч байх үеийн нөхцөлийнхөө дагуу хүү нь бодогдож явж байгаа учраас энэ бол өдөр тутам өсч байгаа хүү гэж тооцох нэг үндэстэй.


Хоёрдугаарт нь,  1990 оноос хойш авсан  чөлөөт валютын буюу  ихэвчлэн чөлөөт валютын зээлүүд байгаа. Энэ зээлийн хэмжээ өнөөдөр ДНБ-ний 86 хувьтай тэнцүү байна. Yүнээс  хугацаа тулаад төлбөр нь хийгдэх хугацаа нь хэтрээд ингээд  төлбөр хүү тооцогдож байгаа, торгуульд  орчихсон зээл одоогоор хараахан байхгүй байгаа. Жил тутам графикийн дагуу төлбөрийг нь хийж яваа. 


Харин ОХУ-аас 1991-92 онд авсан валютын зээл байгаа. Энэ бол ОХУ-д төлөх урсгал өр гэж яригддаг. Энэ дээр өмнөх жилүүдэд жил жилийн төлбөр хийгдээгүй байснаас болоод хураагдчихсан ийм төлбөр байж байгаа. Өнөөдрийн байдлаар 4 орчим сая долларын ийм зээлийн өр байна. Yүнийг бараагаар төлөхөөр Оросын талтай тохирсон. Оросын тал маань манайхаас авах барааныхаа нэр төрлийг сонгож тогтоогүй учраас бид энэ онд багтааж бараагий нь нийлүүлж чадаагүй, 2003 онд энэ барааг нийлүүлж, энэ өрийг  шийднэ, ингэснээр хугацаа хэтэрсэн буюу тулгамдсан өргүй болох бололцоотой болно. Баярлалаа.


Ш.Гунгаадорж:  Баярлалаа.  Гадаадын зээл тусламжийг авах  ашиглалтыг сайжруулахтай холбогдсон эрхийн харилцааг сайжруулахад ямар нэгэн эрхийн акт хэрэгтэй, энэ хууль боловсрогдсон нь зүйтэй юм гэж үзэж байна. Тэгэхдээ энд хэдэн асуудал байна. Өнөөдрийг хүртэл бидэнд  энэ талаар байгаа их олон бэрхшээл бий л дээ, бидний туулж байдаг. Тэгэхээр энэ бэрхшээлийг ер нь энэ хуулиар бүрэн зохицуулж чадаж байна уу?   чадаж байна гэж үзэж байна уу? Жишээ нь бүтэц зохион байгуулалтын талаар энд нэлээн юм суулгаж байна л даа. Энэ  нь нэлээн хэт төвлөрөл бий болгож байгаа юм шиг харагдаж байна. Yүнийг юу гэж үзэж байна вэ? нэг яаман дээр юм уу, эсхүл тэр зөвлөл дээр хэт төвлөрч  салбарын яамдын гүйцэтгэх, тэдний энэ талаар хариуцах хариуцлагыг нэлээн сулруулах юм биш байгаа гэсэн нэг асуулт байна.


Ер нь энэ дээр салбарын яамдын саналыг авсан уу?  Хэр зэрэг тусгасан юм бэ? яамдууд өөрсдийнхөө шугамаар салбарын олон улсын байгууллагууд, засгийн газрын шугамаар зээл авдаг ВОЗ, ПАУ байна, тэгээд хөдөө аж ахуйн хөгжлийн сан гээд олон газрууд байдаг. Энэ бол голдуухан салбарын яамдууд тохиролцож, нэлээн үүрэг рольтой байдаг. Yүнтэй холбогдоод энэ яамдын үүрэг роль  бага юм шиг харагдаж байна. 


Хоёрдугаар асуулт,  зээл юунд авах вэ? хичнээн хэмжээний лимитэнд байх вэ гэдгийг мэдээж тэр зээл тусламжийн асуудал хариуцсан төрийн захиргааны төв байгууллага ерөнхий юмыг нь тогтоож өгч байх нь зөв байх. Харин тэр тогтоосон хүрээн дотор салбарын яамдууд бүрэн хариуцаад Засгийн газрын өмнө түүнийгээ  оруулаад төрийн захиргааны төв байгууллагын саналыг аваад оруулж байдаг  тийм механизм байж болохгүй юм уу?  Тэгвэл хариуцлагын тогтолцоо нь нэлээн тодорхой бас хариуцлага өндөржих юм биш байгаа. Шууд Засгийн газрын өмнө салбарын яамдууд түүнийгээ хариуцдаг, санал бол мэдээж Санхүү, эдийн засгийн яам, зөвлөлийг тусгаж байж оруулдаг ийм байвал арай тодорхой болох, салбарын яамдын үүрэг роль илүү болох, хариуцлага нь ч өндөржих юм биш үү? 


Гуравдугаар асуудал, энэ хуулийн  ялангуяа эхний хэдэн шаардлага гэж байна. Ер нь дотор нь байгаа энэ үзэл баримтлалын чанартай, энэ зүйлүүд  энэ зээл тусламж өгдөг тэр гадны байгууллага,  гадны улс орон, олон улсын байгууллагуудын ашиг сонирхолд хэр зэрэг бас нийцэх юм болоо? энэ талаар урьдчилан зөвлөлдсөн ярилцсан   тандсан ийм зүйлүүд байна уу? 


Энэ хэдэн шаардлагыг харж байхад дотооддоо тавьж байгаа шаардлага мэт боловч хэрэг дээрээ гадны зээл тусламж өгдөг байгууллагын эрх ашигт нэлээн хөндөгдөж болохоор ийм зүйл байгаа юм шиг харагдах юм. Энэ талаас юу гэж үзэж байна вэ? тэр шаардлагын хоёрдугаарт нь байж байна, энэ зээл тусламжийг авах талаар тухайн жилийн нийгэм, эдийн засгийг хөгжүүлэх үндсэн чиглэл, төсөвтэй холбогдуулж гэж байна. Заавал тухайн жилийн гэдэг нь ямар учиртай юм бэ? ер нь энэ чинь зээл тусламж авах хугацаа чинь нэлээн хэдэн жилийн  юмыг харсан, тэгээд тухай тухайн жилд нь тусгаж явдаг ийм чиглэлтэй байх юм биш үү?


Маш их бэрхшээл түрүүн Нямдаваа гишүүн ярьсан, энэ их олон дамжлага байдаг. Yнэхээр энэ бол  гол бэрхшээл гадаадынхан ирээд бидэнтэй ч уулзаж байхад танайхны учир нь олдохгүй юм. Энэ яамдуудаас чинь нэг яам нь жишээ нь зээл тусламжийн хэдэн аймагт хаана хаана өгөх вэ гэхээр л яамдууд нь хоорондоо мэдэлцээд байгаа юм шиг ингээд цаг алдаж байна гэсэн нэг жишээ энэ байдаг. Тэгэхээр энэ талаар Улаан сайд сая хэллээ, хугацааны хувьд бусад эрхийн актуудаар тухайлбал Улсын Их Хурлын эрх зүйн байдлын тухай хуулиар зохицуулсан байдаг гэж. Тэгэхээр энэ хуулинд ч  өөрчлөлт оруулж болно. Энэ шинэ хууль гарч байгаатай холбогдуулаад магадгүй бусад хуульд байгаа тэр зүйлүүдийг энэ рүү тусгах юм уу, эсхүл бас түүнд өөрчлөлт оруулах ийм асуудал байж болох уу? тэр бол болох л юм шиг санагдах юм. Тухайлбал Их хурал дээр олон хороо дамжиж хэлэлцдэг бол хэр зэрэг  зөв байна вэ? өөр механизмыг магадгүй энэ хуулинд суулгаж өгөх тийм тал байх юм гэсэн ийм хэдэн асуулт байна.


Ч.Улаан: Ер нь энэ хуулиар бол  зээл тусламжийг авах төслийг анх боловсруулах, түүнийг хандивлагч, санхүүжүүлэх талыг олохын төлөө ажиллах энэ үүрэг нь салбарын яамдад байгаа шүү дээ, яам газрууд  үүнийгээ өөрсдөө хариуцна, өөрсдөө боловсруулна. Ингээд яамдын боловсруулсан саналыг  Засгийн газрын байгуулсан нэг бүтэц байдаг юм. Зээл тусламжийг зохицуулах зөвлөл гэж, энэ дээр бүх яамдын дэд сайдууд орсон ийм зөвлөл байгаа. Энэ дээр яриад тэгээд үнэхээр энэ үр ашигтай төсөл мөн үү?  Энэ төсөл дээр зээл авах уу? энэ зээл нь бусад салбаруудынхаа үйл ажиллагаатай уялдаж байна уу гэдгийг яриад ингээд саналаа Засгийн газартаа оруулдаг. Засгийн газар үүнийг нь авч үзээд зээл үнэхээр  авах төсөл мөн байна, үүнийг зээл авья гэдэг шийдвэрийг Засгийн газар гаргадаг.


Санхүү, эдийн засгийн яам хэдийд нь орох вэ гэхээр зээл авах төсөл арга хэмжээ бодлого тодорхой болоод гэрээ хэлэлцээр хийгдэх үед л Санхүү, эдийн засгийн яам  орж байгаа.  Зээлийн гэрээний нөхцөлийг тохиролцох, тэгээд буцаан төлөх үүрэг хариуцлагыг Засгийн газар хүлээхтэй холбоотой асуудлуудыг зээлийн гэрээ хэлэлцээрт тусгах зорилгоор тэр үед нь Санхүү, эдийн засгийн яам орж байгаа. Тэгэхээр энэ дээр яам, газруудын үүрэг роль бүдгэрч байгаа явдал би байхгүй гэж үзэж байгаа. Yүнийг хуулийн явцад илүү тодорхой болгох чиглэлээр авч үзэж болно.


Өнөөдрийн хуулиар бол ер нь  төсвөөс ямар нэгэн хөрөнгө гарч эргэж төлөгдөх ачаалал хүлээх зээлийн бүх асуудлыг Санхүү, эдийн засгийн яам, Санхүү, эдийн засгийн сайд хариуцаж байх ийм хуультай учраас бид энэ хуулийнхаа хүрээнд  одоо энэ механизмуудаа тусгасан байгаа гэдгийг энэ дээр зориуд цохон тэмдэглэж байна.


Хуулинд тавьж байгаа шаардлагууд аль болохоор олон улсын байгууллага, хандивлагчдаас өөрөөр хэлбэл манай зээл тусламж олгогч байгууллагуудын тэр дүрэм журманд нийцэх зарчмыг л барьж байгаа. Эрүүгийн хуулинд бүр ийм заалт байгаа, зээлдэгч талын дүрэм журмыг мөрдлөгө болгоно. Хэрвээ энэ нь  олон улсын гэрээ буюу зээл олгогч талын дүрэм журмаар зохицуулагдахгүй байвал тэд бид дотооддоо ийм зарчмыг баримтлах юмаа гэсэн энэ маягаар хуулийн шалгуур шаардлагуудыг тусгаж өгсөн байгаа. Энэ дээр нэг зүйлийг цохон тэмдэглэхэд бусад улсуудын жишгийг аваад үзэхэд зээл тусламж олгогч, зээлдэгч орнууд ихэвчлэн хуультай юм уу, өөрийн гэсэн тодорхой дүрэм журамтай байна. Харин зээл авагч тал бол хуультай байгаа тохиолдол тун ховор байна. Ихэвчлэн зээлдэгч талынхаа дүрэм, журманд зохицож ажлаа явуулдаг юм байна. Тэгэхээр энэ жишгийг бид дагах нь зүйтэй гэж үзсэн юм.


Тухайн жилийн үндсэн чиглэл төсөвтэй уялдсан байх гэсэн нэг заалт байгаа. Энэ яагаад ийм заалт оров гэхээр ялангуяа зээлийг авч ашиглахад дотоод талаас бас тодорхой хэмжээний хөрөнгө мөнгө гаргах шаардлага бий болдог, дотоод эх үүсвэр шаардагддаг. Тэгэхээр үүнийг нь тухайн жилийн төсөв үндсэн чиглэлдээ тусгасан байх ёстой гэсэн агуулгаар энэ орж байгаа юм.  Тэгэхгүй бол гадна талдаа зээлийн асуудал шийдэгдчихдэг, дотоод эх үүсвэр нь төсөвтөө  тусаагүйгээс болоод энэ төсөл арга хэмжээ хэрэгжиж чадахгүй болчихдог тохиолдол урьд өмнө нь их гарч байсан.  Ийм байдал гаргахгүйн тулд  бид нар ингэж оруулсан юм.


Зээлийн гэрээг байгуулахаас анхлан тохиролцож байгуулж соёрхон баталж, хэрэгжилтийг эхлүүлэх хүртэл ихээхэн олон шат дамжлага хугацаа шаардагдаж байгаа. Тэгэхээр үүнийг аль болохоор цөөлөх, хөнгөн шуурхай болгох нь зүйтэй гэдэг энэ саналыг манайд хандивлагчид, зээлдүүлэгчид байнга тавьж байгаа. Тэгэхээр манай хуулийн нэг анхаарал төвлөрүүлэх гол асуудал бол энэ асуудал байгаа юм. Харин энэ дээрээ ямар механизмыг оновчтой хийж өгөх вэ гэдгийг бид нар их сайн ярилцаж, тал талаасаа оновчтой хувилбарыг олох нь зүйтэй байх гэж бодож байгаа. 


Ер нь энэ зээлийн ашиглалт, зохицуулалтыг  шийдвэрлэсэн бусад хуулийн заалтуудыг энд нэгтгэж, цогц байдлаар авч үзэх нь зүйтэй гэсэн  санал дээр би бүрэн санал нэгдэж байгаа юм. Тийм учраас бусад хуулиудад үүнийг дагуулаад өөрчлөлт оруулахаар ажиллавал бид бэлэн байна гэдгийг хэлмээр байна. Энэ хуулийн төслийг яам газруудаас санал авсан, хоёр ч удаа санал авч  Засгийн газраар хоёр удаа ярьсан. Энэ онд хуралдсан хандивлагчдын зөвлөлгөөнд хандивлагчдад тарааж танилцуулсан. Ингээд хандивлагчдаас гарсан саналыг тусгаж энэ хуулийг боловсруулсан юм.  Энэ хандивлагчдын  саналын  гол зонхилох чиглэл бол та нар аль болохоор уян хатан бусад улс орнуудын дүрэм, журамд зохицож чадах ийм хууль эрх зүйн орчин бий болгож, дотоодынхоо журам дүрмийг сайжруулаарай гэдэг дээр өгсөн байгаа. Тэгэхгүй бол зээлдэгчид танай дүрэм журам, хуулиар үйл ажиллагаа явуулахгүй. Yүнээс болоод зээлийн хэрэгжилтэнд хүндрэл бэрхшээл гарах вий, ийм байдал гаргахгүй байхад анхаараарай гэсэн  энэ дагуу нь хуулийн төсөлд бид нар аль болохоор тусгахыг оролдсон юм.


Ш.Гунгаадорж: Гадаад орнууд, зээл олгогч орнуудтай холбож яриад байгаа нь сүүлчийн өөрийн чинь тайлбарладаг тайлбарыг л би бас тодруулах гэж байгаа юм. Өөрөө хэллээ  шүү дээ,  зээлдэгч орон хуультай байдаг нь их цөөхөн юмаа гэж  би буруу сонсов уу? 


Ч.Улаан: Зөв сонсчээ.


Ш.Гунгаадорж:  Тийм хуулиар зохицуулдаг нь бага байдаг, ихэнхдээ зээл өгч байгаа орнуудын тэр дүрэм, журмаар түүнд зохицуулагдаж явж байдаг гэж. Тэгэхээр манай нэг хуультай болох гээд байгаа орны нэг нь болж байгаагийнхаа хувьд тэр  зээл авдаг бусад олон орнуудыг судалсан байх л даа энэ хуулийг гаргахад. Тэр зээл авч байгаа орнууд яагаад тийм хууль байдаггүй, эсхүл манайд байдаг тэр зөрчил тэнд байдаггүй юм уу?  энэ талаасаа бас юу гэж тайлбарлах бол? Би тэр зээл өгч байгаа орнуудын ашиг сонирхолд хэр нийцэж байна вэ гэдгийг л тодруулж асуугаад байгаа юм. Манайх нэг хууль гарчихдаг, баахан шаардлага тавиад, гэтэл чинь зээлдэгч орнуудын чинь  ашиг сонирхолд нийцэхгүй ч юм уу, эсхүл ийм шаардлагаар бид зээл өгөхгүй гэдэг юм уу? ийм юм гарахгүй бизээ? Бид дандаа гуйж л байдаг, тэгвэл зээлээ өгөхөө болио гэдэг нь ховор шүү дээ, тийм учраас энэ талаас нь л би асуугаад байгаа юм.


Ч.Улаан: Ойлголоо.  Энэ хуулийн төсөл бол яг л Гунгаадорж гуайн ярьж байгаа энэ шаардлагыг хангасан байхад л бид анхаарсан. Их хатуу хамаагүй  нөхцөл тавьж, зээлдэгчдэд тийм  орон зайгий нь хязгаарлах бололцоо бол байхгүй, тийм учраас аль болохоор тэр талыг дагах ийм л зарчмаар энэ  хийгдсэн юм гэдгийг би хэлмээр байна. Энэ хуулийн төсөл дээр бичсэн байгаа, бидний энэ шаардлага гээд байгаа зүйлүүд бол хандивлагчдад тийм хүндрэлтэй байдал үүсгэхгүй гэж бид үзэж байгаа, бас зөвшилцөж, тайлбарлаж, ойлголцож, тэгээд ихэнхийг нь олон улсын гэрээний хууль, тэгээд нөгөө талын дүрэм, журмаар явна гэдэг энэ гарцуудаа хийж өгсөн учраас энэ дээр мухардал гарахгүй байх гэж бид нар бодож байгаа.


Бусад улс орнуудад зээл тусламжийн ашиглалтын байдал янз бүр л байна. Манайхаас тааруухан  байгаа улс орнууд ч байна, учраа олохгүй байгаа улсууд ч байна, нэлээн гайгүй цэгцэрсэн улс орнууд ч байна.  Бид жишээ нь Вьетнамын туршлагыг үзсэн, тэнд  энэ дотоод зохион байгуулалт, зохицуулалт нь нэлээд сайжирсан, үйл ажиллагааных нь  уялдаа  сайжирсан учраас хандивлагчид бол түүнийг их ам сайтай байдаг, хамтарч ажиллахад их дөхөмтэй зээл тусламж үзүүлэх итгэлтэй гэж  тийшээ их илүүтэй ханддаг энэ байдлыг ч бид харгалзаж үзсэн, ингээд аль болохоор дотооддоо зохицуулалт нь сайн байх, ингэснээрээ хандивлагчдад итгэл төрүүлэх энэ нөхцөл байдал бий болгох үүднээс энэ хуулийг гаргах нь зүйтэй юм гэсэн саналаар бид нар боловсруулсан юм. Баярлалаа.


Ц.Өөлд: Зарим асуулт давхардаж байна. Гэхдээ энэ хуулийн зээл тусламж  гэдэг үгийг үндсэндээ заалтууд нь ерөөсөө л хоршоо үг шиг хэрэглээд явсан байна. Тэгэхээр энэ тусламжийн нь нэг тусгай бүлэг болгоод, зээлийг нь өөр байдлаар хийж болохгүй юу?  яагаад гэвэл тусламж бол  зээлтэйгээ бараг ижилхэн шаардлага тавьсан. Тухайлбал  4 дүгээр зүйл дээр зээл тусламжид тавих шаардлагаар ижил шаардлага байна. Тэгэхээр тусламжийг  ерөөсөө аж ахуй эрхэлсэн сайд  ингээд явж байхад хоёр орны сайдууд хоорондоо танилцаад найз нөхөд болоод ийм тийм болоход шууд юм хавсраад  хоорондоо өгдөг, ямар нэгэн гэрээ хэлэлцээр байхгүй, би  Засгийн газартаа мэдэгдчихээд өгье гээд. Yгүй бол олон улсын байгууллага манай  Хөдөө аж ахуйн  нэг байгууллага бол 250-300 мянган ам долларын зээлийг  зүгээр л бид нар очиж юмаа танилцуулаад хуралдааны үедээ очоод тэгээд түүнийгээ  шийдүүлээд л явдаг.


Тэгэхээр үүгээр чинь болохоор тийм юмнууд  хоригдчихоод байна. Тухайлбал  олон улсын байгууллага албан ёсоор илэрхийлсэн байна гэж  7 дугаар зүйлийн 1. ПАУ-д Олон улсын танайд  тийм юм өгье гэж илэрхийлдэггүй, бид нар юм гуйхаар за дараа нь ярьчих, асуудлаа тавьчих. Би ерөөсөө дараа нь шууд өгье, тэр салбарынхаа асуудал хариуцсан улсуудтайгаа ирээд ингээд шийдчихдэг   шүү дээ. Тэгэхээр үүнийг заавал тэгээд шийдчихдэг юмнуудыг заавал Санхүү, эдийн засгийн яаман дотор тавиулах, үгүй бол тэндээс нь бичиг авчирч шаардах, албан ёсоор илэрхийлсэн өгнө гэдгийг илэрхийлсэн гэдгээ олон улсын байгууллагаас гуйх ийм байдлаар  тусламжийг нь  зээл тусламж гээд хамт ороод ирэхээр ерөөсөө болохгүй байна, үүнийг нэгдүгээрт ялгаж болохгүй юу? 


Хоёрдугаарт, зөвлөх  үйлчилгээний нийт зардал зээлийн гэрээний 5 хувиас хэтрэхгүй байна гэж танилцуулга дээр байна, цаад заалтан дээр бага байна гэсэн байгаа. Энэ 5 хувиас чинь онцгой чухал зээл олгох гээд  7 хувийн зээл үйлчилгээний зардал баймаар байгаа юм, үгүй бол шинэ техник, технологи нэвтрүүлэхэд хүнээ ажиллуулмаар байна гэсэн шаардлага тавилбал манайх ер нь зөвлөх үйлчилгээний зардал наадахаас чинь ихдэх гээд хийхгүй байх юм уу, хоёрт нь.


Гуравдугаарт,  Улаан сайд хариулаад л байна. Иргэний хуульд байж байгаа гэж. Ер нь ядаж энэ хууль гаргаж байгаа бол зээл тусламж олгож байгаа олон улсын байгууллага, гадаад улс орноос тавьж байгаа нөхцөлийг нь харгалзан үзэж байна гэсэн ядаж нэг заалт нэмчихэж болохгүй юм уу? заавал иргэний хууль гээд  тийшээ тэр олон улсын байгууллага чинь Монгол Улсын Иргэний хуулийг үзэх ч юм уу үгүй ч юм уу  гэсэн ийм З асуулт байна.


Ч.Улаан: Баярлалаа. Өөлд гишүүний асуултанд хариулъя. Зээл тусламж гэдэг бол  бид ингээд холбоо үг маягаар ашиглаад яваа. Олон улсын практикт бол хөгжлийн албан ёсны тусламж гэсэн ойлголтон дотор аль аль нь орж явдаг л даа. Тэгэхээр энэ ойлголтоор бид нар цаашдаа явж болох юм. Гэхдээ ихэвчлэн гадагш нь өгдөг улсуудад ийм нэр томъёо хэрэглэгдэж байгаа. Хөгжлийн албан ёсны тусламж гэж. Ихэвчлэн авч ашиглаж байгаа улсууддаа  гаднаас авч  ашигласан зээл,  буцалтгүй тусламж гэж явж байгаа учраас бид энэ зээл тусламж гэж энэ хэвшсэн хэллэгээрээ явж байгаа юм.


Ер нь зээл тусламж хоёрыг дотор нь зааглаж, салгаж авч үзэж байгаа бид нар. Зээл бол ойлгомжтой, эргээд төлөгддөг, Засгийн газар үүрэг хүлээдэг учраас зохицуулалтанд орох ёстой. Тусламжийн хувьд дотроо их олон төрөлтэй. Энэ хуулиар бид нар зөвхөн Засгийн газар өөрөө тэр зээлийн ашиглалтанд үүрэг хүлээдэг тусламжийг л хамааруулж үзэж байгаа юм. Жишээ нь гаднаас  тусламж өгөөд түүнийг дотооддоо сан бүрдүүлэх, тэр бүрдсэн сангаар нь эргээд эдийн засгийнхаа үйл ажиллагааг дэмжих үүрэг хүлээдэг тусламжууд байна. Тэр тусламжийг нь л авч үзэж байгаа. Түүнээс биш байгууллага хоорондоо тохироод, яам хоорондоо тохироод ингээд шууд хэрэгждэг тусламжийг бид нар тэгж шаардаж зохицуулна гэсэн юм байхгүй. Ганцхан бүртгэлдээ л сайн оруулж байгаач гэдэг ийм л концепци барьж байгаа.


Ц.Өөлд: Тэгэхээр наад тусламж чинь


Ж.Бямбадорж: Улаан сайд аа, энэ зээл тусламж гээд хоршоо үгээр ялгаж байна гэж та ярьж байна гэж байна. Тэр зохицуулалтаа ерөөсөө бүр хуулиа тэгж нэрлээд, зохицуулалтан дээрээ хоршоо үг бараг хэрэглэлгүйгээр явчих боломж байна уу гэж асуугаад байна уу даа.


Ч.Улаан: Харин зохицуулалтаа дотор нь тус тусдаа  явж байгаа. Зээлийг нь ингэнэ, тусламжийг нь ингэнэ гээд. Түүнийг тэгж салгаж явахгүй бол болохгүй л дээ, ойлгомжтой асуудал. Хэрвээ тэр нь бүдэг байвал тодруулъя, дахиад тодруулъя, тэр болно.


Зөвлөх үйлчилгээний зардал 5 хувиас ихгүй байна гэж байгаа явдал бол бид өөрсөддөө тавьж байгаа зорилт байгаа юм. Болж өгвөл л ингэхийн төлөө. Yнэхээр тодорхой нөхцөл байдалд үүнээс илүү гарвал тэгээд хүлээн зөвшөөрөхөөс өөр аргагүй. Тийм учраас  бид хуулиндаа хатуу 5 гэж заахгүй байгаа.


Ц.Өөлд: Бага гэж байгаа бага гэдэг үг чинь 1-ийг бага уу, 10-ыг бага уу?  бага гээд бичсэн байгаа.


Ч.Улаан: Yүнийг тодорхой зааж болохгүй байгаа юм. Яагаад гэвэл  авч байгаа  зээл өгч байгаа байгууллага чинь олон арав учраас бүх байгууллагуудын хувийг заалтай нь биш, энэ болохгүй байгаа юм бид бас дундаж хувь тавих гэж үзээд үнэхээр болохгүй байна л даа. 


Ж.Бямбадорж: 5-аас доошгүй гэж тавиад бүр ийм ийм нөхцөлд, ийм ийм санал ч гэдэг юм уу ийм ийм байгууллагын хүсэлт ч гэдэг юм уу? эсхүл Засгийн газрын шийдвэр ч гэдэг юм уу? нөхцөлөөр үүнээс дээш зээл авах асуудлыг Улсын Их Хуралд оруулж болно ч гэдэг юм уу? тийм хаалга л гаргаж өгөөч гээд байна аа даа.


Ч.Улаан: Тийм хаалгатай анхны төсөл хийгээд Хандивлагчдын зөвлөлгөөний үеэр хандивлагчдаас санал аваад тэдний саналын дагуу бид хассан юмаа. Тийм хаалгатай гарцтай санал  анх нь бид хийсэн. Ингээд үнэхээр ингэж болохгүй, та нар үүнийгээ авч хая гэсэн учраас бид түүнийг авсан байгаа гэдгийг хэлье.


Бусад хуулиудаас ишлэл авахгүйгээр тийм заалтуудыг нь хийж өгч болно, үнэхээр тийм заалтуудыг хийж өгье, жишээ нь  зээлдэгч талын дүрэм, журмыг харгалзан үзнэ, түүнд нийцсэн байна гэсэн заалтуудыг хийж өгье санал нэг байна.


Ц.Өөлд: Тодруулъя. Улаан сайдын хариулж байгаагаар зээл тусламж гэдэг тусламжид жишээлбэл ийм том юмыг анхаарч үзэж байгаа юм, жишээ нь манай хөдөө аж ахуйнхаар КАР1 төсөл ч гэдэг юм уу КАР 2 төсөл ч гэдэг юм уу Японыхоор. 5, 10 сая долларын тусламж өгөөд тэгэхдээ түүнийгээ хуримтлуулаад буцааж хэрэглэдэг. Тэгэхгүй  одоо 200-300 мянган долларын тоног төхөөрөмж шинэчлэх тухай төсөл, үгүй бол  малын эвомекийн Нидерландын Засгийн газар бидэнд 5, 10 тонноор нь зүгээр л өгч байсан, үүнийг яах юм бэ? энэ хоёр тусламжаа яаж ялгах юм бэ?  Хоёр тусламж байна шүү дээ.


Х.Амарсайхан:  Энэ шаардлага дотор 4.1.2, 4.1.3  бол ихэвчлэн зээл тал руугаа нэлээн анхааруулсан. Мөн 4.1.4 ч гэсэн  зөвлөх үйлчилгээний зардал бага байна гэдэг бол зээл рүүгээ нэлээн анхаарсан, зээлийн хэлэлцээрийг хийх  тохиролцох, зөвшилцөхдөө байнга энэ талыг анхаарч ажиллахыг нэлээн тулгуурласан байгаа. Нөгөө утгаараа олон улсын  байгууллагын хандивлагч оронтой тохиролцсон шаардлага нь улс эх орны сонирхолд нийцнэ гэдэг бол тэдний шаардлагыг нэлээн  нийцүүлээд манай сонирхолд нийцэж байна уу гэдгийг хоёр талаас нь авч үзээд, ингээд хоёр талын сонирхол нийцэж байвал энэ шаардлагыг  хүлээж авья гэдгийг оруулсан байгаа юм.


Тусламжийн хувьд орлогын санд төвлөрүүлдэг тусламж ч бий, нөгөө хэлбэрийн санд төвлөрүүлдэггүй, жижиг хэмжээний  тусламж ч бий, энэ дотор бүгд хамааруулна. Яагаад гэвэл  7.1 дээр аль ч хандивлагч орон зээл тусламжаа үзүүлэхдээ албан ёсоор захидал илэрхийлж, нотоор илэрхийлдэг үүнийг л бид нар албан ёсоор илэрхийлсэн нөхцөлийг тухайн хэлэлцээрийг байгуулна гэж үзээд байгаа юм. Түүнээс ямар нэгэн тохиролцоогүй зүгээр явж байгаад манай одоо энэ юм нь ороод ирлээ гэвэл энэ бас цаад талдаа бүртгэл тооцоо хийх, хүчин төгөлдөр өгсөн авсан, цаад тал нь статистик бүртгэлд ороход дутуу байх юм гэж үзсэн юм.


Ж.Наранцацралт:  Баярлалаа.  Хууль   бол урьд нь журмаар зохицуулж байсан асуудлуудыг хуульчлах, тэгээд  ийм байдал руу орж байгаа юм байна. Урьд нь З төрлийн журмаар он болгонд энэ асуудлаар  зохицуулагддаг ийм үйл ажиллагаа явагддаг байсан. Хууль болгоод  яг одоо зарчмын ямар шинэлэг  зүйлд оров? ялангуяа бидний  хамгийн их  ярьдаг зүйл бол нэгдүгээрт гадаадын зээл тусламжийг ашиглаж байгаа асуудалд Монгол Улсын дунд хугацааны байна уу? хэтийн стратеги бодлоготой хэрхэн уялдуулах энэ асуудал их чухал байгаа шүү дээ. Yүнийг хууль болгосноороо хэрхэн оруулж ирсэн юм  бэ? Яагаад гэвэл энэ хуулин дээр шаардлагыг нь харахаар тухайн жилийн нийгэм, эдийн засгийн үндсэн чиглэлд уялдуулна, төсөвт уялдуулна гэсэн асуудал байгаа боловч бидний үндсэн  Монгол Улсад орж ирж байгаа бүх зээл тусламж  маш тодорхой стратегид тулгуурласан байх ёстой, ямар ч Засгийн газар гарч ирсэн энэ бодлого тогтвортой байх чиглэлийг нь гадаадын улс, олон улсын байгууллага, энэ донор орнууд ойлгож байдаг, зам ярихад л Монголчууд замын ийм стратегитэй эндээсээ эхлээд зээл тусламжаа хийгээд явж байгаа гэдгээр бүр тодорхой ойлголттой байдаг энэ асуудлыг энэ хуулинд хэрхэн зааж тусгасан юм бэ?  


Түүнээс биш нэг өөр засгийн газар гарч ирчихээд энэ зам биш шүү, энэ зам нь одоо чухал зам шүү гээд ингээд стратегиэ өөрчлөөд байх асуудлыг нэг зогсоомоор байгаа юм, үүнийг  хуулинд хэрхэн зааж өгсөн юм бэ гэж асуумаар байна.


Хоёрдугаар асуулт  хүмүүс ч  асуугаад байна. Энэ гадаадын зээл тусламжийг зохицуулах төрийн захиргааны төв байгууллага гээд ийм байгууллага энэ хуулинд маш их эрх үүрэгтэйгээр орж ирж байгаа юм. Өөрөөр хэлбэл яамдууд өөрийнхөө төслийг  энэ  байгууллагад  танилцуулж, шүүлт хийлгэх ийм эрх бий болж байгаа юм. Нөгөө талаар  гадаадын зээл тусламжийн бүх эх үүсвэр зөвхөн Монгол банкинд төвлөрүүлэх ийм асуудлуудыг энэ хуулин дээр оруулж ирж байгаа юм. Энэ дээр би дахиад л төвлөрлийн асуудлыг яримаар байгаа юм. Нөгөө яамдууд мэдээж эх үүсвэрээ өөрөө олж ирдэг, төслүүдээ өөрсдөө боловсруулах ийм  үйл ажиллагаан дээр энэ гадаадын  зээл тусламж орж ирэх ийм асуудал улам их чирэгдэлтэй, улам их хүнд сурталтай,  улам их төвлөрсөн  ийм хандлагатай болгох асуудлуудыг үүсгэхгүй биз дээ гэдгийг бас Санхүү, эдийн засгийн яамныхан хэрхэн авч үзэж байна вэ? яагаад гэвэл одоо гадаадын зээл тусламжийг зөвхөн нэг банк зохион байгуулна гэхээр өөрөө өргөн хүрээтэй асуудал, хэрэгжилтийн асуудал дээр ч  бусад арилжааны банкуудыг татан оролцуулах, орон нутагт  энэ банкны үйл ажиллагааг хэрэгжүүлэх ийм шаардлагууд гарах байх. Тэгэхээр яг ингэж төвлөрүүлэх ямар шаардлага байна вэ гэж үзэж байна.


Бусад яамдууд энэ гадаадын зээл тусламжийг зохицуулах нэг байгууллага байгуулах нь л дээ. Yүгээр ингээд бүх төслөө шүүлгээд тэр нь Засгийн газарт өргөн барих эрхтэй, цаашдаа хууль батлагдаад ирэхээр янз бүрийн хүнд суртлын механизм  мэдээж бий болдог, манайх хуулийг  маш нөгөө талаас нь ашиглахдаа их сайн учраас үүнтэй холбоотой энэ байгууллагын бүтцийг хэрхэн  энэ хуулинд авч үзэж байгаа юм бэ? бид хууль хийх болгондоо нэг байгууллагатай холбоотой асуудлыг  заавал тавьж байгаа шүү дээ. Ямар нэгэн хэлбэрээр байгууллага гаргах, энэ байгууллага нь төрийн захиргааны тийм  асуудал хариуцсан төв байгууллага гэж хэлчихээд, сүүлд нь хуулинд ингээд заачихсан,  энэ бол заавал байх ёстой байгууллага гэсэн энэ үндсэн дээр асуудалд хандаж байгаа.  Яг энэ байгууллагын цаана ямар  агуулга байна вэ? үүнийг тодруулж өгөөч гэж асууж байгаа юм. Баярлалаа.


Х.Амарсайхан: Тэгэхээр таны эхний асуултанд хариулахад энэ гадаадын зээл тусламжийн талаарх төрийн бодлогыг тодорхойлно гээд Улсын Их Хурлын бүрэн эрх дотор нь оруулаад өгсөн байж байгаа. Yүний хүрээнд дараа нь Засгийн газар гадаадын зээл тусламжийг авч  хэрэгжүүлэх тэргүүлэх чиглэлээ батална гэсэн байгаа. 


Мөн төрийн бодлогод нийцүүлсэн гадаадын зээл тусламжийг  авч хэрэгжүүлэх дунд хугацааны хөтөлбөрөө боловсруулна гэж байгаа.  Мөн хандивлагчдийн уулзалтан дээр бид нар жил жил ирэх  дөрвөн жилд шаардлагатай  төслийн хөгжлийн  төслийн санд гэж   шар номонд  хийж байнга засвар шинэчилж тараадаг. Энэ дотроо хэрэгжсэн төслөө  хасаад дараагийн дөрвөн жилд  хэрэгжих шинэ  төслүүдээ оруулаад хандивлагчийн уулзалт болгон дээр тараадаг. Yүнтэйгээ уялдуулаад  жилдээ бид нар улсын төсөвт хичнээн дотоодын эх үүсвэр суусан байна вэ? аль төслүүдийг хандивлагч санал өгөв гэдгийг харгалзаж үзээд тухайн жилийн нийгэм, эдийн засгийн хөтөлбөртэй уялдуулна гэдэг заалтыг энд оруулсан юм.


Зээл тусламжийг зохицуулах төрийн захиргааны төв байгууллага гэдэг бол хэт төвлөрч байна гэж байна. Энэ бол хандивлагч талдаа нэгдсэн бүтэцтэй,  тогтсон бүтцийг бий болгоё гэдгийг зорьсон юм. Яагаад гэвэл өөрчлөгдөх болгонд  зээл тусламжийг хариуцдаг байгууллагууд нь өөрчлөгдөөд байгаа учраас нөгөөдүүл маань ерөөсөө цаг хугацааны байдалтай донорууд маань ханддаг. Ингээд хандахаар дараа нь хэн хариуцаад яах бол гэхээр тухайн хугацаанд тусламж маань зогсчихоод саатлын байдалд ороод байгаа юм.


Тийм учраас тогтвортой байдлыг хангах үүднээс ийм байгууллага байна, ийм  хариуцсан байгууллага нь зээл тусламжийг хариуцаж, ийм үүргээр хуулийнхаа дагуу   учраас гадна талдаа тогтвортой байдлыг харуулах үүднээс  хуулийн нэг зорилго байгаа юм. Хуулийг боловсруулсан энэ дотор байхад төсөл арга хэмжээг нэг яам ганцаараа төвлөрүүлэх бишээ. 5.1 дээр хэлсэн байгаа төслийг боловсруулахдаа бүх салбарын яам нь хэлэлцээ хийгээд боловсруулаад өөрийн  салбарын  бүтцийнх нь хөгжилтэй уялдуулаад эцсийн байдлаар Санхүү, эдийн засгийн яаман дээр төсөвтэйгээ уялдуулж суулгаж өгөөд, тэр хариуцсан  төв байгууллагатайгаа тохирч байж гадна талдаа тавиад хэрэгжүүлнэ гэсэн ийм заалт байгаа, түүнээс хэт төвлөрүүлсэн зүйл байхгүй ээ.


Ч.Улаан: Би тодруулъя.  Зээл тусламжийг хариуцсан төрийн  захиргааны байгууллага гэдэг бол Санхүү, эдийн засгийн яамыг хэлж байгаа юм. Энэ дээр ямар нэг шинэ байгууллага байгуулах тухай асуудал байхгүй. Санхүү, эдийн засгийн яам, түүний дотор эдийн засгийн бодлого зохицуулалтын газар. Дээрээс нь зээл тусламжийг зохицуулах зөвлөл гэж байгаа, энэ бол орон тооны бус байгууллага, бүх яамдын дэд сайдууд ордог.  Энэ зөвлөлийг ахлах нь Санхүү, эдийн засгийн сайд ахалдаг. Энэ зөвлөлөөр энэ  анхны төслийг  сонгох асуудлыг ярьж, Засгийн газарт санал оруулдаг. Засгийн газар энэ зээл тусламжийг авч ашиглах төсөл мөн байна гэдгийг зөвшөөрсөн шийдвэр гарна. Ингэсний дараагаар зээлийн хэлэлцээр хийгдэх үеэс эхлээд Санхүү, эдийн засгийн яам үүнд оролцож байгаа, энэ болтол салбарын яамдууд нь өөрсдөө ажлаа  хариуцаад явна.


Тийм учраас энэ дээр ямар нэгэн төвлөрөл байхгүй.   Яагаад  Санхүү, эдийн засгийн яам энэ дээр орох  ёстой юм бэ гэдгийг та бүхэн ойлгож байгаа нь мэдээж. Эргээд энэ зээл заавал төлөгдөнө. Тийм учраас энэ зээл өөрийгөө төлөх чадвартай байх уу? үгүй юу гэдэгт  санхүү, эдийн засгийн талаас нь үнэлэлт , дүгнэлт  өгөх зайлшгүй шаардлагатай. Нөгөө талаар энэ зээлийг ашиглах нөхцөлийг аль болохоор Монголын эдийн засгийн боломж нөхцөлтэй уялдуулах илүү  хөнгөлөлттэй байх талаас нь гэрээ хэлэлцээрт  Санхүү, эдийн засгийн яам үүрэг хүлээж, шууд оролцдог. 


Гуравдугаарт нь, энэ зээлийг ашиглахад дотоод нөхцөл бололцоогий нь бүрдүүлж өгч байгаа, хөрөнгө оруулалтын төлөвлөгөөтэй уялдуулна, улсын төсөвт дотоод эх үүсвэрийг нь суулгаж өгнө, үндсэн чиглэлд тусгагдсан  бодлоготой үүнийгээ уялдуулна, ийм учраас хамгийн эцсийн шийдвэрлэх шатан дээр Санхүү, эдийн засгийн яам үүнийг нэгтгэж, бодлоготой уялдуулах ажлыг хийж байгаа юм гэдгийг би энэ дээр тодотгоё.


Ж.Наранцацралт:  Төв байгууллага гэдэг бол Санхүү, эдийн засгийн яам гэж ойлголоо. Яам ямар нэгэн хэлбэрээр энэ дээр агентлаг байгуулах, эсхүл ямар нэгэн тусгай бүтэц байгуулах ийм санаа байгаа юу?


Ч.Улаан: Тийм санаа огт байхгүй.


Ж.Наранцацралт: Баярлалаа.


Р.Сандалхан:  Энэ хууль гаргах нь зүйтэй гэдэгтэй санал нэг байна.  Гадаадын байгууллагуудын энд байгаа төлөөлөгчийн газраар дамжуулан ялангуяа боловсрол, нийгмийн салбарын  байгууллагад тусламж өгөхөд өөрсдөө шууд шийдвэрлэж  байгаа тал бий шүү дээ. Жишээлбэл  Япон улсын   өвсний үндэс гэсэн тусламж Япон улсын элчин  сайдын яам өөрсдөө шийдээд шууд өгч байгаа. Соросын сан ТАСИС-ын хөтөлбөр гэсэн байгууллагууд өөрсдөө шийдвэрлэж байгаа. Энэ дээр ямарваа нэг хяналт тавих,  ийм зүйл дээр энэ хуулийн төсөл дээр тусгагдсан зүйлүүд харагдахгүй байна. Энэ яаж зохицуулах вэ, нэгдүгээрт.


Хоёрдугаарт, гадаадын байгууллагуудын зарим нь өнгөрсөн хугацааны практикаас харахад  зээл тусламж өгөхдөө ялангуяа Германы улсууд ч байсан, жижиг дунд үйлдвэр хөгжүүлэхэд тэгж байгаа  энэ банкны  салбарыг, арилжааны банкуудыг  сонгон шалгаруулж, тэр банкинд  энэ зээлийг төвлөрүүлнэ гэдэг асуудал байсан. Одоо энэ  хуулин дээр Монголбанк гэж орсон байна. Тэр гадаадын байгууллагуудын тэр тавьж байгаа  зорилт нь цаашдаа зөрчилдөх ийм тал гарвал яаж зохицуулах вэ гэдэг асуудал гарна. Түрүүчийн гарч байсан  зүйлүүд дээр зохицуулалт хийгдээгүй юм шиг байна.


Дараа нь дамжуулах зээлийн хүүг уян хатан байдалтайгаар  боловсруулан тавих асуудал бол байхгүй, зээлийн хүүг тогтооно, түүнийг Монголбанкинд  төвлөрүүлнэ гэж байна. Yүнийг салбарын онцлог, зээлийн ач холбогдолтой уялдуулан уян хатан тогтоох их бага хэмжээгээр, тэгээд дараа нь энэ зээлийн хүүгээ төвлөрүүлж зарцуулахдаа ямар журмаар яаж олох вэ? хэнд гэдэг асуудал бас л энэ дээр тодорхой тусгагдаагүй байна, үүнийгээ тодруулж өгөхгүй юу? 


Түрүүн гишүүд ч асууж байна. Салбарын  яамдууд  гадаадын зах зээлийн орнуудаас янз бүрийн тусламж дэмжлэг авах салбарыг хөгжүүлэх талаар асуудал ярьж, тохирч ирэхэд  тэр салбарын зээлийн өр төлбөрийн их байгаа, бага байгаа, төлбөрөө цаашдаа төлж чадахгүйгээс болж татгалзах нөхцөлд манай гадаад харилцаанд асуудал гарах  татгалзах нөхцөлийг энэ дээр тодорхой тусгах асуудал гарах уу? Жишээлбэл эрчим хүчний салбар гэхээр чухал салбар зээлээ төлж чадахгүй байдаг. Энэ дээр зээл авах асуудлуудыг яриад тохироод ирэхэд татгалзвал нөгөө тохирсон байгууллагууд цаашдаа  Монголын талтай харьцах асуудал дээр хүндрэл гарах асуудал гарвал ямар хуулийн  эрхийн актаар яаж зохицуулах вэ гэдэг асуудал байж болох юм.


Дараа нь  энэ олон нийтийн байгууллагуудын тусламж байдаг, шашны байгууллагууд ч байдаг. Энэ тусламжийг авахдаа тэр байгууллагууд өөрсдөө  ихэнхдээ үнэгүй тараах асуудал гардаг. Манай энэ хуулин дээр бичихдээ  гол төлөв түүнийг  тухайн зах зээлийн үнээр борлуулж сан байгуулах тухай асуудал байгаа юм байна. Ихэнх нь үнэгүй өгдөг. Yүнийг үнэ тогтоох, борлуулах нөхцөлд дараагийн байгууллагуудын буцалтгүй тусламжийн асуудлыг багасгах, дургүйцэх, үүнийг өгөхөөс татгалзах асуудал гарч болохгүй юу? үүнийг та нар яаж зохицуулж, ямар бодолтойгоор үүнийг хийсэн бэ? гэдэг асуулт байна.


Дараа нь энэ хуулинд заасан байна. З хоногийн дотор тэр зөвлөлд бүртгүүлнэ гэж байна, зээл авахаас. Би үүнийг товчлоод хэлж байгаа. . . авахаас тохиролцсоны дараа З хоног юм уу, эсхүл асуудлаа шийдвэрлэсний дараагаар З хоног уу? энэ тодорхой бус юм байна. З хоног гэхээр энэ ажлын З хоног уу? календарийн З хоног уу? 5 дахь өдөр яриад 1 дэх өдөр байхгүй бол чи З хоног өнгөрчихлөө гэж хэлэх юм биш үү? үүнийг тодруулж өгөхгүй юу? 


Дараа нь энэ дээр төлөөлөгчийг томилох асуудлаар санал боловсруулна гэж байна. Энэ гол төлөв миний бодоход элчин сайдын яамдуудын дэргэд байдаг худалдааны төлөөлөгч болов уу гэж би таамаглаж байгаа. Yүнийг тодруулах хэрэгтэй юм шиг байна. Yйлдвэр худалдааны яам, Гадаад хэргийн яам гэж байдаг. Энэ  нэг үед  Yйлдвэр, худалдааны  яам  санал боловсруулж,  Гадаад хэргийн яам шийдвэрлэнэ гэдгийг нэг удаагийн хууль ярьж байхад яригдаж байсан ч  энэ тендер заалтан дээр арай зөрчилдөж байгаа юм биш үү? Энэ төлөөлөгч  гэж хэн бэ гэдгийг тодруулж өгөхгүй юу? Баярлалаа.


Х.Амарсайхан: Нэг дэх асуултанд хариулъя. Япон улсын элчин сайдын мэдлийн байдаг Өвсний үндэс, мөн Сорос, мөн бусад олон нийтийн байгууллагуудын шугамаар орж ирж байгаа  асуудалд үзүүлж байгаа зээл тусламж энэ хуулиар зохицуулагдахгүй. Яагаад гэвэл тэр олон бүгдийг хамруулаад байх юм бол хууль маань утга учраа алдаж байна гэж үзсэн. Зөвхөн Засгийн газар хоорондын шугамаар хэрэгжүүлж байгаа хөгжлийн албан ёсны тусламж буюу гадаадын зээл тусламжийг зохицуулъя гэдгийг анхаарсан юм.


Хоёрдугаар асуултын хувьд Монголбанкинд хэт төвлөрүүлэх гэж байгаа юм биш үү? Бусад банк оролцохгүй юу гэсэн асуулт байсан. Энэ тийм бишээ, энэ бол тухайн зээлийн гэрээ, хуулинд өөрөөр заагаагүй бол зөвхөн Монголбанкаар дамжуулъя гэж байгаа юм. Нөгөө утгаараа бол юу гэсэн үг вэ гэвэл зээлийн хэлэлцээр байгуулаад Монголбанкны аудитын дүнгээр үзээд Арилжааны энэ энэ банкуудыг сонгон шалгалтанд оруулъя гээд хэлэлцээр дээр заагаад ороод ирвэл тэр банкуудаараа л хэлэлцээд явчих юм. Мөн эргэн төлөлтийн асуудал гарч ирнэ, төлнө, сан бүрдүүлэлтийн асуудал байвал төрийн сангийн нэгдсэн тогтолцоонд шилжиж байгаа учраас Монголбанкин дахь төрийн сангийн нэгдсэн дансны тусгай дансанд  сангаа төвлөрүүлээд орлогын эх үүсвэрийг тэнд хуримтлалыг бий болгоё гэдэг ийм заалтыг энэ дээр гаргасан юм. Түүнээс ганцхан бүх зүйлийг Монголбанкин дээр хуримтлуулна,  Монголбанкаар дамжина гэсэн  зүйл бишээ.  Өөрөөр заагаагүй бол гэж энд тодруулж оруулсан байгаа.


Тухайн салбар нь зээл авчихаад, тусламжийг авчихаад иргэн дамжуулан зээлдүүлэх гэрээ байгуулна гэдгийг хуульчилж энэ дотор нэлээн тусгаж өгсөн байгаа. Хэрэв дамжуулан зээлдүүлэх гэрээнийхээ дагуу төлбөр тооцоог хугацаанд нь хийхгүй татгалзах тохиолдолд яах вэ гэж ойлгосон. Энэ тохиолдолд  гэрээгээ барина, хуулиа барина, тэгээд түүнийг хариуцлага алдсан этгээдийг хуульчилж өгөөд энэ дотор хариуцлагыг нь тогтооё гэдгийг нэлээн зааж өгсөн байгаа, хуулийн зүйл ангиар, мөн тэгээд эрсдэл гарвал байгуулснаараа Засгийн газар эрсдлийг нь үүрч таарна, нэгэнт нөгөө байгууллага маань татгалзсан тохиолдолд. Гэхдээ татгалзсан этгээдүүдийг алдаа хэн дээр үүсэв, анх барихдаа  юунаас алдав гээд хариуцлагыг нь тогтоож бүгдийг нь хуулийн дагуу хариуцлага хүлээнэ гэдгийг энд оруулж өгсөн.


Олон нийтийн байгууллага, шашны шугамаар хэрэгжиж байгаа зүйл үнэхээр энд хамрагдах боломжгүй юм. Yүнийг бид хуулинд хамрахгүй, хуулийн концепци, хуулийн үзэл баримтлалд энэ талаар тусгагдаагүй учраас энэ бол хамаарахгүй.


Гадаад оронд шаардлагатай төлөөлөгчийг томилж ажиллуулах гэдэг Засгийн газрын зээл тусламжийг хариуцсан төв байгууллагын бүрэн эрх дотор байж байгаа. Yүнийг бид нар шаардлагатай гэсэн томхон донор орнуудад үнэхээр шаардлагатай, ихээхэн зээл авдаг орнууддаа хариуцсан төв байгууллагаас нь хүн томилон ажиллуулъя. Мөн шаардлагатай гэх юм бол төрийн сангийн нэгдсэн тогтолцоонд орж байгаатай холбогдуулаад тухайн том элчин сайдын яамд, томоохон байгууллагуудын үйл ажиллагаа, санхүү, мөнгөний эргэлтэнд ньв өөрийн мэргэжлийн хүмүүсийг томилж ажиллуулъя,  ер нь бүтцийн өөрчлөлт хийвэл яасан юм бэ гэдэг санааг энэ дотор хуульчилж оруулж өгсөн юм. Баярлалаа.


Р.Сандалхан:  Нэг ийм байдаг шүү дээ, Япон улсаас өгч байгаа зээл тусламжийг  хувьчлахгүйгээр төрийн өмчинд байлгана гэдэг асуудал ярьдаг байсан.  Энэ  зээл тусламжин дээр нэг үгээр хэлбэл хувьчлагдсан байгууллага дээр зээл тусламжийг өгөхгүй байх асуудал гаргана гэдгийг би ойлгож болох уу? энэ дээр хуулин дээр юм тусгагдаагүй юм байна. Би түрүүн Өвсний үндсийг тэгж асуусан.


Хоёрдугаарт, гадаадын тусламжаар жишээлбэл Тайландын цагаан будаа ирлээ гэхэд энэ үнэгүй тараа гэж  өгөхөд, улсад өгч байгаа нь үнэгүй өг гэж. Та нар бол үнэтэй өгөөд асуудал гарвал яаж зохицуулах вэ гэдэг асуудал байна. Би үүнийг асуух гэсэн юм, үүнийг тодруулж өгье.


Х.Амарсайхан: Ойлголоо. Энэ хуулийн дагуу энэ тусламжаар жишээ нь Тайландаас будаа орж ирлээ гэвэл үүний хадгалж байгаа, тээвэрлэж байгаа, үүнийг зохицуулж байгаа учраас энэ хэмжээний зардлыг олох үүднээс тодорхой хэмжээний үүнийг зохицуулна. Энэ бол Засгийн газар хооронд албан ёсоор мэдэгдэнэ, Монгол Улсад тусалъя, хандиваар өгье гээд Засгийн газар хоорондын албан ёсоор Гадаад харилцааны яамаар дамжаад ч юм уу, холбогдох төв байгууллагуудад албан тоотоор ирж байгаа юм.


Тийм учраас энэ хуулийн хүрээнд энэ төрлийн тусламж хамрагдана.


Р.Сандалхан: Японы хувьчлал байна. 

Х.Амарсайхан: Тэр хувьчлалын асуудал дээр бүх донорууд ингэж байгаа. Нэгэнт зах зээлийн эдийн засагт шилжиж байгаа учраас  хувьчлалын асуудлыг дэмжинэ.  Хэрэв хувьчлахдаа аливаа донорын хөрөнгө оруулалттай орсон төсөл байх юм бол тухайн донортой зөвшилцөж байж, тэгээд хувьчлалын асуудлаа ярина гэсэн, энэ дээр донорууд дэмждэг юм. Тэгэхээр энэ дотор байж байгаа, хэрэв хувьчлахаар шаардагдах юм бол тухайн аж ахуйн нэгж, өмчийн асуудал шилжигдэхээр болбол тухайн донортойгоо зөвшилцөнө.

Н.Болормаа:  Баярлалаа. Өөлд, Сандалхан гишүүдийн асуулттай зарим асуултууд давхацлаа. Гэхдээ энэ хуулийг гаргах, хэлэлцэх нь зүйтэй гэж үзэж байгаа. Гадаадын зээл тусламжид тавигдах шаардлага буюу энэ хуулийн  4 дүгээр зүйлийг тус тусад нь салгаж тодорхойлох хэрэгтэй. Энэ боломжийг юу гэж үзэж байна вэ? энэ дээр хариулт дутуу байгаа гэж бодож байна.

Хоёр дахь асуулт, бид өнөөдөр гадаад ертөнцтэй нэг цонхоор харьцах, нэг  нэгдмэл бодлоготой харьцах гэсэн ийм хатуу зарчмыг барьж байгаа. Гадаад хэргийн асуудал хариуцсан төрийн захиргааны төв байгууллагын бүрэн эрхийг хоёрхон зүйлээр тодорхойлсон байх юм. Энэ хандивлагч оронд олон улсын байгууллагад зээл тусламж авах хүсэлтийг албан ёсоор танилцуулах, нот бичиг солилцох, хоёр дахь бүрэн эрх нь энэ чиглэлийн судалгаа хийж, бусад байгууллага, албан тушаалтныг мэдээ мэдээллээр хангах гэсэн ийм  хоёрхон эрхийг энэ  яаманд олгож байна. 


Гэтэл энэ хоёр болон олон талын хамтын ажиллагааны  хүрээнд хэрэгжиж байгаа хөтөлбөр төслүүдийн үр дүнгийн биелэлтэнд хяналт тавих,  үр дүнгийн биелэлтийг хангуулах талаар шаардлагатай арга хэмжээ авах, зээл тусламжийн хөрөнгийн шинэ эх үүсвэрийг  эрэлхийлэх, өргөжүүлэх, хандивлагчдыг татах чиглэлээр яриа хэлэлцээ хийх, уулзалт зохион байгуулах, гадаад оронд төлөөлөгч томилон  ажиллуулах, энэ чухал асуудлууд дээр гадаад хэргийн асуудал эрхэлсэн төрийн захиргааны төв байгууллагын үүрэг оролцоо чухал байх ёстой. 


Тийм учраас  энэ хуулийн 16 дугаар зүйл буюу  гадаад хэргийн асуудал эрхэлсэн төрийн захиргааны төв байгууллагын бүрэн эрхийг өргөжүүлэх, 15 дугаар зүйлд орсон зарим заалтуудыг хуваалцах ийм боломж байна уу? энэ асуулт бас урьд талын асуулт тавьсан гишүүд дээр бас гарч ирсэн. Yүнийг тодруулж өгөөч.


Хоёр дахь асуулт, гадаадын зээл тусламжийн нэгдсэн бүртгэл, мэдээллийн санг энд хуульчилж өгөх нь ээ. Тэгэхээр энэ мэдээллийн санг бид нар зөвхөн  Засгийн газрын шугамаар  хэрэгжиж байгаа  гадаадын буцалтгүй тусламж  зээлийг оруулах уу? мөн энэ дээр Монгол Улсын нэр дээр тухайн хандивлагч орноос төрийн бус байгууллага, шашны байгууллага, бусад олон байгууллагын хэлбэрээр дамжуулж өгч байгаа, энэ тусламжийг бүртгэж болох уу? энэ асуудлыг юу гэж авч үзэж байгаа вэ? Тухайлбал Норвеги гэдэг юм уу тухайн орон Монголд бид нар тэдэн сая долларын буцалтгүй тусламж үзүүллээ гэдэг дүнг мэдээг хэлдэг. Гэтэл тэр тусламжийн хэдэн хувь нь төрийн байгууллагаар, Засгийн газрын шугамаар хэдэн хувь нь Засгийн газрын бус шугамаар орж ирсэн бэ гэдгийг энэ мэдээллийн сан бүртгэж байж болох уу? үүнийг төр яаж зохицуулах вэ? энэ  хууль зохицуулалт хийж чадах уу гэсэн хоёр дахь асуулт байна.


Гурав дахь асуулт,  өнөөдөр төсвийн байгууллагууд, өөрөөр хэлбэл төрийн чиг үүрэг хэрэгжүүлж байгаа энэ төсвийн байгууллагууд буцалтгүй тусламжийн төсөл хэрэгжүүлэхдээ төслийн мөнгийг бэлнээр зарцуулах сонирхол хандлага их болсон гэж олон улсын байгууллагууд шүүмжилж эхэлсэн. Тухайлбал төрийн сангийн нэгдсэн тогтолцоонд шилжсэнээс хойш энэ төсвийн байгууллагуудтай төсөл хэрэгжүүлэхэд энэ мөнгийг ихэвчлэн семинар, сургалтын зардлыг бөөнөөр нь их хэмжээгээр бэлнээр авч байна, энэ дээр ер нь бид яаж хяналт тавьж байгаа вэ? цаашдаа энэ төрийн  төсвийн байгууллагууд төслийн данс, төсвийн данс гэсэн энэ хоёр данс нь  хоёулаа яаж зохицуулагдаж,   уялдаж, хяналт тавигдах вэ гэсэн ийм асуулт байна.


Энэ олон улсын байгууллагын болон хандивлагч орноос Засгийн газрын шугамаар хэрэгжиж байгаа буцалтгүй тусламж, техник туслалцааны энэ хэлбэрүүдээр нийгмийн салбарт орж ирж байгаа буцалтгүй тусламжийн хөрөнгө, энэ хэмжээг улсын төсөв хөрөнгө оруулалтын  төлөвлөгөөтэй яаж уялдуулж байна вэ? энэ буцалтгүй тусламжийг үр ашигтай зарцуулж байгаа гэдэгт нь яаж хяналт тавьж байна вэ гэсэн ийм асуулт байна. Тэгээд энэ асуудлыг энэ хууль яаж зохицуулж өгөх вэ? 


Ч.Улаан: Манай ажлын хэсгийнхэн энэ дээр тодруулж нэмээрэй, анхааралтай сонсож байгаад. Тэр зээл тусламжийн асуудал хариуцсан төрийн захиргааны төв байгууллагын үүргийг  Засгийн газрын хуулиар энэ асуудлыг хариуцсан гишүүний  эрхлэх ажлын хүрээ, хариуцах ажлынх нь хэмжээтэй уялдуулж тодорхойлсон юм. Тийм учраас түүнийг нэг бусад хүмүүстэй хуваалцаад байх шаардлага байхгүй. Яагаад гэвэл  Засгийн газрын хуулин дээр тодорхой заачихсан байгаа. 


Харин Гадаад хэргийн яамны  үүргийг дэлгэрүүлж, тодруулж өгье гэвэл энэ болно. Түүнийгээ тусгаж болно. Тэгэхдээ эд нар бүгд Засгийн газрын хуулиар хэн нь юугаа  ямар хүрээнд хариуцах вэ гэдэг нь тодорхой болчихсон байгаа асуудал учраас дээрээс нь дипломатын тухай хууль байна, үүгээр тодорхой үүргийг нь заагаад үүргийг нь хариуцуулсан. Тэгэхээр энэ тус тусад нь зааглаж авч үзэх нь зүйтэй юм. Түүнээс тэнд бичсэнийг хоёр эзэнтэй болгоод ингээд байх нь оновчтой бишээ гэдгийг би зориуд тодруулж хэлмээр байна.


Төсвийн байгууллагууд тусламжийн мөнгийг бэлнээр авах сонирхолтой боллоо гэж. Энэ бол нэг л сонирхол байгаа, хяналтгүй байхын зорилгын үүднээс л ингэж байгаа. Төрийн сан бол харин энэ хяналттай  болгохын тулд байж байгаа. Тийм учраас төрийн сангаараа дамжуулж бүртгүүлчихээд, тэгээд аваад зардаг журам руугаа л явах хэрэгтэй. Тэгэхгүй бүртгэлийн гадуур бэлнээр авах гээд байгаа энэ явдлыг  сайшаах учиргүй, би Болормаа гишүүнтэй  санал нэг байна. Тэгэхээр үүнийг аль болохоор хяналтанд оруулах учиртай. Төрийн сангийн дансаар дамжуулах нь зүйтэй юм.


Гаднаас авч байгаа зээл тусламжийн хувьд бодлого нь тодорхой болоод, гэрээ хэлцэл нь байгуулагдаад эхэлсэн үед бол  бид нар жил жилийнх нь төсөвт хөрөнгө оруулалтын төлөвлөгөөнд тэр хөрөнгийг нь суулгаж өгч байгаа. Тэгээд хяналтыг яаж тавьж байна вэ гэхээр Санхүү, эдийн засгийн яам бол зарцуулалтын хяналт тавьж байгаа, төсвийн дагуу зарцуулж байна уу? үгүй юу? мөнгө нь олгогдож байна уу? үгүй юу гэдгийг тавьж байгаа. Харин зарцуулсан хөрөнгийн ашиглалт ямар байна вэ гэдгийг Санхүү, эдийн засгийн яам өнөөдөр хяналт тавьж чадахгүй л дээ. Yүнийг мэргэжлийн хяналтын байгууллага, санхүүгийн хяналтын байгууллага, дээрээс нь зээл тусламжийн ашиглалтанд  ард нь Төрийн хянан шалгах хороо хяналт тавьж байгаа, тэгэхээр энэ функцүүдээрээ хяналт нь явж байгаа, дээр нь салбарын яам өөрөө хяналт тавих учиртай, энэ системээрээ явна гэдэг энэ байдлаар хуулийн төсөлд тусгасан байгаа. Дутуу юм үлдсэн байвал Амарсайхан нэмээрэй.


Х.Амарсайхан: Мөн хяналтын хувьд яаж  зохицуулах вэ? хуулинд яаж тусгасан бэ? гэсэн энэ хуулийн 12, 24 дүгээр заалт тэр чигээрээ бүгд хяналтын заалтуудыг тусгасан тийм заалтууд байгаа.


Ж.Бямбадорж: Нэг тодорхой асуулт асуусан шүү дээ. Төрийн бус байгууллагаар дамжуулаад  ирж байгаа  тусламжийг яг үнэнийг хэлэхэд Монгол Улсын Засгийн газарт бүртгэлгүй л байдаг юм билээ, бид нар тэр Норвеги, Шведээр явж ирээд жилд  өчнөөн төчнөөн сая долларын тусламж үзүүлсэн гэдэг тэр нь дандаа ихэвчлэн төрийн бус байгууллагаар дамжаад явсан байгаа юм. Энэ юм ер нь хянагддаг юм уу  үгүй юм уу? Цаад орон чинь хэлэхдээ Монгол Улсад тусалсан гэдэг. 


Ч.Улаан: Энэ чинь одоогоор хянагдахгүй байгаа, төрийн бус байгууллагаар явж байгаа нь. Энэ хуулиар ч гэсэн  бид нар түүнийг хянаж чадахгүй юм шиг байгаа. Харин  нэгдсэн бүртгэлийн систем бий болгох чиглэлээр ажиллая гэж Засгийн газар ийм байр суурьтай байгаа.


Ж.Бямбадорж: Тэр сангууд чинь   Засгийн газраасаа дэмжлэг авч . . .


Н.Болормаа: Тийм учраас би асуултаа энэ бүртгэл мэдээллийн санд төрийн бус байгууллага, шашны байгууллагын шугамаар гадаадын Засгийн газрын тусламж орж ирж байгааг бүртгэдэг  тэр заалт, тэр зохицуулалтыг хийж өгч  болохгүй юу? яг ноднин өдийд Бямбадорж дарга бид нарыг Швед, Норвегид айлчилж байх үед энэ хоёр орны  Засгийн газар Монгол Улсад өнгөрсөн шилжилтийн он жилүүдэд үзүүлж байгаа тусламжийнхаа дүнг хэлэхэд бид мэдэхгүй асар өндөр тоо гарч ирж байсан. Тэгэхээр бид дотооддоо шашны байгууллага, буяны, хүмүүнлэгийн төрийн бус энэ байгууллагуудын шугамаар орж ирж байгаа тэр тусламжид бид хяналт тавихгүй ч гэсэн хяналт тавих үүрэг төрд байхгүй байх. Гэхдээ гол нь тэр бүртгэл мэдээллийн сандаа төвлөрүүлдэг ийм механизм, тогтолцоог зайлшгүй бид нарт суулгаж өгөх ёстой байх гэдэг үүднээс энэ асуудлыг асуугаад байгаа юм.


Ч.Улаан: Харин тэр бололцоотой гэж би түрүүн хариулсан шүү дээ. Мэдээллийн систем бий болгож болгоно, ер нь тэгэх л ёстой. Бид статистикийн мэдээг бүх байгууллагуудаас авдаг шиг, зээл тусламжийн мэдээг авдаг болъё, ийм системтэй болъё л гэж байгаа юм.


Ж.Бямбадорж: Тэгэхээр бүртгэл нэг хэрэг. Нөгөө талаар  гадаадад тусламж дэмжлэг үзүүлдэг орнуудын нэлээн хэсэг нь, ялангуяа Европын ихэнх орнууд, зөвхөн  Засгийн газрынхаа  тэр дэмжлэг сангуудаар дамжуулж өгдөг юм байна. Гэтэл тэр Засгийн газрын нөгөө талын мөнгө чинь, тэр үзүүлэхдээ  Монгол улсад үзүүлж байгаа гэдэг тэр нь  тодорхой бодлого, зорилготойгоор  явахгүй, энэ асар их  мөнгө, энэ тооцоогоор бол асар их мөнгө гарах юм билээ шүү. Жилдээ 2-3 сая доллар гэдэг чинь манайдаа их мөнгө биз дээ энэ чинь.


Ч.Улаан: Тэгээд яая гэж би ерөөсөө ойлгохгүй байна л даа. Бид ингэж байгаа шүү дээ. Цаад улсын засгийн газраас өгч  байгаа тусламж боловч Монголд орохдоо Засгийн  газрын бус байгууллагад өгчихөөд байгаа юм.


Ж.Бямбадорж: Түүнийг ярих хэлэлцэх  эрхбиш тохиролцох

Ч.Улаан: Тэр чинь цаанаа өөрийнх нь дүрэм журамтай. Тэгэхээр бид зээл олгож байгаа, тусламж олгож байгаа талын дүрэм журмыг дагана гэсэн учраас тэр улс бол Засгийн газрынхаа тусламжийг  төрийн бус байгууллагаараа өгдөг журамтай учраас тэр байгууллагаараа л явчихаж байгаа юм. Тэгэхээр түүнийг нь бид бүртгэх, энд хянах аргагүй л байгаа юм. Харин хэрэгжсэн бүртгэлийг нь л авах асуудал.


Б.Баттулга: Яам хариуцлагаа авчихаад байна.  Гэтэл энд гүйцэтгэгчийг сонгон шалгаруулж  байгаа мэргэжлийн яамны хариуцлага  орхигдох юм биш үү? өөрөөр хэлбэл энэ хариуцлагыг  Санхүү, эдийн засгийн яам өөр дээрээ хүлээгээд тэр жинхэнэ энэ гүйцэтгэгчийг сонгон шалгаруулсан мэргэжлийн яамны хариуцлага орхигдох тал байна. Жишээлбэл зээлийг эзнийг нь сайн шалгаруулж, оновчтой  сонгож өгөөгүйгээс  зээлийн ашиглалт муу байх олон жишээ байна л даа. Жишээлбэл бидний өмнө өгч байсан элсэн чихрийн үйлдвэрийн чиглэлд өгсөн зээл байна. Ургамлын тосны үйлдвэр байгуулах чиглэлээр өгсөн зээл байна. Эд нарын ашиглалтыг бас  бүрэн дүүрэн болсон гэж  хэлэхэд хэцүү байгаа. Тэгэхээр энэ чиглэлийн асуудлыг өөрөөр хэлбэл мэргэжлийн яамны хариуцлагыг өндөржүүлэх чиглэлээр энэ төсөлдөө  нэлээн тодорхой тусгаж болохгүй юу?


Хоёрдугаарт нь, зөвлөх үйлчилгээний зардал аль болохоор бага байна гэж орсон байгаа. Тэгэхээр  нэгэнтээ зээлээ өгч байгаа улс орон бол өөрийн сонирхол тодорхой хэмжээгээр байна. Ийм учраас түрүүн зарим гишүүний асуултанд ч гарлаа. Зөвлөх үйлчилгээний зардал бага байхаас гадна зөвлөх талын санал санаачлага, тавьсан зарим асуудлыг нь энэ хуулиндаа авч үзэж болохуйцаар тусгаж болохгүй юу? 


Гуравдугаарт нь, ийм асуудал байна. Дамжуулан зээлдэх гэрээний талаар асууя.  Дамжуулан зээлдүүлнэ гэж орсон байна 10.1 дээр. Төсөл хэрэгжүүлэгчид гэрээний үндсэн дээр дамжуулан зээлдүүлнэ. Өнөөдрийн байдлаар дамжуулан зээлдэх гэрээний хувь,  хүү хэмжээ нэлээн өндөр байгаа. Тухайлбал Азийн хөгжлийн банкнаас олгосон бидний авч байгаа орон сууцны зээлийн хувь хүн дээр ирэх хүүний хувь хэмжээ нэлээн өндөр байгаа шүү дээ, үүнийг бууруулах талаар нэлээн дахин дахин ярьсан. Тэгээд бас тодорхой үр дүнд хүрч чадаагүй, ер нь цаашид энэ дамжуулан зээлдэх гэрээний хүүг бууруулах талаар Засгийн газар тодорхой бодлого барьж байгаа юм байна уу? үүнийг хуульчлах арга байна уу? 


Дөрөвдүгээрт нь, энэ хариуцлагын механизмыг өндөржүүлэх талаар нэлээн тодруулмаар юм шиг байна. Энэ хуульд туссан заалт бол ерөөсөө л  хууль тогтоомж зөрчсөн бол хариуцлага хүлээнэ гэсэн ганцхан заалт байгаа юм. Энэ бол арай нэг ерөнхий байх юм. Энэ хариуцлагыг өндөржүүлэх, энэ хариуцлагын механизмыг сайжруулах талаар нэлээн сайн тодруулж оруулж өгч болохгүй юу гэсэн асуулт байна. Баярлалаа.


Ч.Улаан:  Нэгэнт Засгийн газрын нэр дээр авсан зээлийг  буцааж  төлөх хариуцлагыг Засгийн газрын хэмжээнд  нэгтгэн хариуцах нь яах аргагүй энэ зээл тусламжийг хариуцсан  төрийн захиргааны байгууллага байгаа. Засгийн газрын нэр дээр авсан зээл болгоныг цааш нь дамжуулан зээлдүүлж байгаа. Тэгэхээр дамжуулан зээлдүүлэх гэрээ байгуулж зээл авсан яам  агентлаг бүхэн энэ зээлийн төлбөрийг өөрөө шууд хариуцаж байгаа Засгийн газрын өмнө, ийм л зааг байгаа.


Гадна талдаа зээлийн төлбөрийг бүх яамдууд тус тусдаа хариуцна гэвэл энэ их уялдаагүй юм болно. Улсын төсөв хөрөнгө мөнгөтэй уялдахгүй явдал гарахыг огт үгүйсгэхгүй. Энэ чинь гол нь төсвийнхөө жил жилийн төлөвлөгөөнд тусгаж, гадна талдаа төлөх тэр асуудлыг нь уялдуулан зохицуулж, хариуцах төлбөрийг нь хийж байх үүргийг нь Санхүү, эдийн засгийн яам  хариуцаж байгаа учраас ингэж бичсэн юм. Тийм хоёр жаахан ялгаа байгаа.   Засгийн газрын өмнө тэр зээлийн  төлөлтийн талаар яамдын  хүлээх үүрэг хариуцлагыг нэлээн тодорхой болгож тусгаж  бол харин болох юм гэж бодож байна.


Зөвлөх үйлчилгээний зардлыг бид нар янз бүрээр үзсэн. Ер нь өөрсөндөө нэлээн хатуу хувь тавья. Дундачлаад 5 байж болох юм байна ч гэж ярьж үзсэн. Yүнийг манайтай хамтарч  ажилладаг хандивлагчид хүлээж авахгүй байгаа юм. Ерөөсөө тоо тавьж болохгүй ээ наадах чинь, энэ бол жигд юугаар зохицуулагдахгүй учраас ерөнхий байдлаар тусга гэсэн зөвлөмж өгсөн учраас бид нар үүнийг тусгаагүй байгаа юм.  Дамжуулан зээлдүүлэх зээлийн хүүгийн хувьд зээл болгоноор өөр өөр байгаа. Гэхдээ зээлийн гэрээн дээр үндсэн зарчмаа тогтож байгаа шүү дээ. Засгийн газар бол бодлоготой байгаа, тэр бодлогын дагуу л явж байгаа. Орон сууцны зээлийн  дамжуулан зээлдүүлэх зээлийн хүү өндөр байгаа бол бид нар хувийг нь тогтоогүй зарчмыг нь тогтсон шүү дээ, Монголд байгаа арилжааны банкуудын зээлийн дундаж хүү, орон сууцны сан байгуулах хувь хэмжээ, иргэд зээлийг үйлчлэх  зардлыг агуулсан хувь хэмжээний нийлбэрээр дамжуулан зээлдүүлэх хүүг тооцно гээд зарчмаа тогтчихсон.


Гэтэл өнөөдөр арилжааны банкуудын хүү дорвитой буурахгүй байгаагаас болоод энэ зээлийн хүү өнөөдөр 17-18 хувьтай байна.  Цаашдаа энэ банкны системд өрсөлдөөн гараад арилжааны банкуудын хүү доошоо буухын хэрээр энэ хүү бол байнга бууж явна.


Тэгэхээр Засгийн газрын бодлого тодорхой бид зарчмаа тохирч явж байгаа гэдгийг тодотгож байна.


Хариуцлагын заалтыг тодруулж болохгүй юу гэж  байна. Болно энэ дээр ярьж байгаад яаж оруулмаар байна тодорхой оруулмаар байгаа юм. Ер нь гадны зээл авсан  түүнийг Засгийн газраас дамжуулан зээлдүүлж авсан хүмүүс бол үг дуугүй хугацаандаа  үүргээ биелүүлж байдаг хариуцлагыг л их тодорхой болгож өгөх хэрэгтэй байгаа юм. Тэгэхгүйгээс болоод зээлийн төлбөр нь зээл авсан хүмүүс дээр биш, татвар төлөгчдийн нуруу руу шилжиж очоод байгаа энэ явдлыг гаргахгүй байхад л анхаарал төвлөрөх ёстой гэдэгтэй би санал нэгдэж байна. Yүнийг тодруулж тусгах ёстой.


Ж.Бямбадорж: Протоколын арга хэмжээтэй учраас хурал завсарлая. 


10.50-11.40 цагт завсарлав.


Ж.Бямбадорж: Гишүүдийг урьж байна.


Л.Даваацэдэв: Гадаадын зээл тусламжинд тавих шаардлагад  тухайн жилийн нийгэм эдийн засгийг хөгжүүлэх  үндсэн чиглэлээс гадна  гадаадын зээл тусламжийн талаарх төрийн бодлого, Засгийн газраас тогтоосон тэргүүлэх чиглэлийг харгалзахаар нэмж тусгаж болох уу?  Өөрөөр хэлбэл  авсан зээл өөрийгээ эргэж нөхөн үйлдвэрлэхийн эдийн засгийн салбарт дэмжих энэ чиглэлд төрийн бодлого баймаар юм шиг бодогдож байна. Yр дүн нь яг тодорхойлогдох ийм боломж багатай, удирдлагын бүтцийн энэ чиглэлээр авч байгаа зээлүүд, өнгөрсөн зээлүүд дээр ажиглагдаж байсан  хоёр өөр зээл авахад нэг аймаг, нэг газар ижил тийм хэвтээ сургалтын төвүүд байгуулах ч гэдэг юм уу ийм  ийм юманд зээлүүд авагдсан. Энэ энэ юмыг тэр бодлогуудаараа дамжуулаад салбар хоорондын уялдаагий нь сайжруулаад ингээд  тусгаж үзэж байвал зүйтэй юм болов уу гэсэн үүднээс энэ асуултыг асууж байна, энэ хоёр асуудлыг  4 дүгээр зүйл рүү  нэмээд оруулчихвал болох уу? энд  ямарваа нэгэн хуулийн бүтцийг эвдчих ч юм уу, хуулийн үйлчлэлд нөлөөлөх юм бий юу? үгүй юу? 


Хоёрдугаарт, зээл авах асуудлыг  шаардлагатай бол Улсын Их Хуралтай  зөвшилцөхөөр заагдсан байна. Тэгэхээр чухам яг шаардлагатай, шаардлагагүйгийн заагийг нь бид нар энэ хуулин дээрээс хаанаас яаж олж харах вэ гэдгийг тодруулмаар байна. Зөвшилцлийн өнөөдрийн практикийг энэ чигээр нь үргэлжлүүлж байхаар ойлгогдож байгаа. Болж өгвөл олон дахин эргэж шат дамжлагыг нэмэхгүй гэсэн ийм санаа тайлбарлагдаж байсан зөвлөлгөөн дээр. Гэхдээ өнгөрсөн  бид нарын зөвшилцөл хийж байсан практикаас харахад урьдчилаад тохирсон, шийдчихсэн юм, протокол нь хийгдчихсэн юм,   бид нар өөрчлөх аргагүй. Өөрчилбөл энэ  зээлийн гэрээ зурагдахгүй гэсэн ийм байдлаар шахагдаж  зөвшилцөлд хүрч байсан, соёрхон батлагдаж байсан гэрээнүүд  байсан.  Yүнийг юу гэж хэлж байна вэ гэхээр яг тухайн гэрээн доторхи тодорхой асуудлуудыг  гишүүд хүлээж авахгүй, үүнийг эргэж хармаар байна гэж хөндөж байсан зүйлүүд байсан. Ийм зүйлүүд цаашид энэ хуулиар маань  хаагдах ийм бололцоо нөхцөл байна уу гэсэн ийм хоёр асуулт байна. Баярлалаа.


Х.Амарсайхан: Тэгэхээр бид нар энэ шаардлага дотор ер нь цаад өгч байгаа орныхтойгоо  манай авч байгаа  эрх ашигт нийцэж байна уу гээд 4.1.2-т нэлээн  тусгаад өгсөн юм. Тэгээд тухайн жилийн төсөв, арга хэмжээндээ   зохицуулаад тухайн жилийн гээд оруулсан байгаа. Ерөнхий тэргүүлэх чиглэлийг нэмж тусгаж болох уу гэхээр энэ хууль гарсантай холбогдуулаад Улсын Их Хурлаар гадаадын тусламжийн талаархи төрийн бодлогыг тодорхойлно гэж байгаа, энэ дээр бид жичид нь ямархуу баримжаатай  байх вэ? хөгжлийн ямар стратегитэй байх вэ гэдэг Их Хурлын тогтоолыг гаргуулна, энэ үндсэн дээрээ тэр хүрээндээ Засгийн газар ямар тэргүүлэх чиглэлүүдээр авч ажиллах вэ гэж хоёр ийм зүйл гарах учраас энэ зүйлийнхээ хүрээнд тусах болов уу гэж бодож байна. Баярлалаа.


Ч.Улаан: Хоёрдугаар асуултанд хариулъя. Хуулин дотор шаардлагатай тохиолдолд Их Хуралтай зөвшилцөж болно гэсэн нэг заалт байгаа юм.  Yүнийг бид нар бодохдоо ийм тохиолдол байж болох юм  болов уу? үүсч болзошгүй юм гэж. Жишээ нь өмнө нь хэрэгжиж байсан төслийн  үргэлжлэл хэрэгжихээр яригдаж байгаа үед одоо үүнийг өмнөх төслийн үргэлжлэл гэдэг агуулгаар нь аль болохоор хугацаа хожиж түргэн явуулах үүднээс ийм журам байвал яасан юм бэ гэсэн санал байгаа. Жишээ нь харилцаа холбоо 1, 2, З гээд л явж байгаа, зээлийн нөхцөл нь адилхан, ганцхан авч байгаа объект нь өөр. Одоо хамгийн сүүлийн жишээ авах юм бол Дархан, Эрдэнэтийн замын төсөл байна, Кувейтийн сангаар санхүүжиж байгаа, одоо Эрдэнэтээс үргэлжлээд Булган, тэгээд Уньтын чиглэл рүү явах гэж байгаа, үүнийг эхнээс нь  мөн энэ баригдсан замын үргэлжлэл гэдгээр хандаж болохгүй юу гэсэн байдлаар одоо ийм заалт оруулсан юм. Тэгээд ярьж байгаад шаардлагагүй гэвэл  үүнийг бас хуулийн төсөл дээр авч үзэж болно. 


Өмнө нь  зарчмаар тогтсон зээлүүдийг  үргэлжлүүлээд шууд явж байх зарчим нээж өгөх нь цаг хугацаа  хожих ажилд бас их нааштай тал байгаа юм. Одоо энэ замын төсөл дээр гээд аваад үзэхэд ажил нь энэ дөрвөн сараас эхэлмээр байдаг. Гэтэл зээлийн гэрээ соёрхон батлах хүртэл бас нэлээн хугацаа шаарддаг, нөхцөл нь  адилхан, маршрутаа тогтсон байдаг, тэгэхээр энэ дээр арай хөнгөвчлөх  процедур байж болох биш байгаа гэсэн үүднээс ийм санал оруулсан юм. Баярлалаа.


Ж.Бямбадорж: Даваацэдэв гишүүний асуултан дээр  яригдаад байгаа зөвшилцсөн нөхцөлийн дараагаар  Улсын Их Хурал засвар хийх боломж бүрдэх үү гэж байна. Миний ойлгож байгаагаар олон улсын гэрээгээр ер нь нэлээн хүндэрсэн асуудал байх гэж бодож байна.  Нэгэнт л зөвшилцсөн бол цаад талтайгаа тохирсон үед Улсын Их Хурал дээр өөрчлөх боломж байхгүй шүү дээ. Тийм учраас зөвшилцөх олон улсын гэрээг  тэр дундаа зээлийн гэрээг зөвшилцөх шатандаа л  сайн муу юмаа ярьж аваад тэгээд дуусч байхгүй бол үнэндээ бололцоо муутай байдаг гэдгийг эндээс хэлмээр байна.


А.Базархүү:  Нэлээн олон асуудал байж магадгүй.  Жаахан ярьж  байж үүнийг хариулахгүй юу гэж бодож байна. Ер нь хууль гарцаагүй. Yүнийг дэмжиж байна. Яаж ямар хүрээнд гаргах вэ гэдэг асуудал бол Улсын Их Хурал бодлогоо тодорхойлж  Байнгын хороонд чиглэл өгөх ёстой гэж бодож байна. Yүнтэй холбогдуулаад  магад ч үгүй, энэ намрын чуулганы хэдхэн хоногт багтаах чиглэлээр энэ хуулийг битгий шахаач  гэсэн нэгдүгээр хүсэлт байна, энэ Их Хуралд. Yүнээс болоод  нэг их өнөөдрийн явж байгаа процесст хүндрэл, цаг хугацааны бэрхшээл учрахгүй ажиллах ёстой.


Хуулийг бол ерөнхийд нь  гаргах хэмжээнд ойролцоо очжээ гэж үзэж байна.  Сайжруулах чиглэлээр манай Засгийн газрын нөхдүүдэд би асуулт тавья, үүнийгээ өөрсдөө бодлогоо тодорхойлж хэлж өгөөч.


Нэгдүгээрт, зээл тусламжийн тухай асуудал бол Монгол Улсын  жижиг буурхай  эдийн засагтай, санхүүгийн өөрийн нөөц хуримтлалгүй орны тухайд манай цаашдын эдийн засгийн хөгжлийн нэг чухал хүчин зүйл байх болно гэж ингэж бодож байгаа. Тийм учраас энэ төрийн бодлогын хэмжээнд олон чухал асуудал зохицуулах ёстой. Гэтэл зээл тусламж гэдэг бол өөрөө гадны хамааралтай улс төрийн бодлогын агуулга ордог учраас бүх юмыг хуулинд чихэж, хайрцаглаж болмооргүй санагдаад байгаа юм. Нэлээд хэсэг нь бид нарын яриад байдаг төрийн хар хайрцагны бодлого хаана ямар хэлбэрээр байх ёстой юм бэ? тэр эдийн засгийн аюулгүй байдлынхаа талаасаа ийм энэ хуулийг тэр үзэл баримтлалуудыг хүлээхгүйгээр гаргах нь гаргая. Тэгэхдээ ер нь гадаадын зээл тусламжийн асуудалд Монголын төрийн хандах бодлогын үндэс эсхүл үзэл баримтлалын тодорхой жижигхэн хэмжээний агуулгын материал байна гэж бодож үзвэл энэ хуулийг нэлээн процессын шинжтэй одоо байгаа хэмжээнд нь гаргачихмаар байгаа юм.


 Тэр бусад агуулгуудыг хууль руу оруулах боломжгүй юм гэж би бодоод байгаа юм. Энэ бол хууль үзэл баримтлал, бодлогын асуудлууд тэр болгоныг хуульчлах албагүй. Харин тодорхойлогдох ёстой. Тэгэхээр  үүнээс гадна  энэ дараагийн сонгууль хүрэхээс наана энэ гадаад эдийн засгийн харилцаа, тэр дотроо зээл тусламжийн харилцааны талаар Монголын төрийн баримтлах бодлогын үндэс, үзэл баримтлалын бичиг баримтан дээр ажиллая гэж санал оруулбал үүнийг  Засгийн газар юу гэж үзэх вэ гэсэн нэг ийм асуулт байна.


Хоёрдугаар асуулт юу вэ гэхээр зээл гэдэг маань өөрөө их өргөн хүрээтэй, энд бол хандивлагч орнуудын хүрээнд яригдаад байна. Ер нь зээл хандивлагчдаасаа гадна яваандаа бид хоёр талын харилцаа руу орох шаардлага их гарна.  Энэ зээлийн харилцааны агуулга энэ  хуулийн хүрээгээр тодорхойлогдох уу? үүнийг юу гэж үзэж байна вэ? бид томоохон орд газруудыг ашиглая гэхэд хүссэн хүсээгүй зээлийн онцгой хэлбэр рүү хоёр талын харилцаа руу орох шаардлагууд Монголд гарна. Тэгэхээр ийм хэлбэрийн зээлийн асуудлыг юу гэж бодож байгаа вэ? 


Дараагийн нэг  асуудал ганц төрийн захиргааны  байгууллагад төвлөрүүлээд энэ юуны өмнө энэ алхам. Төвлөрөх хэрэгтэй. Зарим нэг гадаад харилцааны  функцитэй холбоё гээд байна. Ер нь дипломатын албыг эдийн засгийн албатай хутгадаггүй юм байна билээ шүү, үүнийг манайхан хатуу ойлгох хэрэгтэй. Дипломатын алба бол эдийн засгийн харилцааны   уур амьсгалыг л хийж өгөх үүрэгтэй. Тэгэхээр энэ харьцааны заагуудыг Засгийн газар нарийн гаргаж чадаж байна гэж үзэж байна уу?


Нөгөө нэг юм бол Санхүү, эдийн засгийн яаманд биш юмаа гэхэд  тэр нэг зээл тусламжийн зөвлөл гэж яриад байна шүү дээ, аль нэгэнд нь  төрийн бус байгууллага ч бай, нам эвсэл ч бай, шашны байгууллага ч бай гадна  л эдийн засгийн асуудлаар харьцаж байгаа бол  сүүлд нь мэдээлэл бүртгүүлэх биш, ерөөсөө асуудал тавихаасаа эхлээд  Монгол төрийн бодлогын эрх ашгийн үүднээс саналаа тавьж  зөвлөгөө авдаг, зохицуулалтыг нь төр хийдэг энэ механизмыг хийж өгөх үүрэгтэй. Өөрөөр хэлбэл бид нар чинь ингээд нэг оронд дараа нь нэг зээл ярьдаг, танайх баахан тийм юм  аваад явчихсан. Бид тэр олон улсын логикоос өөр яваад байна.


Тийм учраас ямар улсад  Монголын л юм бол Төрийн бус байгууллагаар зээл тусламж тавиулах уу? төр тавих уу?  хувийн хэвшлийг оруулах уу? энэ бол төрийн бодлогод байх ёстой гэж ингэж үзэж байгаа юм. Тийм учраас зөвхөн тэр нэг төрийн бус байгууллага хүнд байж болно, гэхдээ төр хийхээс өөр аргагүй, хүн болгон Монголын нэрийг барьж гадна зээл тусламж  гуйлга гуйж явдаг энэ агуулгыг эрс өөрчлөх хэрэгтэй. Бүр хатуу хуулийн заалт хийж өгөх хэрэгтэй гэж бодож байна. Тэгэхээр нөгөөх нь яах вэ гэхээр энд хувийн бизнес юм уу, төрийн байгууллагын нэрээр яваад байдаг.  Ер нь яваандаа монголчууд хэн авсан нь хамаагүй гадна тухайн орны ойлгоцоор бол зээл тусламж ямар шугамаар орж ирэх нь хамаагүй Монголын нэрээр явж байгаа гэдгийг ерөөсөө бид бодохоос өөр аргагүй.


Энэ дээр  яагаад би үүнийг асуугаад байна вэ гэхээр түрүүн Амарсайхан нар яриад байна, тэр бүртгэлийн систем гэж.


Бүртгэл төдий юм ерөөсөө биш. Би дахиад хэлэхэд ийм төрийн зохицуулалтын механизм хийх асуудал яригдвал Засгийн газар үүнийг юу гэж үзэж байгаа вэ? Ер нь  Засгийн газрын санкци зөвшөөрөлгүйгээр  хувийн хэвшлийнхэн ч гэсэн гадаадынх нь зээл тусламжийн асуудал, төрийн бус байгууллага тавьдаггүй болох. Тавьдаг арга хэлбэрийг нь  аль улсад яаж тавих юм бэ гэдгийг төрийн байгууллага, тэр зөвлөл юм уу, олон нийтийн байгууллага нь хэлж өгдөг болмоор байна.


Тусламжийн асуудал ялгаа байхгүй. Тэгэхдээ тусламжийн арай нэг жижиг под функт болгож оруулж өгвөл арай дээр байна. Яагаад гэвэл үүнийг тавьдаг арга нь ч өөр, түүнд төрийн тавих  шалгуур нь өөр,  гэхдээ энэ хуулинаас гадна байж болохгүй, би сая агуулгыг нь хэллээ. Ингээд тусад нь бүлэг болгоод арай хөнгөвчилсөн маягтай, бүртгэл зохицуулалтын хэлбэртэй болговол ямар вэ гэсэн.


Дараагийн нэг асуудал юу байна вэ гэхээр Санхүү, эдийн засгийн яаман дээр очихоор зэрэг ерөнхийд нь тендерийн комиссыг хэн нэг даргалах учраас Санхүү, эдийн засгийн яаманд тендерийн комисс байхаас өөр аргагүй. Гагцхүү тендерийн комиссыг одооны нэг 5 хүн ч гэнэ үү? үүнээс илүү өргөн хүрээтэй, технологийн монголчуудын үндэсний сэхээтний төлөөллийг бүрэн оролцуулж, нэлээн  техник, технологийн сонголтын хэлбэр нь давамгайлсан ийм бүтэц рүү оруулах асуудлыг хуульчилж зааж өгч болох уу?  Ер нь эцсийн эцэст зээл ашиглана гэдэг бол  техник, технологийн ирээдүйн сонголтыг Монгол хийж чадаж байна уу? үгүй юу гэдэг дээрээ л зээлийн ашиглалтын үр дүн гарна. Хоцорсон технологи дээр хөрөнгийн ядуугаараа хөрөнгөнд нь баригдаж асуудалд хандах юм бол бид ерөөсөө одоо нөгөө өмнөх 70 жил шигээ зээлийн өрөнд гарцаагүй эх үүсвэргүйгээр өөрөө орох байдалд хүрнэ гэсэн, өөрөөр хэлбэл  тендерийн комиссын агуулгыг бараа үйлчилгээний тендерийн комиссынхоос өөрөөр тусад нь энэ хуулинд зааж өгөх арга байна уу? 


Дараа нь нөгөө салбарын яамдуудын хариуцлага гэж байна. Тэр зөв л дөө, харин яаж хуулинд үүнийг уламжлалын шинжтэй болгож, хариуцлага нь дамжиж явдаг механизм руу орох вэ гэдгийг их сайн бодмоор байгаа юм. Яагаад гэвэл өнөөдөр Жигжид байна авлаа, дөрвөн жилийн дараа  Жигжид байхгүй Дорж гэдэг юм уу нэг нөхөр ерөөсөө Монголын уламжлал чинь тэр байгаа юм. Бодлого нь уламжлагддаггүй, хүн нь солигдоод л яваад байдаг. Тэгэхээр энэ хариуцлагыг яаж тэр ЗО-4О жилээр авсан зээлийн хариуцлагыг тухайн Монголын төрийн функцтэй байнгын болгож уялдуулах арга механизм юу байдаг юм бэ гэдгийг бодмоор байгаа юм.


Дараа нь нэгэнтээ Их Хурлын асуудал орж байгаа учраас Их Хуралдаа ч гэсэн бид шүүмжлэлтэй хандахад энэ олон процедурын процессуудыг үнэхээр хөнгөлмөөр байгаа юм, доорх хариуцлага нь их өндөржихөөр. Манай Их Хурал гэхэд энэ зээл  гэхэд их зовлонтой. Очирхүү даргын байнгын хороо  нэг авч хэлэлцэнэ, Баяртсайхан даргын байнгын хороо  нэг авч хэлэлцэнэ, би хоёр Байнгын хороонд хоёуланд нь байдаг, тэгээд л нэг ижил юм яриад, юу ч ярьдаг юм бэ? хэн нь ч  юу ярьдаг. Дараа нь Лүндээжанцан даргын хороон дээр очно, Лүндээ дарга ямар хэлбэрээр оролцох ёстой юм бэ? юу ч юм бэ бүү мэд. Тэгээд хоорондоо баахан булаацалдсан, нуух ч юм алга.  Тэгээд нэг иймэрхүү юмнуудаа хүртэл энэ хууль гарсны дараа  Их Хурлын өөрийн  дотоод  эрх зүйн байдал гэдэг юм уу Их Хурлын хуулиндаа хүртэл хөнгөвчилсөн зохицуулалтын юмнуудыг хийж өгөх аргуудыг бодмоор юм байна. Yүнийг давхард нь бодож болох юм болов уу?


Тэгэхээр хуулийг би гаргахын төлөө гэдгийг эцэст нь хэлээд саяны юмнуудыг санаагаа хэлээд би дээр нь хуулийг дахиад хэлэхэд процессын шинж чанартай,  үүрэг, хариуцлагын механизмыг тодорхой болгосон ийм хууль байх юм байна. Цаана нь бодлогын, шалгуурын олон асуудал нээлттэй үлдэж байна. Хуулийн хүрээнд үүнийг хийж болохгүй гэдэг агуулга дээр саналаа хэлэхгүй юу гэж бодож байна. Баярлалаа.


Ч.Улаан:  Баярлалаа.  Энэ хуулийн хувьд бол заавал намрын чуулганаар баталж өгөөрэй гэж бид нар тийм хугацааны их хатуу шахалт тавихгүй гэж бодож байгаа.  Ингээд процедураараа Байнгын хороод дээр ярьж байгаад хаврын чуулганы эхэн дээр эцэслэн баталъя гэсэн ийм санал гарч байгаа, энэ бол бид бас байж болох саналаа гэж хүлээж авч байгаа.


Засгийн газар энэ зээл тусламж авах төрийн бодлогыг тодорхойлох асуудал дээр ажиллахад бэлэн байгаа, бид бас ажиллаж байгаа. Улс улсаар ямар зарчим, стратеги барих вэ? ямар чиглэлд зээл тусламж авах вэ?  юугий нь Засгийн газраар дамжуулах вэ гэдэг дээр нарийвчилж ажиллахад би санал нэг байна.  Ер нь тодорхой бизнесийн шинжтэй ийм зээл авах асуудал гарвал тэр онцгой нөхцөлөөрөө  энэ хуулийн зохицуулалтанд хамаарахгүй явах байх гэж бодож байна. Энэ хуулийн зохицуулалтанд гол нь хандивлагчдын зүгээс  Засгийн газраар авч байгаа зээл тусламжийг л бид хамааруулан үзэж байгаа. Эргээд Засгийн газар өөрөө төлөх хариуцлагыг хүлээж байгаа зээлийг  хамруулан авч үзэж байгаа ийм концепциор боловсруулсан юм.


Ер нь  Монгол Улсын нэр дээр авагдаж байгаа зээл тусламжийг төр зохицуулдаг бодлоготой болох чиглэлээр санал гарвал яах вэ гэж байна. Уг нь зарчмын хувьд зүйтэй асуудал. Хэрэгжүүлэх механизмаа зөв олох шаардлагатай гэж бид бодож байгаа. Тусламжийг арай нэг зээлээс нь ялгаад процедурыг нь илүү хөнгөлөлттэй маяг руу оруулах санал дээр хамтарч ажиллахад  бэлэн байна.


Тендерийн комиссын хувьд бол энэ бараа ажил үйлчилгээ худалдан авах тендертэй аль чиглэлээрээ уялдах вэ?  түүнээс онцлог ялгаатай тал нь юу байх вэ? гэдгийг судалж ажиллахад бид бас хамтраад ажиллахад бэлэн байна.


Ялангуяа зээл төлөлттэй холбоотой тэр уламжлалын шинж чанар, хариуцлагын уламжлагдах шинжийг илүүтэй хуульчилж  тодорхой болгох дээр зайлшгүй шаардлага байгаа юм. Тэгэхээр энэ дээр илүү тодорхой болгох чиглэлээр бид хамтарч ажиллах, тодорхой заалтуудыг энд нэмж тусгах  энэ чиглэл дээр бид санал нэг байна, хамтарч ажиллая.


Энэ хуультай уялдуулаад Улсын Их Хурлын дэгийн хууль бусад хуулиудад өөрчлөлт оруулах нь зүйтэй болов уу гэсэн саналтай байгаа. Одоо  нөгөө хууль боловсруулах процедурынхаа дагуу байгаа хуулиндаа нийцүүлээд зохицуулагдсан заалтуудыг нь үлдээгээд энэ хууль маань орж ирсэн учраас  бас зарим зүйл дээр иж бүрэн биш харагдах тал байгаа юм, тэгээд санал нэг тогтоод ажиллавал бусад хуультай  комплексный авч үзээд  өөрчлөлт оруулах асуудлыг нь хамтад нь шийдэх саналыг бид зүйтэй санал гэж  дэмжиж хүлээж авч байна.


Ж.Бямбадорж: Улаан сайд аа,  Базархүү гишүүний саяны  хэлсэн саналууд дээр хэрэв энэ процедураа  хөнгөлье, өөр хуулинд өөрчлөлт оруулъя гэж үзэж байгаа бол дэгийнхээ хуулийн дагуу, хэлэлцүүлгийнхээ явцад яг хуулиа боловсруулж оруулж ирнэ шүү. Тийм дэгтэй шүү.


Ч.Улаан: Тийм ээ, тийм. Тэр ойлголгүй яахав, мэдээж.


Ж.Бямбадорж: Хууль хэлэлцэх  явцад  зайлшгүй өөр хуулинд нэмэлт өөрчлөлт оруулах шаардлага гарлаа гэвэл тэр юмаа нэгдүгээрт хийгээд ирэх.


Ч.Улаан: Тэгж ойлгож байгаа. Санал гарвал бид хамтарч ажиллахад бэлэн.


Ж.Бямбадорж: Нэг асуултан дээр ерөөсөө тодорхой хариу өгсөнгүй  түрүүн Болормаа бид хоёр асуугаад авсан. Монголд  үзүүлж байгаа тусламжийг хэн нэгэн  этгээд хувь хүн тодруулж хэлбэл, Монголд тусалсан гээд байдаг хувь хүний замаар төрийн бус байгууллагаар сайн хэрэгжиж байгаа  төслийг би ерөөсөө хэлэхгүй байна. Хаашаа явсан нь мэдэгдэхгүй нэг хэсэгхэн, одоо  чинь төсөл хийдэггүй хүнгүй болсон байна шүү дээ.  Төрийн бус байгууллага байгуулж байгаагийн гол зорилго бол гадаадаас ямар нэгэн төсөл авч хэрэгжүүлэх, сая нэг сонин дээр байна билээ. Төрийн бус байгууллага байгуулаад дараа нь зээл хөөцөлддөг гэж, зээл биш төсөл хөөцөлддөг. Ерөөсөө манайд үзүүлж байгаа орнуудынхыг харахад дандаа ийм шугамаар явсан байгаа. Yүнийг яагаад Монголын Засгийн газар энэ хуулиараа зохицуулаад Базархүү гишүүн тэр авах асуудлыг нь тавья гэж байна. Би бол тэр өгөх гэж байгаа Засгийн газрын саналтай нь Засгийн газар харьцаад манай Төрийн бус байгууллагаар өгөө, тэгэхдээ тендер шалгаруул гэдэг юм  уу, манай тийм байгууллагуудыг дотроо тендер зарлаад тэгээд энэ  төрийн бус байгууллагад өг, эндээ бас Монголчуудад хэрэгтэй юм хийж байна уу? үгүй юу гэдгийг нь бас төрөөс хянадаг ийм л системээр явмаар байна. Маш их олон сая доллар энэ ийм замаар алга болж байгаа шүү, энэ 10 жилийг нэгтгээд үзвэл ер нь их мөнгө гарна.


Х.Амарсайхан: Баярлалаа. Тэгэхээр энэ хуулин дотор биднээс гадаадын зээл тусламжийг зохицуулах зөвлөл гээд орон тооны бус байгууллага байна гээд оруулсан байгаа. Зөвлөлийнх нь үйл ажиллагаан дотор саяны төрийн бус байгууллагуудын авч  төлөөллийг оролцуулаад үйл ажиллагаанд нь нэмэлт заалт оруулаад үүнийг хянаж үзэж болох талтай. Нөгөө утгаараа  түрүүний зарим НYБ-ын гишүүн донор орнууд маань ихэвчлэн төсөл арга хэмжээгээ хэрэгжүүлэхдээ НYБ-д өгдөг юм. Өгчихөөд НYБ энд Монгол Улсад хэрэгжүүлэхээрээ НYБ-ын төсөл гээд үнийн дүнтэй нь яваад байдаг, цаад  эх үүсвэр нь болохоор Скандинавын орнууд, бусад доноруудын эх үүсвэр байдаг учраас  тоо маань давхардаж гараад байдаг юм. Нөгөө орон маань үнэхээр Монголд үзүүлсэн гэж хэлдэг. Энд ирсэн НYБ-ын төсөл болохоор НYБ- хэрэгжүүлж байна, цаана эх үүсвэр нь донорууд ард талд нь сууж байгаа учраас давхардал гарч байгаа. Yүнийг задлаад  НYБ-ын төсөл, цаад талын эх үүсвэр аль донор вэ гэдгээр нь бид нар бүртгэл тооцоондоо задалж суулгаж өгөх боломжтой.


Мөн энэ зээл тусламжийн зөвлөлийг  эхлээд байгуулахад Дэд сайд нарын бүрэлдэхүүнтэй байсан, орон нутгийн төлөөлөл, төсөл арга хэмжээ өргөжөөд ирэнгүүт Хотын гүйцэтгэх захиргаанаас төлөөлөл оруулъя гээд нэмж  оруулаад шинэчилж журмыг нь батлаад байгаа. Энэ журмын дагуу  хэрэв шаардлагатай гэж үзвэл Төрийн бус байгууллагын үйл ажиллагааны төлөөллийг оруулаад зөвлөлийг нэлээн өргөжүүлээд зөвлөл дээрээ их хатуу ярьдаг, бүртгэдэг системтэй болж болох юм гэдгийг хэлмээр байна. Баярлалаа.


Ц.Нямдорж:  Энэ гишүүд санал гаргаад байгаа төрийн бус байгууллагын чиглэлээр орж ирж байгаа компаниудын зээлийн асуудал байгаа юм. Энэ асуудлыг тэр  үзэл баримтлалыг баталж байх үед ярьж бодож байгаад ер нь Засгийн газрын чиглэлээр авч байгаа  зээл тусламжийн асуудлыг зохицуулах хууль гаргах шаардлагатай. Засгийн газрын бус шугамаар орж  ирж байгаа зээл тусламжийн асуудлыг энд оруулах юм бол нэгдүгээрт тэд нартай хариуцлага тооцож чадахгүй, хоёрдугаарт оруулчих юм бол эргээд Монгол Улсын хуулиар зөвшөөрөгдсөн үйл ажиллагааны хүрээнд, хувийн компанийн зээлийн асуудал гарч ирж, эргээд компани авсан зээлд төр хариуцлага хүлээх механизм бүрдчихэж магадгүй гэдэг ийм аюул байгаа учраас ерөөсөө цэвэр  засгийн газрын зээл тусламжийн чиглэлээр энэ хуулийн төслийг оруулж ирсэн юм.


Ер нь цаашдаа энэ асуудалтай оруулж ирдэг нь чаддаг нь оруулаад ирдэг л юм байгаа биз төрийн бус байгууллагын чиглэлээр, компаний чиглэлээр төр оролцоод байх шаардлага байхгүй. Бид нарын өнгөрсөн гашуун туршлагаар хэд хэдэн том зээлийн асуудалд  тэр зээлийн гэрээнд гарын үсэг зурахад нь  манай удирдлагын хүмүүс байлцаж байсан, тэр нь эргээд шүүмжлэл болсон. Бас зарим зээлийн талаар бичиг бичигдэж, тэр нь одоо хүртэл маргаан нь тасрахгүй байгаа гэх мэтийн ийм аюулууд байгаа.


Тийм учраас хувийн компаниудын авч байгаа зээлийн асуудал, төрийн бус байгууллагуудын авч байгаа зээл тусламжийн асуудалд төр оролцож ерөөсөө хэрэггүй.  Эргээд ямар ч  гарлангуй хариуцлагын асуудал дээр очиж суух аюул бидэнд байгаа учраас үүнээс бид зайлсхийх хэрэгтэй. 


Ж.Бямбадорж: Ойлголоо, их өөр юм яригдаж байна энэ дээр. Бид тусламж ярьсан. Тэр гадаадын Засгийн газрын сангуудаар орж ирэх тусламж ярьсан болохоос биш компаний зээл, тэр олон нийтийн байгууллагын  зээл ерөөсөө хамаагүй. Тусламж, тусламж. Байнга хэлээд байгаа шүү дээ жишээ нь Шведийн тусламж, Норвегийн тусламж, Английн тусламж ерөөсөө энэ гол европын орнуудын тусламж чинь бол Засгийн газар нь мөнгө өгдөг сангуудаар дамждаг Монголд тусалсан гэдэг тэгээд тэр мөнгө чинь  төсөл хэрэгжүүлэх

Ц.Нямдорж: Түүнийг бид нар бүртгэж яах юм бэ? 


Ж.Бямбадорж: Юун бүртгэж  яах юм бэ гэж Монголд өгч байгаа  мөнгө шүү дээ, Монголын ард түмэнд өгч байгаа мөнгө.


Ц.Нямдорж: Яг энэ дээр ийм байгаа юм, гишүүд уучлаарай.  Одоо манайд жишээ нь  Ханс Зайделийн сан Германы техникийн хамтын ажиллагааны нийгэмлэг гээд эрх зүйн чиглэлийн  юмнууд хийдэг төслүүд  байна.  Яг Бямбадорж даргын чиглэлээр орж ирсэн Конрад Адейнауэрийн сан ч ялгаагүй Бямбадорж даргын чиглэлээр Засгийн газар нь энэ санд мөнгө өгчихдөг тэр нь гадаадад үйл ажиллагаа явуулдаг, ороод ирж байгаа мөнгөний зарцуулалт, тайлангийн асуудлаар ерөөсөө бидэнтэй харьцдаггүй. Шүүх, эрх мэдлийн шинэтгэлийн төсөл хүртэл иймэрхүү явж байгаа,  10 саяын төсөл байгаа. Ийм ийм юм байгаа учраас эргээд бид хариуцлага тооцох аргагүй, бид бас тэр мөнгийг зарцуулах эрхгүй учраас үүнтэй ноцолдох хэрэггүй л байгаа юм.


А.Базархүү: Тодруулъя. Тэгэхээр Сангийн яамны нөхдүүд арай илүү ойлгох байх гэж санаж байна Амарсайхан та нар ажил хариуцаж байгаа улсууд. Тэгэхээр Монгол Улс төрийн бус байгууллагаар орж ирж байгаа хөрөнгийн хариуцлагыг хүлээх тухай асуудлыг би тавиагүй. Гадна орноос хаанаас Монголын л гэж байгаа субъектүүд  зээл тусламжаар хандаж байна вэ? түүнийг төрийн улсын эрх ашгийн үүднээс мэдээллийн системд  авдаг, гарсан хойно нь бүртгэдэг биш. Төрийн зүгээс мэргэжлийн талаас нь тэр гадаад бодлоготойгоо уялдуулаад аль улсад ямар  асуудлаар хэн хандах вэ гэдэг бодлогын зохицуулалт байж болох уу гэж би үүнийг ярьсан.  Түүнээс  тэр  бусад Буянгийн Жагаагийн юмыг ярьж байгаа юм биш.


Нөгөө нэг асуудал хувийн хэвшлийнхнийг хариуцлагыг хүлээх тухай асуудал байхгүй, тэр өмнөх хувь хүн, тэр Сангийн сайдын баталгаа хуурамчаар гаргасныг би мэдэж байна, тийм юм ярьж байгаа юм биш. Тэгэхээр хувийн хэвшил ч гэсэн Монголын эдийн засагт өөрөө технологи оруулах талаас нь манай энэ гадаад эдийн засгийн бодлогын байгууллага зөвлөгч, зохицуулагчийн  үүргийг гүйцэтгэж болно. Өөрөөр хэлбэл холбооны технологийг Германаас оруулах ёстой юм уу, хаана нь дээр байгаа юм бэ? Сөүлээс нь оруулах ёстой юм уу энэ чиглэлээр тэгэхээр Их Хурлын гишүүний тавьсан асуултанд хэн нэг Засгийн газрын гишүүн шууд няцаалт өгдгөө болиоч ээ, бид нар үүнийг чинь Улаан сайд аа, би  ажлын хэсэг дээрээ  ярих ёстой юм гэж үзэж байна. Хэрвээ та нар ингээд няцаалт өгөөд  боллоо, ажлын хэсэг дээр янз бүрийн юм ярихгүй гэж байгаа бол миний хувьд оролцох шаардлага байхгүй, үүнд. Тийм юу гэж хэлэх юм бэ дээ. Би парламент дээр асуудал  Их Хурлын гишүүд санал хүсэлтээ илэрхийлж буруу байж болно, хэлэлцэгдэх ёстой гэж ингэж ойлгож байгаа, үүнийг Засгийн газар хүлээж авч байгаа юу? 


Ч.Авдай: Хоёрхон асуулт байна.  Хүмүүсийн асуусан асуултаас нэлээн ойлгоод авчихлаа. Энэ зээлийн хөрөнгө  буцалтгүй тусламжаар орж ирсэн машин тоног төхөөрөмж, эд хөрөнгө данс бүртгэлд тусгах уу? цаашдын ашиглалт, хамгаалалтыг сайжруулахтай холбоотой асуудал олигтой болохгүй юм шиг санагддаг юм. Yүнийг хуулиндаа тусгах ийм асуудал байж болох уу, өөр хуулиар зохицдог юм уу? яадаг юм бэ? үүний 12 дугаар зүйлд зааснаар олигтой тусаагүй байх шиг байна.


Хоёрдугаарт нь,  гаднаас авч байгаа зээлийн мөнгөөр  үүнийг тодорхой бариад дамжуулж зээлэх юмыг нэлээн цэгцтэй болгох, зээлийн өрийг төлөх энэ асуудлыг тодорхой болгох зорилгоор энэ их олон арилжааны банкуудыг үүгээр дэмжиж тэтгээд байгаа юмыг багасгаад  тодорхой жишээ нь зээлийн банк ч гэдэг юм уу, Засгийн газар мэдэлдээ  ийм юмыг зохицуулаад байлгах бололцоо байдаггүй юм уу гэсэн ийм хоёр асуулт байна.


Тодруулах зүйл бол үүнтэй холбоотой  юм уу, эсхүл орой мэдээлэл хийх үед нь тодруулдаг юм уу? жижиг дунд үйлдвэрийн зээлтэй  холбоотой асуудал байгаа юм. Баярлалаа.


Х.Амарсайхан:  Аливаа зээл Засгийн газар хоорондын шугамаар хэрэгжиж байгаа зээл тусламжаар орж ирсэн тоног төхөөрөмж төсөл хэрэгжээд дууссаны дараа тухайн хэрэгжүүлэгч төрийн төв байгууллагад шууд бүртгэлд нь ороод үлдэх ёстой. Тэр бол зээлийн хэлэлцээр, байгуулсан ерөнхий хэлэлцээр дотроо ч байж байгаа. Тэгэхээр зээлээр орж ирж байгаа тусламжийн Засгийн газар хооронд орж ирж байгаа тоног төхөөрөмжүүд төсөл хэрэгжээд дуусахад тухайн хэрэгжүүлсэн яам, агентлагит  шууд тэдний өмчид шилжиж үлдэнэ. 


Шаардлагатай гэж үзээд тухайн үйлдвэр аж ахуйн газрыг хувьчлахаар болж байгаа бол хэрэгжүүлсэн донортойгоо зөвшилцөж байгаад ямар хэлбэрээр нь арга зам нь зөв байна вэ гэдгийг  зөвшилцөж, тохиролцсоны дараа хувьчлах боломжтой юм.


Хоёрдугаар асуултын хувьд өнөөдрийн байдлаар бид аль болох Монголбанкны аудитаар шалгарч гарч ирсэн арилжааны банкуудыг өргөнөөр оролцуулж өрсөлдөөний нээлттэй зарчим дээр  явагдаж байгаа. Одоогийн байдлаар тусгай банк байгуулж, түүгээр хэрэгжүүлнэ гэсэн  яриа байхгүй байгаа.


Ч.Авдай: Өөрийн чинь ярьж байгаа юм бол онолын хувьд болж байна, хуульч хүний хувьд, эдийн засагч хүний хувьд. Ер нь практик дээр бол тийм л байна шүү дээ.  Тэр битгий хэл бидний ярьдаг 10 сая төгрөгөөр сумуудад аваачаад өгсөн юмыг бүртгэж авахгүй байна, ерөөсөө бүртгэлгүй, энэ тусламжаар ирж байгаа бүртгэлгүй, зээлээр авч байгаа юм бүртгэлгүй, тэгээд дарга нь солигдохоор аваад явчихдаг, ийм муухай юм бол байна шүү дээ. Тэгэхээр үүнийг таслан зогсоох талаар энэ хууль дээр тусгадаг юм уу, өөр арга хэмжээ авдаг юм уу ингэхгүй бол болохгүй нь ээ, энэ бол амьдрал дээр байна гэсэн ийм л санааг би хэлж байгаа юм. Өөр юм байхгүй.


Нөгөө дэх нь  тендер банк шалгаруулаад банкны чинь тоо олон болоод  ингээд тэр гаднаас авч байгаа зээлийг ард түмэндээ өгөхдөө хүүгээ нэмээд ийм л юм явж байна шүү дээ, одоо бол. Yүнийг чинь бас арай өөр байдлаар зохион байгуулж болохгүй юм уу гэж би асуугаад байгаа юм.


Х.Амарсайхан: Баярлалаа. Тэгэхээр энэ заалтуудыг тусгаж болно. Гэхдээ хуулин дотор хоёр заалт оруулсан байгаа. Орон нутагт хэрэгжүүлэхэд тухайн тэр аймгийн Засаг даргын тамгын газрын төлөөллийг оруулсан тэндээ бүртгэгдээд хэрэгжүүлэх юун дээр нь хяналт тавья, өмч  шилжихэд тухайн орон нутгийн өмчид нь авья, төсөл хэрэгжсэний дараа гээд хариуцлагын тогтолцоог бид хуулиндаа хоёр заалт оруулсан байгаа.


Арилжааныхаа горимоор явахаар үнэхээр арилжааны банкууд ороод зах зээлийнхээ нөхцөлөөр яваад  үйл ажиллагааны зардал гээд хэрэгжүүлж байгаа байгууллага хичнээн хэмжээн зардал гарна, түүнийгээ тэр хүүн дээр тусгахаас өөр аргагүй болоод тэр л тусгагдаад явж байгаа юм.


Ч.Авдай: Энэ гадаадын зээлүүдэд паспорт гэж байна уу? үгүй юу? 


Х.Амарсайхан: Бүгдээрээ ирж байгаа кодтой, тэндээ бүртгэгдэж байгаа, нэртэй, байгаа.


Б.Өвгөнхүү: Баярлалаа.  Би өр төлбөрийн механизмтай холбоотой, буцааж төлөхтэй холбоотой тодруулж асууя. Энэ хуулийг гаргах болсон шаардлагыг ер нь  хамгийн гол нь   өрийн төлбөрийн асуудлыг, зээл тусламжийг хариуцсан янз бүрийн Засгийн газрын механизмууд, байгууллага хүртэл байгаад Засгийн газарт ч байсан, тэгээд Гадаад яаманд зарим нь хуваагдаад явж байна, яадаг ч байсан зохицуулаад байгаа л даа. Тэгэхдээ үүнийг гаргах болсон шаардлагын нэг гол юм нь юутай холбоотой юм. Ер нь их зээл авч байна. Yр хүүхэддээ асар их өр үлдээж байна, үүнийг чинь буцааж хэн төлөх юм бэ? яаж  төлөх юм бэ?  энэ дээр анхаарч өгөөч гэсэн ер нь ийм уур амьсгал байгаа, энэ бас хууль гаргах болсон шалтгаан гэж бодож болох юм.


Тэгэхээр зэрэг  ер нь энэ өрийг буцааж төлөх механизмын нэг хэсэг дээр илүү тодорхой  зүйлүүдийг оруулж болохгүй юу л гэж асуух гэсэн юм. Ийм байна жишээ нь бид нар энэ жил ярьж байсан шүү дээ, Дундговийн дулааны цахилгаан станцад авсан зээлийг буцааж төлөх хугацаа болсон байдаг. Гэтэл нөгөө  станц маань өрөө төлж чадахгүй. Тэгэхээр яг тэр зээл тусламжийг аваад хэрэгжүүлсэн  байгаа тэр  объект маань, тэр хариуцагч маань өрөө буцааж төлөх чадваргүй  ийм газруудад бид зээл авч байна, ийм  хэрэг байна уу? үүнийг хэн нь төлөх ёстой юм бэ? Тэгэхээр үүнийг яг тодорхойлон,  яг тэр хүлээж авсан объект нь өөрөө төлөх  талаар тусгахгүй юм уу? энэ хууль зөрчсөн аж ахуйн нэгж байгууллагад, албан тушаалд холбогдох хууль журмын дагуу хариуцлага хүлээнэ гэсэн байх юм. Тэгэхээр хэн төлөх ёстой юм бэ? нэгдүгээрт яг буцааж төлж чадах чадвартай хүнд өгөх, хэрвээ тэгээд тэр өрийг түүний өмнөөс хэн төлж байх ёстой юм бэ гэх мэтийн юмнуудыг оруулах ёстой юу үгүй юу гэдгийг л асууя.


Ч.Улаан: Ер нь энэ буцааж төлөх хариуцлагыг их  тодорхой болгосон заалтуудыг хуулинд нэмж тусгах, тодорхой болгох, илүү дэлгэрэнгүй болгох бололцоотой. Энэ чиглэлээр санал гарвал бид ажлын хэсгийн явцад  бүрэн  авч үзэх бололцоотой. Ер нь ийм шаардлага ч байгаа, Өвгөнхүү гишүүний хэлж байгаа санал яг тэр л дээ. Зээл авсан тухайн  объект нь эргээд өөрөө зээлээ төлдөг байх энэ хариуцлагын уламжлалт чанарыг хадгалж үлдэх талаар энэ хуулинд тодруулж тусгах шаардлагатай гэдэг нь энэ хэлэлцүүлгийн явцад  ойлгогдож байна л даа. Баярлалаа.


Ц.Шийрэвдамба:  Баярлалаа.  Тэгэхээр хуулийн төсөлтэй холбогдуулж 2-3 асуулт асууя. Нэгдүгээрт, энэ зээл гэдэг асуудал өөр, тусламж өөр юмаа. Тийм учраас энэ хуулинд  зээл, тусламжийн харьцааг тус тусад нь зохицуулсан тийм заалтуудыг ялгаж, оруулж болохгүй юу гэсэн ийм асуулт байна.


Хоёрдугаарт,  ер нь тусламжаар ирж байгаа  олгогдож байгаа зүйлүүд маань  эх үүсвэрүүд маань янз бүр байдаг л даа. Цаад өгч байгаа байгууллага өөр өөрийн болзлыг тавьдаг. Тийм учраас энэ хуулийг  ерөнхий байдлаар гаргаад, харин одоо Засгийн газраас ч юм уу, тэр тухайн цаад зээл тусламжийг олгож байгаа байгууллагын онцлогт тохирсон эрх зүйн орчинг бүрдүүлэх, өөрөөр хэлбэл дүрэм, журам, зааврыг тэр төрийн захиргааны төв байгууллагаас нь  батлан гаргаж, харилцааг зохицуулах замаар  энэ хуулийг боловсронгуй болгож болохгүй юу гэсэн ийм асуулт байна.


Ч.Улаан:  Баярлалаа. Энэ хуулийг хэлэлцэх явцад боловсронгуй болгох, сайжруулах чиглэлийн саналуудыг маш нухацтай хамтарч авч үзээд ажлын хэсэг дээр авч болох бүх саналуудыг авах нь зүйтэй юм гэсэн саналтай байна. Тэгэхээр  болохгүй юу гэдэг асуултанд болох байхаа гэж хариулъя.


Ж.Бямбадорж:  Асуулт хариулт дууслаа. Ирц бүрдүүлье.


Одоо хуулийн төслийн талаар  Аюулгүй байдал, гадаад бодлогын, Төсвийн, Эдийн засгийн байнгын хороодын хамтарсан дүгнэлтийг сонсоё. Дүгнэлтийг Улсын Их Хурлын гишүүн Ё.Баярсайхан танилцуулна. 


Ё.Баярсайхан:  Улсын Их Хурлын дарга, эрхэм гишүүд ээ

“Гадаадын зээл, тусламжийг зохицуулах тухай” хуулийн төслийг 2002 оны 12 дугаар сарын 6-ны өдөр Засгийн газраас Улсын Их Хуралд өргөн мэдүүлжээ.


Уг  хуулийн төслийг хэлэлцэх бэлтгэл хангах ажлын хүрээнд УИХ-ын даргын захирамжаар гурван Байнгын хорооны гишүүд оролцсон ажлын хэсэг байгуулан ажиллуулсны зэрэгцээ гадаад орнуудын элчин сайдын яамд, олон улсын байгууллага, өөрийн орны олон нийтийн болон төрийн бус байгууллага, шинжээчдийн саналыг сонсох уулзалт, нээлттэй ярилцлага зохион байгууллаа.


Гадаадын зээл, тусламжийг зохицуулах тухай хуулийн төслийн талаар УИХ-ын гишүүдэд өргөн мэдээлэл өгөх, санал солилцох ярилцлагад оролцсон хүмүүсийн санал томоохон төсөл хэрэгжүүлэгчдийн болон зээл тусламжийн талаар туршлагажсан шинжээчдийн саналыг төсөлд тусгах боломж бүрдүүлэх зорилгоор Байнгын хороодын хамтарсан хуралдааныг нээлттэй хийлээ.


Гадаадын зээл, тусламжийг зохицуулах тухай хуулийн төсөл боловсруулах үүргийг УИХ-ын 2000 оны 45, 2001 оны 84 тоот тогтоолуудаар Засгийн газарт өгч байсан, мөн уг асуудлыг нэгдсэн удирдлагад төвлөрүүлэх, түүний ашиглалтанд тавих хяналтыг сайжруулах, эрх зүйн зохицуулалтыг боловсронгуй болгон хуульчлах зайлшгүй шаардлагатай байгааг үндэс болгон төсөл санаачлагч хуулийн төслийг боловсруулсан байна.


Сүүлийн жилүүдэд гадаадын зээл тусламжийн зохицуулалт цэгц муутай явагдаж ирсэн бөгөөд энэ асуудлыг 1999 онд Засгийн газраас баталсан “Гадаад орон, олон улсын байгууллагаас Монгол Улсын Засгийн газрын шугамаар авах Хөгжлийн албан ёсны зээл, тусламжийг зохицуулах журам”-аар зохицуулж байна.


Хуулийн төсөлд олон улсын байгууллага, хандивлагч орнуудаас Засгийн газрын шугамаар авах зээл, тусламж, түүнийг ашиглах, хэрэгжүүлэх төсөл боловсруулах, зээл тусламжийн орлогыг төвлөрүүлэх, гүйцэтгэгчийг сонгон шалгаруулах, бүртгэх, төлбөр тооцоо хийх, төр засгийн байгууллагуудын боүрэн эрхтэй холбогдсон харилцааг зохицуулахаар тусгажээ.


Хуулийн төслийн бүтэц, зохицуулах асуудлын хүрээнээс үзэхэд зээл, тусламжийн өнөөгийн бүтэц, тогтолцоо, харилцаа, эрх зүйн хэм хэмжээний хязгаарт захирагдсан, нэлээд ерөнхий, цаашид байж болох зарим харилцааг  орхигдуулсан байна. Түүнчлэн хуралдаанд оролцсон шинжээчид болон санал солилцох ярилцлагад гадаадын  байгууллагаас  уригдсан хүмүүсийн зарим саналыг төсөлд тусгах шаардлагатай нь харагдлаа. Иймд дор дурдсан асуудлуудыг хуулийн төслийг УИХ-ын чуулганаар хэлэлцэх явцад тодорхой болгох шаардлагатай гэж Байнгын хороодын хамтарсан хуралдаанаас үзсэн болно. Yүнд:


1.Гадаадын зээл, тусламжийн төрөл болон зээл, тусламж олгогч, гүйцэтгэгчийн тухай ойлголтуудыг тодруулах.


2.Уг асуудлаарх УИХ, яам, агентлаг болон аймаг, нийслэлийн Засаг даргын бүрэн эрх, түүний зааг ялгааг илүү тодорхой болгох.


З.Зээл, тусламжийн зохицуулалтын тухай хуулийг зөрчигчид хүлээлгэх хариуцлагатай холбогдсон механизмыг төсөлд тусгаж өгөх.


4.Зээл ашиглах төсөл боловсруулах, зээл авах үйл явц, зээлийн хяналт, төлөлтийн чиг үүргийг тодорхой болгох.


5.Дамжуулан зээлдүүлэхтэй холбогдсон асуудлыг төсөлд тодруулж тусгах.


6.Зээлийн баталгаа гаргах этгээдийг тогтоох, төсөл боловсруулах, хэрэгжүүлэгчийг сонгох, гүйцэтгэгчийг сонгон шалгаруулах ажиллагаанд яамд, мэргэжлийн байгууллагуудын оролцоог нэмэгдүүлэх асуудлыг төсөлд тусгах.


7.Гадаадын зээл, буцалтгүй тусламжийн онцлог ялгааг харгалзан зохицуулалтыг салгаж ялгавартайгаар тогтоох.


8.Зээлийн гэрээтэй холбогдсон даатгалын асуудлыг төсөлд нэмж тусгах.


9.Төсөл боловсруулахаас зээлийг хэрэгжүүлж эхлэх хүртэл хугацааг богиносгох арга механизмыг төсөлд тодруулж тусгах.


Эдгээрээс үзэхэд төслийг анхны хэлэлцүүлэгт бэлтгэхэд ажлын хэсэг тодорхой хугацаанд ажиллах шаардлагатай болж байна. Гэхдээ хуулийн төслийг илүү тодорхой болгох, хэлэлцүүлгийн явцад УИХ-ын гишүүд болон бусад оролцогчдоос гаргасан саналуудыг төсөлд тусган УИХ-ын нэгдсэн хуралдаанд оруулах боломжтой гэж Байнгын хороодын хамтарсан  хуралдаанд  оролцсон гишүүдийн олонхи үзэж дэмжсэн болно.


УИХ-ын эрхэм гишүүд ээ

Гадаадын зээл, тусламжийг зохицуулах тухай хуулийн төслийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Ж.Бямбадорж: Баярлалаа.  Байнгын хорооны танилцуулгатай холбогдуулж асуух асуулттай гишүүн байна уу, Байхгүй байна.


Санал хураалт явуулъя.  Гурван байнгын хорооны саналаар Гадаадын зээл тусламжийг зохицуулах тухай хуулийн төслийг хэлэлцэх нь зүйтэй гэсэн санал хураалт явуулъя.


Зөвшөөрсөн

41

91.1 хувийн саналаар  асуудлыг хэлэлцэхээр болов.

Ингээд энэ хуулийг анхны хэлэлцүүлэгт шилжүүлье. 

Намрын чуулганаар хэлэлцэж дуусах уу? хаврын чуулганаар хэлэлцэх үү гэдгийг хэлэлцүүлгийн явцаас харж шийдье.

Уг асуудлыг 12 цаг 29 минутад хэлэлцэж дуусав.

Дараагийн асуудалд оръё.

Хоёр. Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төсөл /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт:  Төрийн өмчийн хорооны дарга Л.Пүрэвдорж, Боловсрол, шинжлэх ухааны яамны Төрийн  нарийн бичгийн дарга  Мишигжав,  Дэд бүтцийн яамны Төрийн нарийн бичгийн дарга Цэнгэл,  Төрийн өмчийн хорооны Бүртгэлийн албаны дарга Д.Нарангэрэл, УИХ-ын Тамгын газрын нэгдүгээр нарийн бичгийн дарга  Ж.Нарантуяа,  зөвлөх Г.Цэрэндулам,  Эдийн засгийн байнгын хорооны референт Д.Отгон нар байлцав. 

Хуулийн төслийн талаар Эдийн засгийн байнгын хорооны дүгнэлтийг Улсын Их Хурлын гишүүн  Р.Гаваа танилцуулна. Гаваа гишүүнийг урьж байна. 

Ажлын хэсгийг урья. 

Р.Гаваа: Улсын Их Хурлын дарга, эрхэм гишүүдээ
Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төслийг Улсын Их Хурлын нэгдсэн хуралдаанаар 2002 оны 12 сарын 12-ны өдөр хэлэлцээд Эдийн засгийн  байнгын хороонд шилжүүлсний дагуу уг  төслийн анхны хэлэлцүүлгийг Байнгын хороо 2002 оны 12 дугаар сарын 17-ны өдөр хийлээ. Төслийг хэлэлцэх явцад УИХ-ын гишүүдээс гаргасан саналуудыг дараахь байдлаар шийдвэрлүүлэхээр УИХ-ын нэгдсэн хуралдаанд танилцуулж байна.

1.”Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай” УИХ-ын тогтоолын төсөлд тусгагдсан Төв аймгийн Угтаал суман дахь 36000 тоннын элеваторын  дуусаагүй барилгын цогцолборыг орон нутгийн өмчид шилжүүлэх нь уг барилгыг дуусган ашиглалтанд оруулах хөрөнгө нөөц дутагдах, дараа нь хүчин чадлыг бүрэн ашиглах боломжгүй болох, мөн тус сумын иргэдийн Төлөөлөгчдийн Хурал шилжүүлэн авахаас татгалзсан зэргийг харгалзан төрийн өмчид үлдээж, цаашид энэ дуусаагүй барилгыг худалдах шаардлагатай гэж Байнгын хорооны хуралдаанд оролцсон гишүүдийн олонхи үзсэн болно.

2.Чуулганы нэгдсэн хуралдаан дээр УИХ-ын зарим гишүүдээс мэргэжлийн сургалт үйлдвэрлэлийн төвүүд болон сумдын цахилгаан дамжуулах нам хүчдэлийн шугамыг төрийн өмчид хүлээн авах, эсэх асуудлаар гаргасан саналыг Эдийн засгийн байнгын хорооны хуралдаан дээр холбогдох яам, байгууллагын удирдлага, ажилтнуудыг байлцуулан хэлэлцэв. Yүний үр дүнд төслийн санал нь энэ асуудлаар өнөөдөр баримталж буй төрийн бодлоготой харшлахгүй байна гэж үзэж төсөл санаачлагчийн хувилбарыг Байнгын хорооны гишүүдийн олонхи дэмжиж байна. 


З. Төсөлд тусгагдсан зарим аймаг, сумдын тэжээлийн нөөцийн цэгүүд болон зарим үндсэн хөрөнгийг төрийн өмчид шилжүүлэн авах асуудлыг хэлэлцээд энэ нь тодорхой бодлогын хүрээнд хийгдэж буй арга хэмжээ бөгөөд бүх аймагт тус бүр тэжээлийн нөөцийн нэг цэг үлдээж, ашиглалтгүй байгаа цэгүүдийг улсын нөөцийн мэдэлд төвлөрүүлэн засвар үйлчилгээ хийх, ашиглах үйл ажиллагаа нь нэгэнт эхэлсэн, гагцхүү эрх зүйн орчныг нь бүрдүүлэх шаардлага байгаа зэргийг харгалзан Засгийн газрын төслийг зүйтэй гэж үзэв. 


4.Баян-Өлгий аймгийн Буянт сумын нутаг дахь будгийн үйлдвэрийг УИХ-ын гишүүн Р.Сандалхан, Дундговь аймгийн нэр бүхий 11 сумын 0.4 кВ-ын цахилгаан дамжуулан шугамыг  УИХ-ын гишүүн Н.Тогтох, Ж.Наранцацралт нар орон нутгийн өмчөөс төрийн өмчид хүлээн авах, Хөвсгөл аймгийн Стандартчилал, хэмжил зүйн төвийн байрыг УИХ-ын гишүүн Л.Цэрэнжав, Дундговь аймгийн мал  үржлийн албыг УИХ-ын гишүүн Н.Тогтох, Ж.Наранцацралт, Булган аймгийн Хутаг-өндөр суман дахь мах боловсруулах үйлдвэр, мөн аймгийн Сэлэнгэ суман дахь гурилын үйлдвэрийг УИХ-ын гишүүн Ч.Раднаа, Завхан аймгийн Тэс суман дахь гурилын үйлдвэрийг УИХ-ын гишүүн Д.Туяа нар төрийн өмчөөс  орон нутгийн өмчид шилжүүлэх саналыг тус Байнгын хороонд ирүүлснийг хууль тогтоомжийн дагуу шийдвэрлэх  шаардлагатай гэж үзэж Төрийн өмчийн хороонд уламжлахаар болов.


УИХ-ын эрхэм гишүүд ээ

Зарчмын зөрүүтэй саналын томъёоллыг эрхэм гишүүдэд хүргүүлсэн болно.


Тогтоолын төслийг анхны хэлэлцүүлгээр хэлэлцэн шийдвэрлэж өгнө үү.


Анхаарал тавьсанд баярлалаа.


Ж.Бямбадорж: Гаваа гишүүнд баярлалаа. Танилцуулгатай холбогдуулж асуух асуулттай гишүүн байна уу? Жасрай, Раднаа гишүүн.


П.Жасрай:  Энэ асуудлыг хэлэлцэх эсэх тухай ярьж байх үед би зарчмын чанартай ч гэх юм уу, бодлогын чанартай ч  гэх юм уу   нэг асуулт тавьсан.  Тэгээд тэр Байнгын хороон дээр нэг их яригдаагүй бололтой юм. Жил жилийн үндсэн чиглэлийн төсөл ярьж байхад  35 түүнээс доош хүчдэлийн цахилгаан дамжуулах шугам бариулах өрсөлдөөн явдаг. Нөгөө дэх нь очихоороо явж явж  хэдэн айлын чийдэн асаагаад тэгээд бөөн алдагдал болчихдог, тэгэхээр одоо манай Төрийн өмчийн хороо, эрчим хүчнийхэн алдагдалгүй болсон өрнөөс салсан хэсгийг нь төрийн өмчид аваад, алдагдалтай буюу өртэй байгаа, тэр цахилгааны үнийг хурааж авч чадаагүй тэр хэсгийг нь орон нутгийнх нь өмчид үлдээхээр шийдэж байгаа юм байна.


Тэгэхээр би ингэж ойлгож байна зөв үү? Буруу энэ протоколд орох ёстой байхаа. Ер нь энэ нам  хүчдэлийн шугамыг алдагдалгүй  болмогц л  төрийн өмчид аваад ингээд төрийн өмчид авсан хэмжээгээрээ эргүүлээд хувьчилж эзэнтэй болгох юм байна гэж ойлгож байна. Миний энэ ойлголт зөв байна уу? буруу байна уу? үүнийг хариулж өгөнгүүт Их Хурлын протоколд үлдээе гэж бодсон юм.


Л.Пүрэвдорж: Эдийн засгийн байнгын хороон дээр ярьж байгаад ерөнхийдөө энэ 04 –ийн шугамуудыг төр өмчдөө авах нь зөв юм гэдэг дээр санал тохирсон.  Одоо алдагдалгүй болонгуут нь цувуулж авах ч асуудал байж магадгүй, ерөөсөө алдагдлаа яахав гэдгийг яам, төрийн өмчийн хороо бүхэлд нь авч үзэж байгаад нэг шийдээд энэ асуудлыг шийдчихэж магадгүй ийм л байгаа. Өөрөөр хэлбэл цувуулаад алдагдалгүй болохоор аваад байна гэхээр бас хэцүү байна. Тийм учраас олон аймгууд эх үүсвэр олж чадахгүй байна. Тийм учраас үүнийг нэг тэрбум төгрөгийн алдагдал байгаа юм, үүнийг яаж шийдвэх вэ гэдгийг Засгийн газрын хуралдаанд орж ярьж нэг чиглэл гаргаж, ингээд энэ асуудлыг дахиад Их Хуралд оруулж ирэх юм гэж ойлгож байгаа.


П.Жасрай: Жаахан  тодруулах юм байгаа.  Тэгэхээр алдагдалгүй болгоод авна гэдэг худлаа, наадах чинь тэртэй тэргүй алдагдалтай. Зөвхөн өргүй болгоод авна гэж хэлбэл зөв юм биш үү?


Л.Пүрэвдорж: Өргүй болгоод авна гэж байгаа юм.


П.Жасрай: Наадах чинь бол  ерөөсөө алдагдлын уурхай шүү дээ. 


Ч.Раднаа: Баярлалаа. Би Байнгын хороогоор хэлэлцэх үед эзгүй байж байгаад үүнийгээ тодруулж чадаагүй үлдчихсэн, тэгээд ганц хоёрхон юм тодруулъя.


Нэгдүгээрт,  энэ төрийн өмчийн хувьцаат компаний  хэдхэн хувь төрийн өмчид үлдсэн  хэдэн хувийг төрийн өмч рүү нааш нь авах хэрэг байгаа юм уу? жишээлбэл  Ингэтийн 2О хувь, тэр чинь урьд нь энд төрийн өмчид байж байсныг нь Төрийн өмчийн хороо гүйж байгаад Их Хурлын шийдвэр гаргуулаад орон нутгийн өмчид шилжүүлсэн шүү дээ, саяхан 1999 оны үед. Эргээд, энэ хувьцаат компани, 17-18 хувь нь орон нутгийн өмчид байгаа юм. Энэ ийм нааш цааш нь явуулаад байх хэрэг байдаг юм уу? ямар хэрэг байдаг юм бол?


Хоёрдугаарт, зам ангиуд байна. Дархан-Булган хоёрын зам. Ер нь энэ зам анги гэдэг маань хувьцаат компани бас л нэг гүйцэтгэгч барилгын байгууллага шүү дээ. Эрдэнэсуварга компани гэсэн зам анги юм байгаа. Yүнийг ингэж төрийн өмч рүү оруулах ямар хэрэг байдаг юм болоо?  Барилгын гүййцэтгэгч байгууллагатай л адилхан шүү дээ. Барилгын гүйцэтгэгч байгууллагуудыг заавал төрийн өмчийн хэсгийг нь Төрийн өмчийн хороонд авчирна гээд байх юм юу байх вэ? үүний онцлог юу байдаг юм болоо? дээр нь  нам хүчдэлийн шугамыг нэгдсэн шугамаар шийдэх нь дээр гэж бодох юм, тэгж байгаа юм уу? Зөвхөн Хэнтийн аймгийн 7-8 сумын нам хүчдэлийг төрийн өмчид шилжүүлэх, бусад нь орон нутгийн өмчдөө байгаа  юм болов уу гэж  ингэж ойлголоо, энэ зөв байна уу? Ер нь шилжүүлэх бол нэг л мөр, түүнээс Өмнөдэлгэрийг нь шилжүүлье, Говь-Угтаалыг нь үлдээе гэдэг юм бол баймааргүй, нэг мөр шийдмээр асуудал биш юм уу? Баярлалаа.


Л.Пүрэвдорж: Ингэтийн 7 хувийн хувьцаа тэртэй тэргүй аймаг өөрөө ингээд шийдчихсэн. Аймаг шийдэхдээ Хөдөө  аж ахуйн их сургуульд 7 хувийг өгчихсөн. Хөдөө аж ахуйн их сургууль нь өөрөө  төрийн өмч. Тэгэхээр одоо тэр аймгийн шийдвэрийг баталгаажуулж авч байгаа юм. Yүний цаад талд ямар ажил байна вэ гэхээр 400-аад шилмэл үйлдвэрийн үхэр харин хамгаалагдаж үлдээд, Хөдөө аж ахуйн сургууль маллаад байж байгаа. Хэрэг дээрээ бусад компанидаа үлдсэн махны чиглэлийн үхэр чинь бараг устаад  алга болж байгаа. Энэ ийм л учиртай. Эрх зүйн талаасаа аймаг нь шийдчихсэн, цаад агуулгаараа Хөдөө аж ахуйн сургууль аваад 400-аад  үхрийг үржүүлээд явж байх нь илүү ашигтай ийм л зүйл гэж ингэж ойлгож байна.


Эрдэнэсуварга гээд замын байгууллагуудыг Улсын Их Хурлаас баталсан төрийн өмчийг 2004 он хүртэл хувьчлах үндсэн чиглэлд бүх замын хүчин чадлыг хоёр салгаж байгаа, арчлалтынх, барилга угсралтынх гэж. Тэгээд барилга угсралтынхыг хувьчлаад бараг дуусч байна. Арчлалтынхыг төрд аваад үлдэж байгаа. Тэр чиглэлийнхээ тэр ажлын хүрээнд нэгдсэн бодлогын хүрээнд  нэгдсэн бодлогын хүрээнд хийгдэж байгаа ийм ажил юм. Түүнээс үүнийг нэг зам ангийг нааш цааш нь зөөгөөд байсан юм байхгүй, бүх зам,  зам ашиглалтынхаа  хүчин чадлыг  нэгтгэж төрдөө авч үлдэж байгаа ийм ажлын хүрээнд хийгдэж байгаа гэдгийг хэлмээр байна.


Нам хүчдэлийн шугаман дээр би түрүүн хэллээ, энэ удаад  өрөө шийдчихсэн учраас оруулаад ирж байгаа юм. Нөгөөдүүлийнх нь өрийн асуудлыг шийдэхийн тулд дахиж ярихаас өөр аргагүй. Энэ дээр би  Их Хурлын гишүүдээс нэг зүйл хүсэхэд үүнийг нэгдсэн нэг журмаар шийдэх нь зөв юм шиг байна. Бид  яам, Төрийн өмчийн хороо хоёр үүнийг удахгүй авч хэлэлцэж, Засгийн газарт оруулъя гэж бодож байна. Энэ үед бидэнд   туслаач ээ. Аймгууд, ихэнх нь аймгуудаас хүсэлт гараад байгаа, тийм учраас бидэнд туслаач гэж хүсмээр байна.


Ж.Бямбадорж: Ингээд  асуух асуулттай гишүүд асууж дууслаа. Одоо зарчмын зөрүүтэй саналаар санал хураалт явуулъя.


1.1 дүгээр хавсралын /11/ Төв аймгийн өмчлөлд шилжүүлэх “Дуусаагүй барилга, байгууламж”-ийн 1.Угтаал цайдам 36000 тоннын элеваторын дуусаагүй барилга 116.406.70 /мянган төгрөг/-ийг төслөөс хасах гэсэн ажлын хэсгийн санал байна. Байнгын хорооны саналыг дэмжье.


Зөвшөөрсөн

40


Татгалзсан 

2


Бүгд 


42


95.2 хувийн саналаар дэмжигдлээ.


Байнгын хороо горимын санал гаргаж, тогтоолын төслийг анхны хэлэлцүүлгээр баталъя гэсэн  горимын саналыг дэмжье. 


Зөвшөөрсөн

37


Татгалзсан 

3


Бүгд 


40


92.5 хувийн саналаар дэмжигдлээ.

Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төслийг баталъя.

Зөвшөөрсөн

38


Татгалзсан 

2


Бүгд 


40


95 хувийн саналаар батлагдлаа.


Уг асуудлыг 12 цаг 45 минутад хэлэлцэж дуусав.


Ж.Бямбадорж: Хоёр хуулийн редакци байна. Нарантуяа дарга танилцуулъя.


Ж.Нарантуяа:  Их Хурлын гишүүдэд тараагдсан байгаа  түрүүчийн долоо хоногт батлагдсан Банк бус  санхүүгийн үйл ажиллагааны тухай  хуулийн эцсийн найруулга,  Yнэт цаасны зах зээлийн тухай.


Ж.Бямбадорж:  Нэг нэгээр нь явья.  Эхлээд Банк бус санхүүгийн үйл ажиллагааны тухай хууль.


Энэ хууль дээр редакцийн санал байна уу?  Бид уг нь ингээд байгаа. Тэгэхдээ л бас юм гарчихаад байгаа шүү дээ. Уг нь ийм үед их сайн харж байх ёстой юм. Яагаад  редакци Улсын Их Хурал дээр сонсдог болсон бэ гэхээр зэрэг юм хаягдаад, нэмэгдээд байдаг байсан учраас ийм юм  нэмэгдсэн шүү дээ. Гишүүд, ялангуяа  ажлын хэсгийн гишүүд, тухайн Байнгын хороо энэ редакцийн үед сайн харж байх ёстой юм, Тамгын газартайгаа хамтраад.


Байхгүй байна. Ямар нэгэн зөрчилгүйгээр бүх юм бичигдэж  зөв зүйтэй иржээ. Энэ хуулийн редакцийг сонслоо.


Ж.Нарантуяа: Yнэт цаасны зах зээлийн тухай хуулийн эцсийн найруулга.


Ж.Бямбадорж: Yнэт цаасны зах зээлийн тухай шинэчилсэн найруулга, эцсийн найруулга. Шагдарсүрэн гишүүн.


А.Шагдарсүрэн: Баярлалаа.  Энэ  20 дугаар зүйл дээр Yнэт цаасны зах зээлд мэргэжлийн үйл ажиллагаа явуулах тусгай зөвшөөрөл гэчихээд цаашид зөвшөөрөл гэнэ гээд бүгдэд нь зөвшөөрөл гээд явчихсан байгаа юм. Нэгэнт тусгай зөвшөөрөл юм бол түүгээр нь явахгүй юм бол зөвшөөрөл гээд ингээд явчихаар сүүлд нь тусгай зөвшөөрөл нь ч аль юм бэ? зөвшөөрөл нь ч аль юм бэ ойлгогдохгүй болчих юм. Тийм учраас тусгай зөвшөөрөл өгч байгаа юм бол түүнийгээ тусгай зөвшөөрөл гэсэн нэрээр нь яваач, үүнийг редакци дээр авч үзэж болох уу? 


Ж.Бямбадорж: Нарантуяа дарга энэ яагаад ийм байгаа юм бэ? 


А.Шагдарсүрэн: Одоо бусад өөр хуульд ингэж гарч байгаа юм биш биз дээ? 


Ж.Бямбадорж: Энэ дээр ямар саналтай байна вэ? Нарантуяа даргаа.


Ж.Нарантуяа: Энэ Yнэт цаасны хуулиар ерөөсөө манайх  хууль тогтоомжоор олгогдож байгаа зөвшөөрлийг зөвхөн тусгай зөвшөөрлийг л хуулиар олгож байгаа. Тэгэхээр энд тусгай зөвшөөрөл гэдгийг товчлоод  цаашид зөвшөөрөл гээд бичсэн байгаа. Цаад агуулга нь  зөвшөөрөл гэдгийг ихэнх хуульдаа дандаа  тусгай зөвшөөрөл.


Ж.Бямбадорж: Тэгвэл Тусгай зөвшөөрлийн хуулин дээр  эхэн дээр нь цаашид тусгай зөвшөөрөл гэх гээд явсан байгаа юу? 


Ж.Нарантуяа: Yгүй

А.Шагдарсүрэн: Байхгүй, тийм юм байхгүй. Лиценз гэдгийн  эхнийх нь Ли-г нь хаячихаад ценз гээд авах юм уу? үгүй бол виз өөр болгож байгаа юм уу, ойлгомжгүй болно шүү дээ. Нэг бол зөвшөөрөл гэдэг тусгай.


Ж.Нарантуяа: Бид нар тэгвэл Тусгай зөвшөөрлийн хуультай уялдуулаад дандаа тусгай зөвшөөрөл, тусгай зөвшөөрөл гэж хоёр үгийг цаашид цуг авч явж байя.


Ж.Бямбадорж: Бүгдэд нь зааж өгье.  Нэгэнт л гол Тусгай зөвшөөрлийн хуулин дээрээ  тэгж бичээгүй, тэгээд цаашид гэхээр энэ хуулинд ч  гэж байгаа юм уу? ерөөсөө цаашаа ч гэж байгаа юм уу? энэ  их зөв санал байна. Өөр санал байна уу? 


Өөр санал байхгүй бол энэ хуулийн редакцийг сонслоо.


Завсарлаад үдээс хойш 15 цагаас хуралдана.


Эдийн засгийн байнгын хороо, Төрийн байгуулалтын байнгын хороо хоёр 14.30 цагаас хуралдаарай.  Хэлэлцэгдэх асуудал байгаа. 


12.48 – 15.15 цагт завсарлав. 


С.Төмөр-Очир:  Улсын Их Хурлын чуулганы хуралдаанд  УИХ-ын гишүүн Н.Энхболд, Ц.Шийрэвдамба, А.Шагдарсүрэн, Б.Чадраа, Л.Цэрэнжав,  Д.Цэвээнжав, У.Хүрэлсүх, Д.Туяа, Н.Тогтох,  Г.Төртогтох, С.Төмөр, О.Сүрэн, Ч.Раднаа,Ц.Оюунбаатар,Л.Одончимэд,Ц.Нямдорж, Ц.Ням-Осор, Ж.Наранцацралт, Д.Лүндээжанцан, Х.Жекей,  С.Дулам,  Ц.Дашдорж, М.Далайхүү, Л.Даваацэдэв, Н.Гэрэлсүрэн, Э.Гомбожав, Т.Ганди, Н.Ганбямба, Р.Гаваа, Л.Гүндалай,  Н.Баяртсайхан, Ё.Баярсайхан,  Б.Баттулга, С.Батболд, Х.Балсандорж, А.Базархүү, Д.Арвин, Д.Алтай,  Ч.Авдай, Ц.Өөлд  нарыг урьж байна.


Хуралдаанаа үргэлжлүүлье. 


УИХ-ын гишүүн Б.Өвгөнхүү  Засгийн газрын Хэрэг эрхлэх газрын дарга, Улсын Их Хурлын гишүүн Ө.Энхтүвшинд асуулга тавьсан. Асуулгын хариултыг сонсоё. Энхтүвшин даргыг индэрт урьж байна.


Ө.Энхтүвшин:  Улсын Их Хурлын дарга, эрхэм гишүүд ээ
Улсын Их Хурлын гишүүн Б.Өвгөнхүү хуульд заасан бүрэн эрхийнхээ дагуу надад асуулга тавьж өөр  аймгийн нутагт отор хийж яваа малчдаас тухайн сум, аймгийн эрх баригчид, татвар төлбөр авч байгаа  тухай мэдээлэл нь хэр үнэн болох, хэрэв тийм асуудал байгаа бол  Засгийн газар яаж хандаж ирсэн тухай  тодруулж өгөхийг хүссэн байна.

Асуулга тавьсан зүйлүүдийг судлан үзэж, энэ дагуу заршим ажлыг зохион байгуулсан юм.

2002 оны зун манай орны ихэнх нутгаар гантай зусаж, олонхи аймаг, сумдад ургацгүйн улмаас өвс тэжээл бэлтгэх боломжгүй болж, тэр ч байтугай Өвөрхангай, Хөвсгөл, Архангай мэтийн зарим аймагт мал сүрэг хангалттай тарга хүч авч    чадсангүй. Yүнээс үндэслэн Засгийн газар 2002-2003 оны өвөл мал аж ахуйд өвөлжилт хүндрэл учруулж болзошгүй гэж үзээд энэ оны 8 дугаар сард өвлийн бэлтгэлийг хангах ажлыг эрчимжүүлэх тухай тогтоол, албан даалгавар гаргаж, биелэлтийг зохион байгуулж ажиллалаа. 

Өвлийн бэлтгэлийг сайтар хангаж, мал сүргийг онд мэнд оруулах талаар аймаг, нийслэлийн Засаг дарга нарт хэд хэдэн удаа үүрэг даалгавар өгсний дотор аймаг, сум бүр мал өвөлжүүлэх бэлчээр, ургацын байдалдаа дүгнэлт гаргаж, өөрийн нутагт мал сүргээ өвөлжүүлэх боломжгүй болсон тохиолдолд аль аймаг, сумын нутагт хичнээн өрхийн, ямар төрлийн, хэдэн мал өвөлжүүлэх тооцоо хийж, зэргэлдээ аймаг, сумын удирдлагатайгаа эртнээс тохиролцох үүрэг даалгавар өгч ажилласан билээ.

Мал сүргийг хохирол багатай өвөлжүүлэх улсын эрх ашгийг харгалзан үзэж бусад аймгаас отроор өвөлжүүлэхээр санал тавьж буй айл өрх, мал сүргийг элдэв хүндрэл, чирэгдэл гаргахгүйгээр хүлээн авах, тохиромжтой өвөлжөө, бэлчээр зааж өгөхөөс эхлээд бүх талаар дэмжиж тусалж байх, шаардлагатай үед хүн, мал эмнэлгийн дуудлагаар үйлчлэх, оторчдыг худалдаа, эм хэрэгслээр хангаж байх талаар ч тодорхой үүрэг, чиглэлийг аймгуудад өгч ажиллаж байна.

Нөгөө талаар нэг аймаг, сумаас нөгөө аймаг, суманд малчин айл өрх, мал сүргийг отроор өвөлжүүлэх явцад урьд жилүүдэд гарч байсан зарим зохисгүй байдал, тухайлбал, туурайн зуданд автаж отрын мал, оторчид уугуул нутгийн малчин, мал хамтдаа хүндэрдэг, элдэв халдварт өвчтэй малыг оторлож өвчин тархаадаг, зарим үед дур зоргоор аашлан хууль  зөрчих, хашаа худаг эвдэж тонох, байгаль орчин, бууц хороог сэг, зэмээр бохирлох зэрэг зохисгүй дутагдлыг давтахгүйн тулд аймаг, сумдын удирдлагууд заавал урьдчилж тохиролцож, албан ёсны гэрээ байгуулсны үндсэн дээр малаа оторлож, өвөлжүүлэх ажлыг зохион байгуулах үүрэг, чиглэлийг өгсөн билээ.

Өөрөөр хэлбэл гэрээнд ямар төрлийн хэдэн малтай хэний гэдэг малчин айл нь аль нутагт ямар хугацаагаар оторлож өвөлжихийг тодорхой зааж, тэдгээр оторчдод хэрхэн туслах, үйлчлэхийг болон талууд ямар үүрэг хүлээх, зөрчил гаргасан тохиолдолд ямар хариуцлага хүлээлгэхийг хууль дүрмийн дагуу тусгаж бай гэж үүрэг өгсөн юм.

Одоогийн байдлаар улсын хэмжээнд төлийн хамт 29.1 сая мал байгаа бөгөөд зарлагаа хасаж тоцвол 201239 малчин өрхөд 25.2 сая мал өвөлжих урьдчилсан тооцоотой байна. Хэнтий аймгийн Хэрлэнбаян-Улаан, Говь-Алтай аймгийн Аргалант, Завхан, Увс аймгийн зааг нутаг Нисэхийн шугуй, Хулжийн гол, Булган, Архангайн зааг нутаг Хануйн хөндий, Дорноговь аймгийн Малхын тал зэрэг аймаг дундын отрын бүс нутагт 5451 өрхийн 1311.7 мянган малыг оторлон өвөлжүүлж байна. Түүнчлэн аймаг, сум дундын отрын нутагт 9978 өрхийн 2.3 сая мал  хилийн зурвас болон дархан газарт 520 өрхийн 140.0 мянган мал отроор өвөлжиж байна.

Улсын Их Хурлын эрхэм гишүүн Б.Өвгөнхүүгийн асуулгыг аваад Засгийн газрын Хэрэг эрхлэх газар бүх аймгийн Засаг даргатай утсаар ярьж, отроор өвөлжиж буй мал, малчиддаа аймаг, сумдын зүгээс хэрхэн тусалж байгааг болон тэдэнд учирч буй бэрхшээл, хүндрэл юу байгааг судалж үзлээ.

Аймгуудаас  ирүүлсэн мэдээлэл, аймгийн Засаг дарга нарын хариултаас үзэхэд мал отроор өвөлжүүлэх ажлыг хоёр талын тохирч албан ёсоор байгуулсан гэрээний үндсэн дээр зохион байгуулж, энэ үндсэн дээр  хүн, малын эмчилгээ, бусад үйлчилгээ, туслалцаа хэвийн явагдаж байгаа юм байна.

Гэвч хэд хэдэн газарт Улсын Их Хурлын эрхэм гишүүн Б.Өвгөнхүүгийн асуулгад дурдсан зөрчлүүд, тухайлбал төвийн хэвлэл мэдээлэлд гарсан баримт болон өөр аймаг, суманд отор нүүдлээр очсон малчдаас зарим сум, багийн  удирдлага татвар, бэлчээр ашигласны төлбөр шаардаж бас гаргуулж авсан явдал гарчээ.

Иймд гарсан зөрчил, авсан арга хэмжээний талаар дараахь мэдээллийг та бүхэнд илтгэе.

1.Булган аймгийн Бүрэгхангай, Хишиг-Өндөр, Орхон сумдын удирдлага өөрийн аймгийн зэргэлдээ сумдаас ирж отроор өвөлжих малчдаас  бэлчээрийн төлбөр  нэхэж байсан боловч тухайн үед аймгийн Засаг дарга нь үүнийг мэдэж таслан зогсоосон байна.

2.Архангай  аймгийн Өгийнуур сумаас Сэлэнгэ аймгийн Хушаат сумын нутагт отроор  очсон хоёр галаас бэлчээрийн төлбөрт 150 мянган төгрөг авсан гэдэг мэдээллийг шалгаж үзлээ. Малчдаас  төлбөр авсан нь үнэн байна. Сумын ИТХ-ын шийдвэрийг үндэслэн тус суманд Архангай  аймгийн Өгийнуур сумаас отроор ирж өвөлжиж буй 4086 толгой малд бэлчээр ашигласны төлбөр тооцож 414.0 мянган төгрөг нэхэмжилж үүнээс 286.0 мянган төгрөг хураасан байна.

Сэлэнгэ аймгийн Хушаат сумын ИТХ 2000 оны З дугаар сарын 25-нд 5 тоот тогтоол гаргаж тариалангийн талбай, бэлчээр хамгаалах нэрийдлээр түр буюу дамжин өнгөрөх малын /хонин толгойд шилжүүлсэн/ толгой тутмаас 77 төгрөг хурааж байх шийдвэр гаргажээ. Yүнийгээ тэд одоо мөрдөж буй Газрын тухай хууль, Засгийн газрын 1997 оны 152 дугаар тогтоолын заалтуудыг мөрдлөг болгосон гэж тайлбарлаж буй боловч эдгээр хууль, тогтоолд сумын ИТХ малын бэлчээрт төлбөр тогтоож, хураах тухай ямар ч заалт байхгүй байна. Иймд Хушаат сумын ИТХ-ын дээрх шийдвэрийг хүчингүй болгох, малчдаас хураасан төлбөрийг буцаан олгуулах үүргийг Сэлэнгэ аймгийн Засаг даргын Тамгын газарт өгөөд байна.

З.Төв аймгийн Заамар сумын нутагт очсон Архангай аймгийн малчдаас малыг нь хонин толгойд шилжүүлснээр 200-гаас дээш толгой малтай бол татвар авах тухай орон нутгийн зарим удирдлагууд мэдэгдсэн байна. Гэхдээ орон нутгийн удирдлагын зүгээс ийм албан ёсны шийдвэр бичгээр гаргаагүй бөгөөд татвар хураамж аваагүй тул хохирлыг нөхөн барагдуулах ажил гарсангүй, энэ байдлыг цаашид дахиж гаргахгүй байхыг аймгийн Засаг даргад үүрэг болголоо.

4.”Зууны мэдээ” сонины 2002 оны 254, 257 дугаарт Хэнтий аймгийн Баянхутаг сумын Засаг дарга, ИТХ-ын Тэргүүлэгчдийн дарга нар нутгийн залуусыг зохион байгуулж тус суманд отор хийж буй манлай уяач Д.Онон нарын 10 гаруй малчдыг зодуулж, зарим малчны эрүүл мэндэд гэмтэл учруулсан тухай мэдээллийг Хэнтий аймгийн Засаг дарга Ч.Эрдэнэбаатар, Төв аймгийн Засаг дарга М.Мэндбилэг нараар шалгуулж тодрууллаа. Хоёр аймгийн Засаг дарга шалгаж, тодруулснаас үзэхэд малчин Д.Онон болон нутгийн иргэдийн хооронд зөрчил гарсан нь үнэн бөгөөд үүнийг нь хэвлэлд гарсан шиг Баянхутаг сумын Засаг дарга, ИТХ-ын Тэргүүлэгчдийн дарга нар зохион байгуулсан гэх үндэслэл байхгүй байна.

Аймаг дундын отрын нөөц нутаг болох Хэрлэнбаян-Улаанд адуу оруулахгүйгээр тохирсон хэлцлийг зөрчиж, аймаг, сумдын хоорондын тохироо, гэрээгүйгээр Төв аймгийн 3000 адуу орсон бөгөөд үүний дотор манлай уяач Д.Ононгийн 1500-гаад адуу /Д.Онон нь мал тооллогоор 400 гаруй адуу  тоолуулсан бөгөөд бусад нь Улаанбаатар хотын гол төлөв  компаний захирлын тавиул адуу байдаг юм байна/ Баянхутаг сумын нутагт өвөлжиж байна. Д.Онон урьд оны өвөл ман л ямар нэгэн гэрээгүй олон адуутай өвөлжсөн бөгөөд улс даяар алдартай  нэр хүндийг нь бодож нутгийн ардууд өвөлжүүлсэн юм байна. Энэ онд өмнөх байдлаар уг нутагт орж ирсэнд  нутгийн захиргаа, иргэд шаардлага тавьсанд дургүйцэж,  үнэн эсэх нь нотлогдоогүй цуурхал, мэдээллийг төвийн хэвлэл, мэдээллийн хэрэгслээр цацлаа гэж нутгийн иргэд тун их дургүйцэж, хууль хяналтын байгууллагад хандаж шалгуулж байгаа юм байна. Мөн Д.Ононтой  цуг яваа оторчин Сугар нутгийн малчдын эрх  чөлөөнд халдаж цагдаагийн газарт шалгагдаж байгаа ажээ.

5.МОНЦАМЭ агентлагийн мэдээнд Говь-Алтай аймгийн Төгрөг сумын Хүрэнгол багийн Засаг дарга Ч.Ванжил гурван хүний хамт нутаг бэлчээрийн асуудлаас болж З айлын хотноос  нэг нэг хонь булаан авч явжээ гэдэг мэдээллийг Говь-Алтай аймгийн Засаг даргаар шалгуулж байна. Одоохондоо дүн нь хараахан гараагүй байна.

Ер нь бэлчээрийн талаар гарч байгаа элдэв маргаан нь голдуу орон нутгийн захиргааны байгууллагад мэдэгдэхгүй, бэлчээрийн хуваарилалт, зохицуулалт хийгдээгүй дур зоргоор явдаг малчид, иргэдтэй холбоотой гардаг юм байна.

Ийм байдал гаргахгүй байх, үүнд биечлэн хяналт тавьж ажиллахыг нийт аймгийн Засаг дарга нарт үүрэг болголоо.

Өөр аймаг суманд очиж өвөлжиж байгаа малчдаас тухайн орон нутгийн захиргаа бэлчээрийн төлбөр нэхэх нь хууль зөрчиж буй үйлдэл гэж Засгийн газар үзэж байна.

Энэ нь Газрын төлбөрийн тухай хуулийн 8 дугаар зүйлийн 1.1-д “Малчин өрхийг бэлчээр хадлангийн газрын төлбөрөөс чөлөөлөх тухай”, мөн хуулийн 7 дугаар зүйлийн 2 дугаар заалт болон “Татварын ерөнхий хуулийн 18 дугаар зүйлд заасан газрын төлбөрийн хэмжээг Улсын Их Хурлаас  баталсан хувь хэмжээнд багтаан Засгийн газар тогтоох тухай заалтыг тус тус зөрчиж байгаа гэж үзэж байна.

Өөр орон нутагт яваа оторчдоос татвар, төлбөр, хураамж авах, түүнийг төлж чадахгүй бол биет зүйлээр төлөөлүүлэн татвар авах хууль манай улсад байхгүй байгаа.

Ийм учраас аймгийн Засаг дарга нарт дараахь үүрэг, даалгавар өглөө. Yүнд: Бүх шатны төр, захиргааны болон үйлчилгээний байгууллага, ажилтнууд болон тухайн нутгийн үндсэн оршин суугчдын зүгээс өөрийн нутаг дэвсгэрт өвөлжиж байгаа оторчдод бүх талын тусламж дэмжлэг үзүүлж байх,  элдэв татвар, хураамж нэхэж шаардаж хууль дүрэм завхруулахгүй байх, хэрүүл маргаан дэгдээж, дур зоргоор аашлан хууль зөрчиж хэрэг төвөг гаргуулахгүй байх, зарим нутагт болсон зүй бус байдлын талаар нухацтай  шалгаж гэм буруутай этгээдэд хариуцлага  тооцож хуулийн журмаар шийдвэрлэх зэрэг болно. Мөн отор хийж яваа иргэд бичиг баримтгүйгээс эмнэлгийн тусламж авах боломжоо алддаг дутагдлыг зогсоох талаар анхаарч  ажиллахыг бас энд өгсөн үүрэгтээ тусгалаа.

Анхаарал тавьсан явдалд баярлалаа. 

С.Төмөр-Очир: Энхтүвшин даргад баярлалаа.  Энхтүвшин даргын хийсэн мэдээлэлтэй холбогдуулж УИХ-ын гишүүн Б.Өвгөнхүү, Н.Тогтох, Ц.Шийрэвдамба, Л.Гүндалай, Ц.Дамиран, П.Жасрай, Р.Содхүү, Ц.Өөлд нараар асуултыг тасаллаа.

Б.Өвгөнхүү: Сумын удирдлагуудаас дураараа авирласан   хүмүүст арга хэмжээ авсан баримт байна уу.

Хоёрдугаарт, энэ зуд турхан болж хүндэрсэн үед ийш тийшээ нүүхэд өөр нутаг руу авч байгаа татварыг давхар авч байна гэсэн хэл үг нэлээн гардаг юм. Энэ дээр нэмж тайлбарлах юм байна уу? 

Yүний дараагаар өөр нэг зүйл бол, ер нь ган зуд давтагдах нь ойлгомжтой, нүүдэл үргэлжлэх нь ойлгомжтой байна. Тэгэхээр цаашдаа ер нь  та бол ингэлээ, хоорондоо тохиролцох үүрэг даалгавар өглөө гэж байна, сумдуудад. Одоо бол тийм байгаа. Цаашдаа зудын нөхцөл байдлын тухай хууль гаргах шаардлагатай юм гэсэн сэтгэгдэл төрж байна уу? ийм санал байгаа юу гэж асуумаар байна. 

С.Төмөр-Очир: Өнөөдрийн Улсын Их Хурлын чуулганы  нэгдсэн хуралдааныг Цагдаагийн ерөнхий газрын Цагдаагийн академийн  2 дугаар дамжааны оюутнууд энэ үйл ажиллагаатай танилцаж байна. Энхтүвшин дарга
Ө.Энхтүвшин:  Өвгөнхүү гишүүний асуултанд хариулъя. Нэгдүгээр асуулт нь ингээд төлбөр татвар гээд авсан хүмүүстэй хариуцлага тооцсон юм байна уу гэж байна. Одоогоор яг  тэр  хурааж авсан мөнгийг нь буцааж олгох, шийдвэрээ хүчингүй болгох ийм үүргүүдийг өгөөд байгаа. Яг тухайлан ингэчихлээ гэж Иргэдийн Хурлын даргад юм уу Засаг даргад хариуцлага хүлээлгэсэн зүйл  одоогоор манай аймгуудын хувьд байхгүй байна.

Хоёрдугаарт нь,  тэр давхар татвар авахгүй ёсгүй гэдгийг хэлсэн. Yндсэн орон нутагтаа  орлогын татвараа төлсөн  бол үүнээс өөр татварыг тэр отрын  нутагт яваа газартаа төлөх тийм асуудал байхгүй.

Гуравдугаарт нь, цаашдаа яах вэ гэдэг дээр бэлчээрийн хуулийг энэ бэлчээрийг яаж ашиглаж эзэмших юм бэ? үүний төлөө ямар хэмжээний төлбөр байх юм бэ? хэнд түүнийгээ өгөх юм бэ гэх мэт энэ асуудлыг зохицуулсан хууль хэрэгтэй гэж үзэж байгаа. Ер нь бол нийтийнх гэчихээд ингээд орхиод байх юм бол энэ мэт байдал цаашдаа ч гэсэн ингээд үргэлжлээд гараад байх, нөгөө талаараа бол үүнийг зохицуулахад хүнд болох нь ээ, тийм учраас хууль хэрэгтэй гэж үзэж байгаа.

Н.Тогтох: Баярлалаа.  Тэгэхээр энэ хууль  бус ийм ажиллагаа үргэлжлээд байсан л даа. Одоо ингээд ерөнхийдөө нэг тийш болж байх шиг байна, энэ их сайн хэрэг. Тэгэхээр жишээ нь энэ онд өнгөрсөн өвөл бэлчээр төлбөр нэрийдлээр оторчдоос мөнгө, малыг хүчээр авсан юмнууд зөндөө бий, энэ эргэж  авсан газар нь өгөх болж байна  гэж ойлгож болох уу? 

Ө.Энхтүвшин: Сая аймгийн дарга нартай утсаар ярьж сая бас бүгдээрээ цугласан, Улаанбаатарт Төсвийн удирдлага, санхүүжилтийн хуулийн дагуу байгуулах гэрээгээ  үзэглэхээр цугласан, энэ үед би цуглуулж ярьсан. Тэгээд үүний дагуу  бидэнд яг баримтаар мэдэгдэж байгаа зүйлүүдийг би сая та бүхэнд илтгэлээ. Өөр ийм тохиолдол сум, багууд дээр гарсан байх шиг байна. Тийм учраас үүнийг  цэгцэл, тодруул гэдэг үүргийг өгсөн байгаа. Хэрвээ хурааж авсан бол түүнийг буцааж олго гэдэг үүрэг өгсөн байгаа.

Ц.Шийрэвдамба: Баярлалаа. Тэгэхээр энэ байгалийн гамшигт үзэгдэл тохиолдож байгаа үед малчдад  ихээхэн бэрхшээл гарч байгаагийн нэг нь энэ төрөл бүрийн татвар хураамж авахын зэрэгцээ малын хулгай ихэсч байна, зохион байгуулалттай болж байна. Ноднин Баянхонгор аймагт зуд болж, бараг адуугүй шахуу өвөлжсөн, бүх адуугий нь зохион байгуулалттайгаар бүх хулгайч нар амьдаар нь шахуу арьсыг нь хуулж авсан.

Тэгэхээр одоо ч гэсэн энэ байдал туйлын хүнд байна. Малгүй болсон, ажилгүй болсон улсууд малтай хэдийнхээ малыг амьдаар нь аваад явчихдаг болсон, бэлчээр дээрээс нь төхөөрөөд явчихдаг болсон. Энэ Баянхонгор аймагт гэмт хэргийн тоо  сүүлийн үед  их өсч байгаа. Энэ талаар Засгийн газар ямар арга хэмжээ авч байна вэ? энэ маань малчдад үнэхээр их дарамт учруулж байна шүү. Малын хулгайн гэмт хэрэгтэй онцгой тэмцэхгүй бол энэ байдал үргэлжилж, малчид маань томоохон дарамт учруулж байна. Энэ хулгайгаар амьдраад байж болох юм байна гэсэн ийм үйл ажиллагаа нэлээд өргөжих хандлагатай байна. Сая Өмнөговь аймаг ч ялгаагүй, очиход хулгай маш их байна гэж ярьж байна. 

Энэ байдлыг таслан зогсоох талаар Засгийн газраас ямар дорвитой арга хэмжээ авах гэж байна вэ? 

Ө.Энхтүвшин: Би энэ төлбөр хураамж авч байна уу? үгүй юу гэдэгтэй холбоотой асуудлыг тодруулсан юм.  Шийрэвдамба гишүүний холбоотой энэ малын хулгайтай  аймаг орон нутаг яаж тэмцэж байгаа асуудлаар тусгайлан  сайхан шинэ мэдээлэл одоохондоо алга байна. Нямдорж сайд энэ дээр харин азаар сууж байна, надад  энэ дээр туслах байх.

Ц.Нямдорж:  Ер нь зуд турхан болсон үед үхсэн адууны  дэл сүүлийг нь цавчаад аваад явчихдаг юм билээ. 1999 оны зудаар би Увс аймгийн 6 суманд явж байхад тийм л байдал харагдаж байсан, зохицуулалт хийх, хянан ямар нэгэн арга байхгүй, ийм юм байдаг юм билээ. Хулгайн гэмт хэрэгтэй тэмцэх асуудлын тухайд нь гэвэл хуучин улсад гарч байгаа  гэмт хэргийн 54 хувийг хулгайн хэрэг эзэлдэг байсан юм.  1997 оноос хулгайн  гэмт хэрэгтэй тэмцэх Засгийн газрын хөтөлбөр хэрэгжүүлж эхэлсэн. Одоо тэр 54 хувь 49 хувь дээр буусан. Энэ жил бид энэ хулгайн гэмт хэрэгтэй тэмцэх хөтөлбөрийг шинэчлээд хулгайн гэмт хэрэгтэй тэмцэх Засгийн газрын комиссын бүрэлдэхүүнийг Мөнх-Оргил дэд сайдаар ахлуулж байгуулаад ингээд шат шатанд нь арга хэмжээ авч хэрэгжүүлж байна. 

Хилийн хулгайг багасгах талаар нэлээн арга хэмжээнүүдийг авч байгаа.  ОХУ-ын Дотоод хэргийн албатай саяхан зөвлөгөө хийснийг та бүхэн мэдэж байгаа. Хил орчмын бүс нутгийн хамтын амжиллагааны  яамд хоорондын протоколд гарын үсэг зурсан.  Хятадын тал хилээ бэхжүүлэх талаар нэлээн эрчимтэй арга хэмжээ авч байгаа,  бүх тороо шинэчилж байна.  Манай дотоодын хувьд бол хилийн заставуудын  хамгаалалтын нягтралыг ерөнхийд нь шийдсэн. Увс, Завханы хамгийн эгзэгтэй  хил дээр 347 км торон  хамгаалалтын хашаа татсан.  Увс, Дорнодынхоос бусад хилийн хороо заставуудын холбооны хэрэгслүүдийг бүрэн хэмжээгээр шинэчилсэн, ирэх жилээс Увс, Дорнодынх нь шийдэгдэнэ, ийм байдлаар арга хэмжээнүүд авч байна.

Ер нь  цаашдаа энэ чиглэлээр зохион байгуулалттай бүлэглэлийн шинжтэй байгаа учраас бүр арга ядаад зарим аймгуудаас гол гол ийм төрлийн гэмт хэрэг үйлддэг хүмүүсийг төвд татаж ирэх шалгуулах арга хэмжээнүүд хүртэл авч байна. Ийм ийм юмнууд хийгдэж байна, тэгэхдээ энэ ажил бидний санасан түвшинд хүрсэн гэж ойлгохгүй байгаа.  Нийт гэмт хэргийн бууралт 2000 онтой харьцуулахад 4.6 хувьтай, энэ бол сүүлийн 13-14 жилд гарч байгаа хамгийн том бууралт иймэрхүү байдалтай түвшин нь явж байгаа. Цаашдаа энэ шинэ Эрүүгийн хуулийн бодлогын түвшинд энэ асуудлууд нэлээд эрчимтэй зохион байгуулагдана гэдгийг би хэлэх байна.  Гол дөрвөн хэргийн нэг нь хулгайн хэрэг. 

Л.Гүндалай: Баярлалаа.  Отроор явж байгаа малчдаас татвар авдаг нь бэрхшээл хүндрэл учруулж байгаа юм байна, янз бүрийн асуудал их гарч байгаа. Yүний нэг нь саяхан манай Хөвсгөл аймгийн  оторчдод тохиолдсон байна. Баянзүрхийн оторчдыг   Алаг-Эрдэнэ сумын нутагт гүүрээр гарахад жишээ нь нэг хониноос нь 20 төгрөгийн татвар аваад, Алаг-Эрдэнэ сумынхаа малчдаас 5 төгрөгийн татвар аваад  ялгавар гаргаж байгаа юм байна. Энэ тухай малчид гомдол ирүүлж байна, бид нарын ингээд улам хүнд бэрхшээл учруулж байх юм, ядарч явахад.

Нөгөө талаар аймгийн Засаг даргаас отрын  газар гэж Булган аймагт очиж оторло гэсэн. Бид нар мал мэддэг болохоор хаширлаад Булган руу яваагүй, Булганд  бол энэ жил нэлээд цасны хүндрэлтэй байгаа тэр нь  ч үнэхээр бид нар очоогүй нь зөв боллоо, ингээд бид нар өөр сумдын нутаг руу явахад өчнөөн чирэгдэл учирч байна.  Тэгэхээр яг тийшээ нүү, ийшээ нүү  тэнд оторло гэж дээрээс нь зааж өгч байгаа нь ямар учиртай юм болоо? жишээлбэл заавал Булган явах гэдэг нь хоёр, гурван варианттай байлгаж болоогүй юм уу? тэгээд тэр гүүр, элдэв юмаар гарахад нь ялгавартай татвар авдгийг болиулж болдоггүй юм уу? тэнд ямар нэгэн чиглэл нь Засгийн газрын шугамаар өгч болдоггүй юм уу гэж асуух гэсэн юм. 

Дашрамд  мөн хэлэхэд  Хөвсгөл аймгийн Улаан-Уул сумын нутагт урьд нь   Тувагаас малын хулгайчид ирэх нь гайгүй байсан. Энэ  жилээс эхлээд улам хэцүү болж нэлээд олон малчид малаа алдсан байна. Тэгэхээр энэ Тувагийн малын хулгайчдын үйл ажиллагаа улам  өргөжиж, улам хойшоогоо явж, урьд нь бага нэрвэгдэж байсан сумдууд байна, улам ихээр нэрвэгддэг болж байгаа юм байна шүү гэдгийг анхааруулж хэлмээр байна. Баярлалаа.

Ө.Энхтүвшин:  Эхний асуултанд хариулъя. Засгийн газраас юм уу Хүнс хөдөө аж ахуйн яамнаас яг тэр аймгийн нутгийг тийш нь гэж ингэж айхтар хуваарилсан юм бол байхгүй. Ер нь отор нүүдлийн ажлыг сайн зохион байгуул гэдэг ерөнхий чиглэлийг Ерөнхий сайдын захирамжийг 7 дугаар сард гаргасан. Yүний дараагаар 8 дугаар сард  таны жишээ татаж байгаа Хөвсгөл аймгийн хувьд Хөвсгөл аймгийн Засаг дарга, мөн дэд дарга, орлогч дарга, Тамгын газрын дарга нар  сумдын засаг дарга нартайгаа, ялангуяа зуншлага муутай байсан сумдын Засаг дарга нарыгаа дагуулаад, сумдын Засаг дарга нар  мөн өөрснөө бас сумынхаа бусад хүмүүсийг дагуулаад газар нутгийг үзсэн юм. Ингээд энэ хэсэгтээ хамгийн гайгүй байна гэдгийг үзээд, ингээд Булган аймгийн  Баян-Агт, Хутаг-Өндөр, Тариалан мөн аймаг дотроо ингээд үүнийг аймаг дотроо зохион байгуулсан.

Яг таны яриад байгаа зүйлийн хувьд би хэлсэн. Иймэрхүү тохиолдолд зөвхөн мэдэгдсэн зүйлүүдээ л хэллээ. Тийм учраас одоо бүгдийг дахиад нягтлаад үзээ, аймаг дотроос,  ямар сум, багууд үлдсэн байж магадгүй, тийм байгаа бол үүнийгээ нэгдүгээрт дахиад битгий тийм юм гаргуул, хоёрдугаарт авсан байгаа бол  түүнийг буцааж олго гэдэг ийм үүргийг өгчихөөд байгаа. Ер нь хууль түргэн гаргахгүй бол ийм асуудал цаашдаа гараад байна. Хамгийн сайн зохицуулалт бол Бэлчээр ашиглалтын хуулийг, хоёрдугаарт Газрын төлбөрийн хуулийг даруй гаргах хэрэгтэй. Ийм зохицуулалт хийж өгөхгүй бол бидний энэ өнөөдрийн зохицуулалт нэг их айхтар сүрхий зохицуулалт болж чадахгүй байгаа юм. Зарим газраа  жишээлбэл сургуулийн хүүхдийн хувьсах зардлаар нь тооцож, түүнтэй нь сургуульд авна, тэгэхгүй бол явуулна гэж зохицуулах гэж оролдож байна. Зарим нь нийгмийн даатгалын юмнуудтай холбож үзэх гэж байна. Энэ бол ерөөсөө аргацаасан ийм л зохицуулалт байгаа. Ер нь гол нь хуулийн зохицуулалт энэ дээр үгүйлэгдээд байгаа.

Ц.Нямдорж: Баярлалаа.  Ерөнхий  процессыг нь би сонирхож үзсэн, хэрүүл зодооны юмыг. Тэгээд юу ажиглагдаж байна вэ гэхээр нэг нь болохоор нутаг бэлчээрээ харамлах, нөгөө дэх нь хойноос ирчихээд хот минийх гэдэг байдлаар асуудалд хандаад, ингээд хоёр талаасаа харилцан ойлголцолгүй зөрчилд орсон юм харагдаж байна билээ. Ер нь энэ ийм гарч байгаа асуудлыг хуулийн нарийн зохицуулалт хийх зайлшгүй шаардлагатай юм шиг байна билээ. Цаашдаа ингээд газар өмчлөлийн асуудал шийдэгдэж байна. Газрын харилцааны шинэ хууль гарчихлаа, энэ тохиолдолд түрж ирвэл нэмүү  татвар авдаг, зовж ирвэл чөлөөлдөг механизмыг хуульд их сайн суулгаж өгөөд, түүнийг яс барьж ажиллах ийм шаардлага гарч байгаа юм билээ, үүнийг бид цаашдаа бодож тодорхой түвшинд санал боловсруулах, оруулж ирж шийдвэрлэх ийм шаардлага байна гэж бодогдож байна.

Ц.Дамиран: Баярлалаа. Тэгэхээр аймгууд чинь жил болгоны намар тухайн аймгийнхаа нутаг дэвсгэрт өвлийн бэлтгэлээ хийх, өвлөө хэрхэн  өнгөрүүлэх талаар сайн ярьж тохирдог шүү дээ. Зудтай сумуудаа арай гайгүй гарсан сумууд руугаа хуваарилдаг, болохгүй үедээ хажуу талынхаа зэргэлдээ аймгууд руугаа хуваариа хийгээд нүүдэг, түүнийгээ аймаг хоорондоо  тохироод баталдаг шүү дээ. Тэр үед нь татвар, энэ янз бүрийн хураамжийг нь шийдээд өгчихөж болдоггүй байсан юм уу? Засгийн газраас ерөнхий чиглэл  өгч болдоггүй байсан юм уу? ер нь манай орон нутгийнхан заримдаа өөрийнхөө хэр хэмжээг хэтрүүлээд шийдвэр гаргаад, татвар хураамжийг  Засаг дарга, иргэдийн Хурал нь том том татвар бий болгох юмаа.

Өнгөрдөг намар энэ аялал жуулчлал эрхэлдэг байгууллагуудын төлөөлөгчидтэй уулзаж  ярилцсан л даа. Тэгсэн аялал жуулчлал явуулдаг байгалийн тэр үзэсгэлэнтэй газрууд, зарим нь дархан газар, зарим нь цогцолбор  газар байгаа, зарим нь ямар ч   нийтийн эзэмшлийн газар байгаа л даа. Тэгтэл зарим сумын дарга, зарим иргэдийн Хурал шийдвэр гаргаад. Нэг гадаадын жуулчнаас хоногт 2 доллар, зарим  газар 5 доллар, зарим  газар өдрийн 12 долларын хураамж  авахаар ийм шийдвэр гаргасан байгаа шүү дээ. Yүнийг  Засгийн газрын ерөнхий чиглэлийг өгөөд, ядаж  хэмжээнд нь лимит тогтоож өгч болдоггүй юм уу? 

Тэр дундаа аялал жуулчлалын хувьд гэвэл аялал жуулчлалын үйл ажиллагаа явуулж байгаа  компаниуд чинь тэр аялал жуулчлалын бааз байгуулбал тэр баазынх нь ашиглаж байгаа газрыг тухайн орон нутгийн хот суурин газрын үнэлгээнээс гурав дахин өндөр үнэлгээ авч  байгаа. Дээр нь ирж байгаа жуулчдаас нь хураамж аваад байхаар нөгөө аялал жуулчлалаа хөгжүүлье гэдэг бодлого чинь эсрэг болоод байгаа юм шиг ийм хачин юм болоод байх юм, үүнийг нэгдсэн журмаар яаж зохицуулах вэ? 

Газрын төлбөрийн хууль хэдийгээр орж ирэх гэж байгаа вэ гэсэн ийм асуулт асуух гэсэн юм. 

С.Төмөр-Очир: Дамиран гишүүний асуултанд Энхтүвшин дарга хариулъя. Энэ Энхтүвшин  даргын мэдээлээс их өөр юм болоод явчихлаа л даа.  Мал байснаа аялал жуулчлал яваад татвар руугаа орчихлоо, тэгж байгаад наадах чинь өөр тийшээ яваад орчихно л доо. 

Ц.Дамиран: Адилхан л даа. 

С.Төмөр-Очир: Адилхан биш, түүнд маргах юм биш. Yүнийг ерөнхий татварын бодлогын хүрээнд ярьж болох юм. Тэгэхдээ уг нь малын отор байсан чинь  аялал жуулчлал болоод явчихлаа, тэгээд ан руу орно л доо.

Ө.Энхтүвшин: Монгол Улсад ямар төрлийн татвар байх, өөрөөр хэлбэл албан татвар, төлбөр хураамж байхыг зөвхөн Улсын Их Хурал тогтооно гээд ингээд заачихсан.  Түүний дараагийн заалтан дээр нь татварын хувь хэмжээгий нь Улсын Их Хурлын эрх олгосноор Засгийн газар, аймаг, нийслэлийн иргэдийн Төлөөлөгчдийн Хурал тогтоож болно гээд ингээд заачихсан ийм л заалт байгаа юм. Тийм учраас ийм байсаар байтал өөрснөө тийм юм тогтоож байгаа явдал бол энэ бол хууль зөрчиж байгаа  явдал. Yүнээс гарах арга байхгүй. Зарим аймаг дээр  үүнийгээ бүр татвар гэж нэрлэхгүйгээр, төлбөр гэж нэрлэхгүйгээр, хураамж гэж нэрлэхгүйгээр, өөр нэг нэр өгөөд ингээд гаргаж байгаа юм байгаа гэж Засаг дарга нь хэлж байна билээ, үүнийг ойлголоо, дахиад тийм юм бол байхгүй, тэгэхдээ бэрхшээл нэлээн хүнд байгаа, энэ юунаас холбоотой вэ гэхээр жишээ нь Төв аймаг байж байна. Төв аймгийн нутаг бол баруун талын нүүдэлчдийн нүүдлээр ирж байгаа улсуудын малд дарагдсан. Нэг хэсэг нь газар тариалангийнх, ингээд нэг өглөө болоход л  нэг айлын өвөлжөөн дээр ирээд буучихдаг, хаваржаан дээр ирээд буучихдаг, очоод хөөхөөр Монгол Улсын Yндсэн хуулинд байгаа иргэн хүн хаанаа  оршин сууж амьдрах нь чөлөөтэй гэж заачихсан гэж хэлдэг. Ингээд  хэлдэг, ингээд хөөж болдоггүй, хүчилж болдоггүй.  Yүнээс үндэслээд Төв аймгийн малчид ямар санал гаргаж байна вэ гэхээр бид нар өөрснөө төлбөр өгье гэж ийм санал гаргаж байгаа гэж, яагаад гэвэл тэр улсуудад ороод тэр өвөлжөө хаваржаан дээр нь буучихаад байгаа хүмүүст үзүүлэхийн тулд энэ өвөлжөөг жишээлбэл манайх  хэдэн үеэрээ ашиглаж ирсэн юм, тийм учраас би үүнийг ашиглаж байгаагийн төлөө, ашиглах гэж байгаагийнх нь төлөө ийм төлбөр төлчихсөн гээд  ингээд суувал энэ чинь арай жаахан  механизм болох гээд байна, тийм учраас ийм асуудал байгаа учраас зохицуулж өгөөч гэсэн саналыг удаа дараа тавьдаг юм гэж Төв аймгийн дарга хэлж байгаа юм. 

Энэ бол угаасаа бэлчээр хүрэлцэхээ байсан  аймгийн зовлон юм л даа. Энэ маань өөрөө бас л хуулинд байхгүй заалт. Зохицуулалт байхгүй. Тэгэхээр энэ бэлчээрийн асуудлыг яаж эзэмшиж, ашиглах юм бэ гэдгийг тодорхой болгосон тэр хуулийг л Засгийн газар оруулж ирэх нь зүйтэй юм гэж үзэж байгаа. Төлбөрийн хувьд  Газрын төлбөрийн тухайд ажлын хэсэг гараад ажиллаж байгаа.

П.Жасрай:  Баярлалаа. Асуулт  гэж дээ минийх санал ч болчихож магадгүй, гэхдээ л асуулт маягаар юм. Манайд бэлчээр  нийтийн эзэмшлийн байгаа шүү дээ. Тэгэхээр Нутаг дэвсгэр, засаг захиргааны хуваарийг газар эзэмшилттэй хутгаж болмооргүй байгаа юм. Газрын тухай хуулинд энэ талаар зарим тодорхой санаа бий. Тодруулмаар  юм байгаа бол  тэгээд оруулаад шийдүүлнэ биз дээ. Одоо надад хоёр юм амьдрал дээр   эмзэг харагдаж байгаа юм.

Нэгдүгээрт, малчид хувийн малтай учраас  нутгаа хуваарьтай эзэмших, зохион байгуулалт задарчихсан, зөвхөн өрсөж идэх хөдөлгөөн  их газар авчихсан тийм байдал лав л Говь-Алтайд явж байхад зөндөө тааралдаж байсан.  Гэтэл аймгийн, сумын, багийн Засаг дарга нар чинь газрын хуулиар өгсөн үүрэг байж байгаа, жил жилдээ, улиралд нь нутгаа ямар хуваарьтай, яаж эзэмшихийг нь иргэдийн Хурал, иргэдийн Төлөөлөгчдийн  Хурлаар хэлэлцээд шийдвэр гаргана, түүнийг нь хэн ч болов дагаж мөрдөх ёстой гэсэн ийм заалт байгаа.  Энэ талаараа бид нэлээн дутагдалтай ажиллаад байх шиг  байх юм. Тийм учраас аймгийн, сумын, багийн засаг дарга нарын энэ чиглэлийн ажлыг жаахан эрчимжүүлмээр юм шиг нэгдүгээрт санагдсан.

Хоёрдугаарт, нөөц бэлчээр гэж ярьдаг Хэрлэнбаян-Улаан.  Би Их Хурлаас томилолт аваад Хэрлэнбаян-Улаанд  очиж энэ жил үзлээ, хэрэг дээрээ ямар юм бэ гэж.  Ярих нь их байна, ерөөсөө л  Хэрлэнбаян-Улаан руу энд тэндээс айлууд оторлож ирэх юм гэж дуулчихаад, адуугаа бүгдийг нь Хэрлэнбаян-Улаан руу туугаад гаргачихсан, өрсөж идэж байна шүү дээ, тийм байдалтай тааралдсан. Тийм учраас би энэ яриануудыг цэглэх, хуулийн хүрээнд шийдэх гол арга бол ерөөсөө жил жилийн цаг агаарын байдал, ургацаа харгалзаад, тэгээд аймаг сум багууд тэр бэлчээрээ ашиглах хуваариа гаргаад, нэг нь нөгөө рүүгээ шилжиж өвөлжих тийм нөхцөл таарах юм бол урьдчилан хоорондоо тохиролцоод, уг хуваарьтаа тусгадаг болох юм бол энэ маргаан эцэс болох болов уу гэж бодож байна.

Тэр өвөлжөө хаваржаан дээр барьчихсан хашаа, барилга бол тэр хүний өөрийнх нь өмч шүү дээ, түүнийг чинь мөн хуулиар үндсэнд нь хэлээд  өгчихсөн юм. Тэгэхээр асуудал бэлчээртээ байгаа юм. Энэ талаар эндээсээ сургамж аваад манай Засгийн газар ирэх жилээс энэ орон нутгийн нөхдүүдэд энэ чиглэл рүү нэлээн сайн ажиллуулбал зүгээр юм уу даа гэсэн бодол хэлэх гэсэн юм. Баярлалаа.

С.Төмөр-Очир: Жасрай гишүүнийх  хариулт шаардлагагүй боллоо.

Р.Содхүү: Баярлалаа. Өвгөнхүү гишүүн их зөв асуулт асууж, манай Засгийн газар бас бололцоотой хэмжээнд судалгаа гаргаж зөв зүйл гаргаж ирж байна гэж би бодож байна. Тэгээд энэ отортой холбоотой асуудлаар би нэг зүйлийг  Засгийн газар анхааралдаа аваасай гэж бодож байгаа юм. Энэ цас зуд болоод оторлож, нүүдэллэх  асуудал зөвөө, ядарсан малчид нааш цаашаа гайгүй газраа очилгүй яахав, гэхдээ сүүлийн үед үүнтэй зэрэгцээд ерөөсөө зарим аймгийн нөхдүүд өвөл болохоор очиж иддэг бэлчээртэй, зун нь буцаж ирээд малын хөл гишгээгүй бэлчээр дээр зусдаг ийм тогтолцоо бий болох гэж байна. Yүнийг би амьдралаас сайн мэдэж байна.

Өөрөөр хэлбэл зуд зурхан боллоо гэж хэлээд тэгээд өөр аймгийн нутаг руу, бэлчээр рүү бэлчээрлээд, өвөлжөөд тэнд очиж оторлочихдог, буцаад ирэхэд нутаг нь жигтэйхэн сайхан зуншлагатай сайхан болчихсон, хэнд ч ашиглагдаагүй,  жилдээ хоёр бэлчээр сэлгэж амьдардаг ийм  отрын бэлчээрүүдтэй болох хандлага гарч ирж байна. Энэ бол хуулийн зохицуулалтанд орохгүй бол, Засгийн газрын газраас анхаарахгүй бол хэцүү байгаа юм.  Манай аймгийн Орхонтуул сум байгаа. Ноднин жил тэнд бараг дөчөөд мянган адуу оторлосон. Одоо тэнд Орхонтуулын нутаг дэвсгэр  шал болчихоод байгаа. Тэгээд одоо тэр нутаг ямар болсон, хичнээн адуу тэр Хонгорын нуруугаар байсныг ноднин жилийн хүмүүс бүгдээрээ мэднэ,  хошуу багтвал бүгдээрээ оръё гээд явсан. Yндсэндээ иймэрхүү байдал  давтагдаж болзошгүй, тэгээд үндсэндээ оторлоод очиж байгаа газар нь харин хүнд байдалтай болоод үлдэж байгаа шүү, үүнийг бид хоёр талтай оторлуулах нь зөв, бололцоотой хэмжээнд хамгаалалтанд орох нь зөв.

Хоёрдугаарт энэ бас бодлогын шинжтэй чанартай яваад байгаа энэ отрыг анхаарч  зохицуулах асуудал шаардлагатай гэдгийг хэлэх хэрэгтэй байгаа юм.

Хоёрдугаарт,  Саяны асуулттай холбогдуулаад  иргэдийн Хурал нь буруу тогтоол гаргасан гэсэн асуудал яригдаж байна. Yүнийг би бас аргагүй эрхэнд хийсэн ажил гэж үзэхээс өөр аргагүй. Амьдрал өөрөө тийм байгаа. Зөвхөн малын бэлчээрийг дайраад өнгөрөөд гарсан биш, тариан талбай дундуур туучиж явж байгаа шүү дээ, үндсэндээ тариагүй газраас ирж байгаа малчид тариаг ойлгодоггүй. Сэлэнгэ аймаг бол 27 мянган га газар  гишгүүлсэн байгаа Цагааннуурынхан, хойд талын Түшигийнхэн тэгээд   энэ тариан дундуур ороод гарчихлаа та яаж байгаа юм бэ гэхээр -өө тариа юм уу гээд  зогсож байдаг нөгөө малчид нь. Тэгэхээр ийм хэмжээнд хохирол асар их гарч байгаа. Хохирлыг нь тооцвол зөндөө юм байгаа.

Тийм учраас энэ малын асуудлыг зохицуулахтай холбоотой асуудлыг Газрын хууль  ярихад гарч байсан. Энхтүвшин даргаа Засгийн газар хэзээ энэ  Газрын төлбөрийн хууль, энэ бэлчээрийн зохицуулалтын тухай, ашиглалтын тухай, малчид тариаланчдын ганц хүсч байгаа юм  энэ хуулийг их шаардаж байгаа. Энэ хууль Засгийн газар хэзээ оруулж ирэх гэж байна вэ? бид энэ зохицуулалтыг сайн хийж өгөх хэрэгтэй. Тэгээд энэ хуультайгаа холбогдуулсан журмууд сайн гаргаж өгөх ёстой. Тэр журмууд дотор бас энэ хөндөгдөж байгаа асуудал сайн тусгаж өгөх ёстой, эрх зүйн зохицуулалт нь хэдэн талдаа. Тийм учраас энэ хууль хэзээ орж ирэх вэ? тэр отрын талаар анхаараад дээрээс нь энэ хуулийн талаар тайлбар өгөөч гэж хүсч байна.

Ө.Энхтүвшин: Хууль хэзээ орж ирэх вэ гэж байна. Yүнийг Улсын Их Хурлын гишүүдийнхээ гаргасан, зарим гишүүнийхээ гаргасан саналыг үндэслээд бас ярьсан шүү дээ. Нэн яаралтай авч оруулж ирэх үү? Эсхүл хаврын чуулганаар хэлэлцэх үү гэдгийг яриад, тэгээд одоо бол энэ татвар, төлбөртэй холбоотой асуудлуудаар энэ чуулган дээр ярихад төвөгтэй байна. Нэлээн сайн боловсруулах, судлах шаардлагатай байна. Иргэдийн дотор үүнээс болоод буруу зөрүү ойлголт төрж болзошгүй байна, эмзэг байна, тийм учраас үүнийгээ улам сайн нягталж байгаад хаврын чуулганаар оруулж ирнэ гэсэн ийм байр суурьтай байгаа.

Ц.Өөлд: Энхтүвшин сайд аа, Монгол Улс чинь аймаг дундын отрын нутаг гэж ганц Хэрлэнбаян-Улаанаас өөр байдаггүй. Газрын шинэ хуулиар мөн аймаг дундын, сум дундын отрын нутгийг бий болгох асуудлыг Засгийн газарт, аймгуудад эрх олгосон. Тэгэхээр энэ чинь жишээлбэл  сая Содхүү ч хэллээ, Төв аймгийн Заамарт сүүлийн З жил дараалан 40-өөд мянган адуу оторлосон. Тэгээд энэ жил ерөөсөө бүгдээрээ ургац нь байхгүй болсон. 

Тийм учраас Засгийн газар  аймаг дундын отрын бэлчээрээ ганцхан Төв, Сэлэнгэд ч биш, баруун аймгуудад Говь-Алтай, Ховдын хооронд ч юм уу отрын нутгуудыг бий болгож, түүнийг ээлж дараатай ашиглаж байх тийм шийдвэр хэзээ гаргах вэ? нэгд.

Хоёрдугаарт, энэ жил Булган ч их цастай юм шиг байна. Төв аймгийн Заамар, Цээл, Угтаал, Эрдэнэсант, Баян-Өнжүүл, Өндөрширээт гээд  энэ Аргалант, Баянхангай гээд бүгдээрээ зудтай болсон. Тэгэхээр улсын нөөцөөд бас жаахан жаахан юм нэг хоёр жил өнжсөн өвс тэжээл байдаг юм шиг байгаа юм. Yүнийг чинь энэ мал турахаас өмнө  зохих хэмжээгээр үнэлгээ дүгнэлт өгөөд Засгийн газраас ойрын хугацаанд  авах тийм арга хэмжээ байна уу?

Гуравдугаарт, хичнээн оторлолоо, оторлолоо гээд оторт гарч чадахгүй улсууд нь нутагтаа үлдсэн байдаг. Тэд нарын талаар авч байгаа арга хэмжээ байна уу гэсэн ийм асуулт байна.

Ө.Энхтүвшин: Сумъяа аа, аймаг дундын отрын бүсийг Засгийн газар хэзээ байгуулах вэ? нэгдүгээрт.

Хоёрдугаар асуудалд манай Хүнс, хөдөө аж ахуйн яамны сайдын зөвлөлийн гишүүн хүн байгаа юм. Манай Сумъяа тэр яаман дээр сайн ярьж байдаг байхаа, надад туслаад Өөлд гишүүнд хариулаад өгөөч.

Сумъяа: Аймаг дундын отрын нутаг бол ээлж дараатай байгуулж эхэлж байна. Өнгөрсөн жил Засгийн газрын хурлаар Говь-Алтай, Баянхонгорын зааг нутагт Аргалантын отрын нутаг гэдгийг шинээр бий болгож, тэнд байсан хуучин  өрөмдмөл худгуудыг засварласан, хөрөнгө гаргасан.  Мөн  өвс тэжээлийн фонд тэнд нөөцөлсөн.  Ийм маягаар отрын нутгийг өргөжүүлэх арга хэмжээ авч эхэлж байгаа. Хязгаарлагдмал нөөц отрын нутагт байгуулахаар газруудад нь  ногоо ургахгүй байна л даа. Өөрөөр хэлбэл Цаст хайрханы хавьцаа нутгийг бас аймаг дундын отрын нутаг болгоё гээд Завханы зааг, бас энэ жил мал оторлохоор ногоо гарч чадаагүй. Булган, Хөвсгөл аймгийн зааг Хуурхай хөвөр, Хуурай хөндий энэ нутгуудаар бас аймаг дундын  отрын нутаг болгох, тэгээд цаашдаа судалж байгаа, энэ жил хоёр худаг шинээр  гаргахад нь хөрөнгө гаргасан гэх мэтээр дэс дараатай арга хэмжээ авч байна, бага багаар, ахиж байгаа юм.

Хоёрдугаар асуулт нь,  Хөвсгөл Булганд цагийн байдал судлахаар нэг ажлын хэсэг, Сэлэнгэ аймагт нэг ажлын хэсэг гараад ажиллаж байгаа, нэг дэх өдөр буцаж ирнэ.

С.Төмөр-Очир: Баярлалаа. Ингээд асуулт асуухаар нэрээ ирүүлсэн гишүүд дууссан учраас асуулт хариултаа тасалъя. 

Энхтүвшин даргад баярлалаа.

Ингээд бусад асуудлын хүрээнд  өнөөдөр хоёр асуудал хэлэлцүүлэхээр оруулж байна.

Нэгдүгээрт, Yндэсний статистикийн газрын даргыг чөлөөлж, шинээр хүн томилох тухай.

Хоёрдугаарт, Улсын Их Хурлын Тамгын газрын Ерөнхий нарийн бичгийн даргыг чөлөөлж, томилох тухай гэсэн ийм хоёр асуудал байна.

Ингээд Засгийн газрын мэдээллээс өмнө энэ хэлэлцэх асуудалдаа оръё.

Хуульд зааснаар энэ хоёр албан тушаал  Улсын Их Хурлын дарга Улсын Их Хуралд танилцуулж, Улсын Их Хурлын тогтоолоор шийддэг ийм хоёр албан тушаал. Тэгээд би танилцуулаад явъя.

Өмнө нь Yндэсний статистикийн газрын дарга Даваасүрэн өргөдлөө ирүүлж 2002 оны 9 сарын 13-ны өдрөөр тасалбар болгож чөлөөлсөн. Улсын Их Хурлын даргын захирамж гарсан. Yндэсний статистикийн газрыг томилох хүртэл Yндэсний статистикийн  газрын даргын үүргийг тус газрын орлогч дарга Батмөнхөд даалгаж шилжүүлсэн ийм захирамж гарсан юм.

Одоо Yндэсний  статистикийн газрын даргаар томилох хүн оруулж ирж байгаа учраас нэгдүгээрт Yндэсний статистикийн газрын даргын үүрэгт ажлаас чөлөөлүүлэх тухай бичиг Улсын Их Хуралд ирүүлсэн. Yндэсний статистикийн газрын дарга Ч.Даваасүрэн Улсын Их Хурлын даргад хандан Yндэсний статистикийн газрын даргын үүрэгт ажлаас чөлөөлж  өгөхийг хүссэн тул өөрийнх нь хүсэлтээр түүнийг Yндэсний статистикийн газрын даргын үүрэгт ажлаас чөлөөлөх асуудлыг шийдвэрлүүлж өгнө үү гэсэн миний гарын үсэгтэй хүсэлт ирж байгаа юм. Yүнийг Эдийн засгийн байнгын хороогоор хэлэлцсэн.  Дарааллын хувьд мэдээж хуучин даргаа чөлөөлөөд, дараа нь даргаар томилох хүнийг батлах ёстой. Энэ хоёрыг би зэрэг танилцуулчихъя.

Yндэсний статистикийн газрын даргад нэр дэвшүүлэх тухай гээд Статистикийн тухай хуулийн 13 дугаар зүйлийн 1 дэх хэсэг, Төрийн албаны зөвлөлийн дүгнэлтийг үндэслэн Пандий овогтой Бямбацэрэнг Yндэсний статистикийн газрын даргад нэр дэвшүүлж Улсын Их Хуралд оруулж байна. Нэр дэвшигчийн танилцуулга, намтар, Төрийн албаны зөвлөлийн дүгнэлтийг хавсаргав. Асуудлыг шийдэж өгнө үү гэсэн ийм хоёр хүсэлтийг Улсын Их Хуралд оруулж байгаа юм. Ингээд энэ хоёр хүсэлтийг Эдийн засгийн байнгын хороогоор хэлэлцсэн. Эдийн засгийн байнгын хорооны дүгнэлтийг сонсоё. Эдийн засгийн байнгын хорооны дүгнэлтийг Улсын Их Хурлын гишүүн Содхүү танилцуулна. 

Бямбацэрэнг оруулъя. Даваасүрэн дарга өөр ажилд шилжсэн, Японд Статистикийн олон улсын институтэд багшилж байгаа учраас өөрөө байхгүй байгаа.

Өмнө нь захирамжаар чөлөөлсөн юм.

Р.Содхүү: Улсын Их Хурлын дарга, эрхэм гишүүд ээ
Эдийн засгийн байнгын хороо 2002 оны 12 дугаар сарын 20-ны өдрийн хуралдаанаараа Статистикийн тухай хуулийн  13 дугаар зүйлд заасны дагуу Yндэсний статистикийн  газрын даргыг чөлөөлөх, томилох асуудлыг авч хэлэлцлээ.

Yндэсний статистикийн газрын даргаар ажиллаж байсан Чүлтэм овогтой Даваасүрэн удаан хугацаагаар гадаадад эрдмийн ажил хийх болсноос албан тушаалаасаа чөлөөлүүлэхээр хүсэлт гаргасныг үндэслэн Улсын Их Хурлын даргын 2002 оны 9 дүгээр сарын 10-ны өдрийн 138 тоот  захирамжаар албан тушаалаас чөлөөлсөн байна.

Иймд Статистикийн тухай Монгол Улсын хуулийн дагуу Ч.Даваасүрэнг Yндэсний статистикийн газрын үүрэгт ажлаас чөлөөлж, Улсын Их Хурлын даргын санал болгосноор Пандийн  Бямбацэрэнг Yндэсний статистикийн газрын даргаар томилох асуудлыг хэлэлцэж, Байнгын хорооны хуралд оролцсон гишүүдийн 100 хувийн саналаар дэмжсэн болно.

Уг асуудлыг хэлэлцэн шийдвэрлэж өгөхийг хүсье.

Ингээд Улсын Их Хурлын даргын санал болгосон Пандий овогтой Бямбацэрэнгийн танилцуулгыг  та бүхэнд тараасан байгаа. Мөн тогтоолын төсөл тараасан байгаа.

Хэлэлцэж баталж өгөхийг хүсье. Баярлалаа.

С.Төмөр-Очир: Байнгын хорооны дүгнэлтэнд Даваасүрэнгийн овгийг дутуу бичсэн байна. Содхүү Чүлтэмжамц овогтой гэж байгаа. 

Байнгын хорооны дүгнэлттэй холбогдуулж асуулт асуух гишүүн байна уу? Алга байна. 

Тийм учраас би Байнгын хорооны саналаар хоёр санал хураалгая.  Нэгдүгээрт өөрийнх нь хүсэлтээр   Yндэсний статистикийн газрын даргаар ажиллаж байсан Даваасүрэнг Yндэсний статистикийн газрын даргын үүрэгт ажлаас чөлөөлье гэсэн Байнгын хорооны саналыг дэмжье.

Зөвшөөрсөн

44

Татгалзсан 

4

Бүгд 


48


91.7 хувийн саналаар дэмжигдлээ.

Yндэсний статистикийн  газрын даргын  үүрэгт ажлаас чөлөөлсөн Улсын Их Хурлын тогтоолын төслийг баталъя.

Зөвшөөрсөн

42

Татгалзсан 

5

Бүгд 


47


89.4 хувийн саналаар батлагдлаа.

Байнгын хорооны саналаар  Пандий овогтой Бямбацэрэнг  Yндэсний статистикийн газрын даргаар томилъё гэсэн Байнгын хорооны саналыг дэмжье.

Зөвшөөрсөн

41

Татгалзсан 

4

Бүгд 


45


91.1 хувийн саналаар дэмжигдлээ.

Пандий овогтой Бямбацэрэнг Yндэсний статистикийн газрын даргаар томилсон Улсын Их Хурлын тогтоолын төслийг баталъя. 

Зөвшөөрсөн

39

Татгалзсан 

4

Бүгд 


43


90.7 хувийн саналаар батлагдлаа.

Ингээд Yндэсний статистикийн газрын даргаар томилогдсон Пандий овогтой Бямбацэрэнд ажлын амжилт хүсье. /Алга ташив/

Дараагийн хэлэлцэх асуудалд оръё.

Улсын Их Хурлын Тамгын газрын Ерөнхий нарийн бичгийн даргын үүрэгт ажлаас чөлөөлүүлэх тухай  гээд Улсын Их Хурлын даргын ирүүлсэн бичиг байна. Улсын Их Хурлын Тамгын газрын Ерөнхий нарийн бичгийн дарга Батбаатар Улсын Их Хурлын даргад хандан  Тамгын газрын Ерөнхий нарийн бичгийн даргын үүрэгт ажлаас чөлөөлүүлж өгөхийг хүссэн тул өөрийнх нь хүсэлтээр түүнийг Улсын Их Хурлын Тамгын газрын Ерөнхий нарийн бичгийн даргын үүрэгт ажлаас чөлөөлөх  асуудлыг шийдвэрлүүлэхээр Улсын Их Хуралд оруулж байна.

Шийдвэрлэж өгөхийг хүсье гээд дагалдах материалыг хавсаргасан байна.

Ингээд Батбаатарын хүсэлтийг Төрийн байгуулалтын байнгын хороонд би уламжилж танилцуулж, Төрийн байгуулалтын байнгын хороо хуралдсан.  Төрийн байгуулалтын байнгын хорооны дүгнэлтийг сонсоё.

Дүгнэлт нэг гарсан бол би шинэ даргаа бас танилцуулъя.

Тамгын газрын Ерөнхий нарийн бичгийн даргад нэр дэвшүүлэх тухай
Монгол Улсын Их Хурлын 2002 оны  5 дугаар тогтоолын З дугаар заалт Төрийн албаны зөвлөлийн дүгнэлтийг үндэслэн Намсрайжав овогтой Лувсанжавыг Тамгын газрын Ерөнхий нарийн  даргад нэр дэвшүүлж Улсын Их Хуралд оруулж байна. Нэр дэвшигчийн танилцуулга, намтар, Төрийн албаны зөвлөлийн дүгнэлтийг хавсаргав. Шийдвэрлэж өгнө үү гэсэн ийм бичгийг Улсын Их Хуралд ирүүлсэн. Ингээд  Төрийн байгуулалтын байнгын хороогоор хэлэлцсэн,  Байнгын хорооны дүгнэлтийг сонсоё. Байнгын хорооны дүгнэлтийг Дэмбэрэл гишүүн танилцуулна. Дэмбэрэл гишүүнийг индэрт урьж байна.

Д.Дэмбэрэл: Улсын Их Хурлын дарга, эрхэм гишүүд ээ
Төрийн байгуулалтын байнгын хороо 2002 оны 12 дугаар сарын 20-ны өдрийн хуралдаанаараа Улсын Их урлын даргын санал болгосны дагуу Улсын Их Хурлын Тамгын газрын Ерөнхий нарийн бичгийн даргыг чөлөөлөх, томилох тухай асуудлыг хэлэлцээд дараахь саналыг Улсын Их Хурлын нэгдсэн хуралдаанд оруулж байна.

Өөр ажилд шилжих болсонтой холбогдуулан Д.Батбаатарыг Улсын Их Хурлын Тамгын газрын Ерөнхий нарийн бичгийн даргын үүрэгт ажлаас  чөлөөлөх, Н.Лувсанжавыг Улсын Их Хурлын Тамгын газрын Ерөнхий нарийн бичгийн даргаар томилуулах тухай Улсын Их Хурлын даргын саналыг Байнгын хорооны гишүүд санал нэгтэй дэмжиж, нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын Тамгын газрын Ерөнхий нарийн бичгийн даргаар томилуулахаар санал болгож байгаа Н.Лувсанжав нь 48 настай, эрх зүйч мэргэжилтэй, урьд нь Монгол Улсын Засгийн газрын гишүүн- Хууль зүйн сайдаар ажиллаж байсан, энэ ажлыг хийх дадлагатай гэж үзлээ.

Улсын Их Хурлын эрхэм гишүүд ээ
Төрийн байгуулалтын байнгын хорооны дүгнэлтийг хэлэлцэн шийдвэрлэж өгөхийг  та бүхнээс хүсье.

Анхаарал тавьсанд баярлалаа.

С.Төмөр-Очир: Дэмбэрэл гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байна уу? Асуулт асуух гишүүн алга байна.  

Ингээд Байнгын хорооны саналаар Дааданхүүгийн Батбаатарыг Улсын Их Хурлын Тамгын газрын Ерөнхий нарийн бичгийн даргын үүрэгт ажлаас чөлөөлөх саналыг дэмжье.

Зөвшөөрсөн

40

Татгалзсан 

2

Бүгд 


42


95.2 хувийн саналаар  дэмжигдлээ.

Д.Батбаатарыг Улсын Их Хурлын Тамгын газрын Ерөнхий нарийн бичгийн даргын үүрэгт ажлаас чөлөөлөх тухай Улсын Их Хурлын тогтоолыг баталъя.

Зөвшөөрсөн

42

Татгалзсан 

1

Бүгд 


43


97.7 хувийн саналаар батлагдлаа.

Батбаатарт өөр ажилд шилжиж байгаа. Батбаатар Улсын Их Хурлын Тамгын газрын даргаар ажиллах хугацаандаа Тамгын газрын ажлыг сайжруулах, ялангуяа материаллаг бааз, техник хангамжийн ажлыг сайжруулах талаар тодорхой ажил хийснийг бид нар мэдэж байгаа. Ингээд Батбаатарын дараагийнх нь ажилд амжилт хүсье. /Алга ташив/

Төрийн байгуулалтын байнгын хорооны саналаар Улсын Их Хурлын Тамгын газрын Ерөнхий нарийн бичгийн даргаар нэр дэвшигдсэн Намсрайжав овогтой Лувсанжавыг дэмжье гэдгээр санал хураалт явуулъя. 

Зөвшөөрсөн

39

Татгалзсан 

4

Бүгд 


43


90.7 хувийн саналаар  дэмжигдлээ.

Улсын Их Хурлын Тамгын газрын Ерөнхий нарийн бичгийн даргаар Намсрайжав овогтой Лувсанжавыг томилох тухай Улсын Их Хурлын тогтоолын төслийг баталъя. 

Зөвшөөрсөн

40

Татгалзсан 

3

Бүгд 


43


93.0 хувийн саналаар батлагдлаа.

Тамгын газрын Ерөнхий нарийн бичгийн даргаар батлагдсан  Н.Лувсанжавт баяр хүргэж, ажлын амжилт хүсье./Алга ташив/

Улсын Их Хурлын гишүүдэд баярлалаа.

Засгийн газрын мэдээллийн цаг болтол /16.40 цагт/ завсарлая.

16.17-16.40 цагт завсарлав.

С.Төмөр-Очир:  Саяны дөрвөн тогтоол Yндэсний статистикийн газрын даргыг чөлөөлсөн, томилсон, Тамгын газрын Ерөнхий нарийн бичгийн даргыг чөлөөлсөн томилсон редакцийг сонсоё. Редакци дээр саналтай гишүүд байна уу?  Редакци сонслоо.

Улсын Их Хурлын гишүүдийг уриарай.  Цаг болж байна. 

Өнөөдрийн Засгийн газрын мэдээллийн цагаар  Санхүү, эдийн засгийн сайд мэдээлэл хийнэ. Улаан сайдыг индэрт  урьж байна. Мэдээллээ хийхийг урьж байна.

Ч.Улаан: Улсын Их Хурлын дарга, эрхэм гишүүд ээ
Өнөөдрийн ээлжит  нэгдсэн хуралдаанд Гадаадын зээл, тусламжийн өнөөгийн байдал, хэрэгжилт, үр дүн, тулгамдсан асуудлууд, хууль эрх зүйн орчин бүрдүүлэх зайлшгүй шаардлага, хуулийн төслийн үзэл баримтлал, асуудлыг шийдвэрлэх арга замууд, олон улсын тавцанд сүүлийн үед гарсан шинэ санаачлагууд болон цаашдын төлөв зэрэг асуудлуудыг хамруулсан  мэдээлэл хийхээр танилцуулж байна.

Ардчилал, зах зээлийн  эдийн засгийн нийгэм рүү шилжиж байгаа  Монгол Улсын хүчин чармайлтыг дэмжих хандивлагчдын хөдөлгөөнийг Дэлхийн банк, Японы Засгийн газрын санаачилгаар зохион байгуулж эхэлснээс хойш 9 дэх удаагийн Зөвлөлгөөн хийгээд байгаа билээ. Хандивлагчдын дэмжлэг туслалцаа нь шилжилтийн үед Монгол оронд учирч байгаа эдийн засгийн хүндрэл бэрхшээлийг даван туулахад онцгой үүрэг гүйцэтгэж ирсэн, цаашид ч  онцгой үүрэг гүйцэтгэх нь тодорхой байна.

Монгол Улсын  Засгийн газрын шинэчлэлийн үйл явцыг тууштай дэмжин бүрэлдэж Монголыг дэмждэг Монголд хандивлагчдын нийгэмлэг нь, туслах уулзалтын Монголд хандивлагчдын зөвлөлдөх хэлбэртэй тодорхой уриа лоозонтой зохион байгуулдаг болсон юм.  Энэ ньв тодорхой тогтсон асуудал дээр нийтийн анхаарлыг төвлөрүүлэн хэлэлцэхэд онцгой чухал үүрэг гүйцэтгэж байгаа юм.

Ээлжит  зөвлөлдөх уулзалтыг Ядуурлыг бууруулах дунд хугацааны өсөлтийн бодлогууд гэсэн уриан дор 2002 оны 7 дугаар сард Улаанбаатар хотноо зохион байгуулсан. Ингэснээрээ ядуурлыг бууруулах эдийн засгийн хямралыг даван туулж тогтворжуулан, цаашид эдийн засгийн тогтвортой өсөлтийг хангахыг Засгийн газар зорьж байгаа юм.  

Гадаадын зээл тусламжийн ашиглалтын байдлаар танилцуулъя.

Өөрчлөлт шинэчлэл эхэлснээс хойшхи 10 гаруй жилд буюу 1991 оноос өнөөдрийн хүртэл хугацаанд хандивлагчид 2.9 тэрбум долларын зээл тусламж   үзүүлэхээр амласан бөгөөд үүнээс 72 хувийг нь буюу 2.1 сая долларын зээл тусламжийг бодитойгоор ашиглаад байна.   Бодитойгоор ашиглаад байгаа 2.1 тэрбум  долларын зээлийн 1.2 тэрбумыг хөнгөлөлттэй зээл, 900 сая долларыг техникийн тусламжид ашигласан байна. Гадаадын зээл тусламжийг салбарын бүтцээр нь авч үзвэл нийт ашигласан хөгжлийн албан ёсны тусламжийн 50 хувь нь дэд бүтцийн салбарт, 20 хувь нь бүтцийн өөрчлөлтийг дэмжихэд, 10 хувь нь нийгмийн дэд бүтцийн салбарт, 10 хувь нь хөдөө аж ахуйн салбарт оногдож байна.

Энэ онд Улаанбаатар хотноо амжилттай зохион байгуулсан ээлжит  уулзалтын үеэр амлагдсан 333 сая долларын зээл  тусламжаас 184 сая доллар нь хөнгөлөлттэй зээл, 150 сая доллар нь буцалтгүй тусламж байгаа юм. Монголд хандивлагчдын уулзалтыг жил тутам зохион  зохион байгуулж байгаа нь улсын төсөв,  улсын хөрөнгө оруулалтын хөтөлбөртэй уялдсанаараа ач холбогдолтой болсон юм. Монгол Улсын Засгийн газар нийт амлагдсан зээл, тусламжийг бүрэн гүйцэд, үр дүнтэй ашиглах, шаардлагатай хууль эрх зүйн орчинг бүрдүүлэх талаар эрчимтэй ажиллаж байна.

Засгийн газрын эдийн засгийн бодлого, стратеги ба зээл, тусламжийн уялдааны талаар:

Монгол Улсын Засгийн газрын бодлогын тэргүүлэх чиглэлүүд, дунд хугацааны хөгжлийн стратеги нь эдийн засгийн шинэчлэлийг үргэлжлүүлэн гүнзгийрүүлж, бүтцийн өөрчлөлтийг эрчимжүүлэн экспортын баримжаатай бүтцийг бий болгох, тогтвортой өсөлтийг хангахад чиглэгдэж байна.

Боловсрол, соёлыг дээдлэн хөгжлийн гол тулгуур- хүнээ хөгжүүлэх, нийгмийн баялаг, орлого хуваарилалтыг боловсронгуй болгон нийгмийн

хамгааллын тогтолцоог бэхжүүлж, хүн амын амьдралын түвшинг дээшлүүлэхийг тэргүүлэх зорилт болгож байна. Хот, хөдөөгийн хөгжлийн ялгаа, амьдралын түвшний зөрүүг багасгах, өндөр чадавхитай, хариуцлагатай сайн засаглалыг бий болгоход чиглэгдсэн арга хэмжээг хэрэгжүүлэх нь Засгийн газрын үндсэн зорилтуудын нэг юм.

Эдийн засаг, нийгмийн салбарын тэргүүлэх  зорилтуудыг Монгол Улс бие даан бүрэн шийдвэрлэх боломж хязгаарлагдмал байгаа учир олон улсын байгууллага, хандивлагч улс орнуудын санхүүгийн дэмжлэг туслалцаа урьдын адил чухал  хэрэгцээтэй хэвээр байна.

Эдийн засгийн бодлогын зорилтуудыг биелүүлэх ажлын хүрээнд Засгийн газар эдийн засгийн болон зээл, тусламжийн удирдлагын хууль эрх зүй, байгууллагын зохион байгуулалтыг боловсронгуй болгох талаар тодорхой арга хэмжээ авч ирлээ. 

-Санхүү эдийн засгийн яам зээл, тусламжийн удирдлага, зохицуулалтын чиг үүргийг улсын гурван жилийн хөрөнгө оруулалтын хөтөлбөр, төсөвтэй уялдуулан урсгал төсөв болон ОУВС-тай хамтран хэрэгжүүлж буй ЯБӨХ-тэй нягт холбон хэрэгжүүлэх арга хэмжээ аваад байна.

-Засгийн газрын чиг үүрэг, төсвийн зардлын иж бүрэн судалгаа хийж улмаар төсвийн гурван жилийн хүрээг боловсруулан батлах, үүнд бүх яам, агентлагийн төсвийн жилийн тоон үзүүлэлтийг урьдчилан батлах өндөр хэмжээний /Ерөнхий сайд ахалсан/ хороог байгуулан ажилладаг болоод байна.

-Удаан хугацаагаар хүлээгдсэн төсвийн байгууллагын удирдлага, санхүүжилтийн тухай хууль 2003 оны 1-р сарын 1-нээс хэрэгжиж эхлэх гэж байгаа  билээ. Хуулийг хэрэгжүүлэх төлөвлөгөөг гарган төрийн удирдлагын шинэчлэлийг төв, орон нутгийн засаг захиргааны байгууллагуудад 4-5 жилийн хугацаанд  дэс дараатай хэрэгжүүлнэ, тухайлбал, удирдлага, төлөвлөлт, төсөв боловсруулан гаргах, нягтлан бодох бүртгэл, тооцооны тогтолцоог боловсронгуй болгох, төрийн сангийн тогтолцоонд шилжих зэрэг  болно.

Төсвийн удирдлага, зохион байгуулалтын шинэ тогтолцоо нь ЯБӨХ хөтөлбөрийг дунд хугацаанд хэрэгжүүлэх талаар авсан үүрэг амлалтыг хөгжлийн албан ёсны тусламжийн /ХАЁТ/ төлөвлөлт, зохицуулалтыг сайжруулахтай уялдуулан авч үзэж байгаа болно.

Хандивлагч орон, олон улсын байгууллагуудтай Засгийн газар хамтран ажиллахад макро түвшингийн бодлого, ХАЁТ-ийн харилцан хамаарлын дараахь чухал асуудлууд хөндөгдөж байгаа юм.

-Төсвийн төлөвлөлт гурван жилийн хүрээнд шилжихтэй холбогдуулан хандивлагч орон, олон улсын банк, санхүүгийн байгууллагуудтай нягт зөвлөлдөн хамтран ажиллах шаардлага гарч байна.

-ЯБӨХ хөтөлбөртэй уялдан Засгийн газарт төрийн албаны бүтцийг боловсронгуй болгох, зардал хэмнэх шаардлага тулгарч байна. Энэ нь цаашид санал болгох төсөл, хөтөлбөрүүдийг хянуур нягталж тэргүүлэх чиглэлтэй уялдуулж, зардлын үр ашигтай, ач холбогдолтой байдлыг хангах хэрэгтэй болгож байна.

-Ядуурлыг бууруулж, өсөлтийг хангах хөтөлбөрийн хүрээнд төсвийн алдагдлыг бууруулахаар төлөвлөж байна.  Төсвийн алдагдлыг бууруулах шаардлага нь зээлийн хэмжээг  бууруулах тусламжийн хувийг нэмэгдүүлэх бодлоготой уялдаж байгаа. Мөн богино хугацаанд хөрөнгө оруулалтыг санхүүжүүлэхэд  өмч хувьчлалын үйл явцын  эрч цар хүрээнээс ихээхэн хамаарна гэдэгтэй ч уялдуулж байгаа юм.

 Дунд хугацаанд улсын өр, өрийн үйлчилгээний хэмжээ их байх төлөвтэй байгаа учир  ХАЁТ-ийн бүтцэд тусламжийн хэмжээг ахиу байлгах  зарчим баримталж байна. Тиймээс Засгийн газар оновчтой өрийн удирдлагын бодлого, стратеги боловсруулан баримталж, энэ асуудлаар хандивлагчдаас дэмжлэг  туслалцаа авч байна.

Гадаадын зээл, тусламжийн удирдлага, зохицуулалтын асуудлуудын талаар товч мэдээлье.

Гадаадаас хүлээн авч ашиглаж буй зээл, тусламжийн хэмжээ, хандивлагч орон, олон улсын байгууллагуудын цар хүрээ өргөжих тусам Монгол Улсын Засгийн газар  гадаадын зээл, тусламжийн зохицуулалтыг боловсронгуй болгоход онцгой  илүүтэй анхаарах шаардлага тавигдаж байна.

Манай Засгийн газар зээл, тусламжийн зохицуулалт, удирдлагын хүрээнд бий болсон байдалд дүгнэлт хийж өмнөх жилүүдийн туршлагаас сургамж авч зээл тусламжийн зохицуулалтын тогтолцоог боловсронгуй болгох талаар зарим нэгэн тодорхой арга хэмжээнүүдийг авч хэрэгжүүлээд байна. Yүнд:

1.Тогтвортой институц бий болгох хүрээнд: Засгийн газрын тогтоолоор Санхүү, эдийн засгийн яамны чиг үүрэг, эрхлэх асуудлын хүрээнд зээл, тусламжийг зохицуулах асуудлыг уялдуулан төвлөрүүлсэн.

2.Зохицуулах механизм бүрдүүлэх ажлын хүрээнд: Засгийн газрын хуульд өөрчлөлт оруулж Гадаадын хөрөнгө оруулалт, зээл, тусламжийг Зохицуулах Зөвлөл, түүний бүрэлдэхүүн, эрхлэх асуудлын хүрээг шинэчлэн зохион байгуулж ажиллуулж байна.

З.Хууль эрх зүйн орчин бүрдүүлэх ажлын хүрээнд: Зээл, тусламжийг зохицуулах эрх зүйн хүрээг бий болгох зорилгоор Санхүү, эдийн  засгийн яамнаас санаачлан хуулийн төсөл боловсруулж Улсын Их Хуралд өргөн барьсан.

Өнөөдрийн Улсын Их Хурлын нэгдсэн чуулганаар Гадаадын зээл тусламжийг зохицуулах  хуулийн нэгдүгээр хэлэлцүүлэг хийгдсэн байгаа.

4.Мэдээлэл солилцоо, зохицуулалтыг сайжруулах ажлын хүрээнд: Хандивлагчидтай ажлын уялдаа холбоо, өрийн удирдлага, тогтолцоог сайжруулах зорилгоор Санхүү, эдийн засгийн яаман дээр өрийн удирдлага, мэдээллийн системийг Дэлхийн банкны туслалцаатайгаар суурилуулан ашиглаж эхлээд байна.

Монгол Улс шилжилтийн үеийн  хүндрэлийг даван туулах, макро эдийн засгийн тогтворжилтыг бий болгох, цаашдын тогтвортой хөгжлийн үндэс суурийг тавихад хандивлагч орон, олон улсын байгууллагууд өгөөмрөөр зээл, тусламж олгож, туслалцаа дэмжлэгээ үзүүлж  ирсэн билээ. Монгол Улсын Засгийн газар гадаадын зээл, тусламжийн оновчтой удирдлага, зохицуулалтыг бий болгох талаар тодорхой арга хэмжээ авч ирсэн  нь тодорхой үр дүнгээ өгч байгаа ч цаашид анхааран ажиллах асуудлууд байсаар байна. Эдгээр асуудлуудыг дурьдвал: 

Хууль эрх зүйн  орчин бүрдүүлэх талаар: Энэ асуудал дээр тогтон ярих нь зүйтэй   гэж үзэж байна. Гадаадаас хүлээн авч ашиглаж буй зээл, тусламжийн хэмжээ, хандивлагч орон, олон улсын байгууллагуудын цар хүрээ өргөжих тусам Монгол Улсын Засгийн газар гадаадын зээл, тусламжийн зохицуулалтын асуудалд онцгой анхаарч шийдэх талаар удаа дараа үе шаттай арга хэмжээ авч ирсэн билээ. Тухайлбал, шилжилтийн эхний үед буюу 1991 онд гадаадын зээл, тусламжийн асуудлыг зохицуулах Засгийн газрын Комиссыг томилон ажиллуулж байсан.1992-1996 онд Yндэсний  хөгжлийн газарт зээл тусламжийн нэгдсэн бодлого зохицуулалтын асуудлыг хариуцуулж байсан. 1996 оноос  Ерөнхий сайдын дэргэд дагнасан зээл тусламжийг зохицуулах алба байгуулан ажиллуулсан, 1998 онд Гадаад харилцааны яаманд /хуучин нэрээр/ энэхүү чиг үүргийг  хариуцуулж байсан. 2000 оноос Улсын Их Хурлын сонгуулийн дүнгээр  байгуулагдсан Засгийн газар зээл, тусламжийн зохицуулалт удирдлагыг Санхүү, эдийн засгийн яамны чиг үүрэгт тусган хэрэгжүүлж байна.


Энэ хүрээнд зээл тусламжийн зохицуулалтыг боловсронгуй болгох талаар тодорхой үе шаттай арга хэмжээ авч байгааг товч дурдвал 2000 оны 131-р тогтоолоор Санхүү, эдийн засгийн яамны чиг үүрэг, эрхлэх асуудлын хүрээнд зээл, тусламжийг зохицуулах асуудлыг хариуцуулан  зээл тусламжийн мэдээллийн сан, мониторингийн тогтолцоог бий болгох  үүргийг хариуцуулсан байна.


Засгийн газрын 2000 оны 152-р тогтоолоор гадаадын хөрөнгө оруулалт, зээл тусламжийг зохицуулах Зөвлөлийн бүрэлдэхүүнд эрхлэх асуудлын хүрээг өөрчилж, Гадаадын зээл тусламжийг зохицуулал зөвлөл болгон өргөтгөж, Санхүү, эдийн засгийн сайдаар ахлуулан гишүүдэд яамдын дэд сайд, Засгийн газрын ХЭГ-ын тэргүүн дэд дарга  зэрэг оролцуулан байгуулж ажиллуулсан байна.


Засгийн газрын 2000 оны 131 тогтоолоор Санхүү, эдийн засгийн яамыг байгуулж, бүтцийг нь өөрчлөн тогтоосон, 2000 оны 152 дугаар тогтоолын дагуу Гадаадын  хөрөнгө оруулалт, зээл тусламжийг зохицуулах зөвлөлийн бүрэлдэхүүн эрхлэх асуудлын хүрээг өөрчилж, гадаадын зээл тусламжийг зохицуулах зөвлөл болгон ажиллуулж байгаа нь энэ чиглэлийн бүтцийг оновчтой болгох чиглэлд хийж байгаа тодорхой алхам гэж үзэж байгаа юм. 

Зохион байгуулалтын дээр дурьдсан арга хэмжээнүүдийг авч хэрэгжүүлсэн ч гадаадын зээл тусламжийн зохицуулж байгаа хууль эрх зүйн зохицуулалтын хувьд гадаадын зээл тусламжийн зохицуулалт,  ашиглалт, хяналт, мониторингийн асуудлыг иж бүрэн хамарсан зохицуулалт үгүйлэгдсээр байгаа юм.


Өнөөдрийн байдлаар гадаадын зээл тусламжийг Засгийн газрын 1999 оны 193 дугаар тогтоолоор батлагдсан “Гадаад орон, олон улсын байгууллагаас Монгол Улсын  Засгийн газрын шугамаар авах Хөгжлийн албан ёсны зээл, тусламжийг зохицуулах журам”-аар зохицуулж байна.


Институцын зохион байгуулалтын талаар: Энэхүү журам нь зээл, тусламжийн хөрөнгөөр санхүүжиж байгаа төсөл, арга хэмжээнүүдийг хэрэгжүүлэхэд оролцож буй байгууллагуудыг тодорхойлохыг  зорьсон бөгөөд үүнд гадаадын хөрөнгө оруулалт, зээл тусламжийг Зохицуулах зөвлөл, Гадаад харилцааны яам, Сангийн яамны болон салбарын яамдын агентлагын үүргийг тодорхой зааж өгсөн байдаг.


Нийт зээл, тусламжийн ашиглалт, зарцуулалтын бүртгэл, түүнд тавих хяналт шаардлагатай түвшинд хийгдэж чадаагүй байгаагаас зээлийн төлбөрийг төрийн  санд эргэн төвлөрүүлэх асуудал хангалтгүй хийгдэж, тусламжийн барааг зохих хуваарийн дагуу хүргэхгүй, худалдан борлуулж орлого хөөцөлдөх, дансанд тусгахгүй  үрэгдүүлэх зэрэг зөрчил  нийтлэг болсон байлаа. Гадаадын зээл тусламжийг эдийн засгийн шинэчлэлт болон бүтцийн өөрчлөлт, гадаад төлбөрийн баланс, төсвийн тэнцэлтэй уялдуулан зохицуулахын тулд дээрхи бүх ажиллагааг зангидаж хуулийн зохицуулалтад хамааруулах, гадаадын зээл, тусламжийг хүлээн авах тэргүүлэх чиглэлийг тодорхойлолх, түүнийг ашиглах, үр дүнг тооцох, гадаадын зээл тусламжийн талаархи төрийн байгууллагуудын эрх үүргийг хуульчлах,  энэ салбарт тодорхой хариуцлагын тогтолцоо бий болгох шаардлага тулгарсан юм.


Мөн олон улсын байгууллага, хандивлагч орнуудаас авах зээл, тусламжийн хэрэгцээг тодорхойлох, зээл тусламж авах, түүнийг ашиглах, зээл, тусламжийн орлогыг төвлөрүүлэх, бүртгэл, хяналт, төлбөр тооцоо хийх нөхцөл бүрдүүлэх, энэ талаар төрийн захиргааны төв байгууллагууд болон хэрэгжүүлэгч байгууллагуудын гүйцэтгэх үүрэг, эрх, үйл ажиллагаатай холбогдон үүсэх харилцааг  зохицуулсан иж бүрэн хууль эрх зүйн орчин бүрдүүлэх шаардлага тулгарсан. Уг хуулийн төслийг боловсруулж энэ удаагийн намрын чуулганаар хэлэлцүүлэхээр өргөн барьж эхний хэлэлцүүлгийг хийгээд байна.


Энэхүү гадаадын зээл тусламжийг зохицуулах тухай хууль нь Гадаадын зээл, тусламжийн талаархи Монгол Улсын төрийн бодлогыг тодорхойлоход баримтлах чиглэл, зээл тусламж авахад тавигдах шаардлагыг тодорхой зааж өгөх бөгөөд хуулийн үзэл баримтлалд дор дурьдсан  гол үзэл санаануудыг тусгасан болно.


Хүлээн авч буй  зээл, тусламжид тавигдах шаардлагын талаар тухайлбал, Нийгэм, эдийн засгийг хөгжүүлэх үндсэн чиглэл, улсын төсөвтэй нягт уялдсан байх, зээлийн хувьд дотоодоос гаргах санхүүжилтэнд дотоодын аливаа татвар хураамжийг хөнгөлөлт чөлөөлөлтийн дүнгээр тооцогдсон байх шаардлагыг тусгаж өгсөн.


Зээл тусламжийн удирдлага зохицуулалтын тодорхой асуудлуудын талаар авч үзвэл, Гадаадын зээл тусламжаар хэрэгжүүлэх төслийг боловсруулах, гүйцэтгэгчийг сонгох ажлыг тухайн салбарын яамд хариуцан гүйцэтгэх олон улсын байгууллага, хандивлагч орнуудад санал болгох төслүүдийг Засгийн газар эцэслэн шийдвэрлэж байх, Гадаадын зээл тусламжийн хөрөнгөөр хэрэгжүүлэх төсөл арга хэмжээ нь төрийн бодлого чиглэлд нийцсэн байх эсэхэд хяналт тавихад анхаарал төвлөрч байна.


Байгууллагуудын эрх үүрийн тухай. Тухайн төсөл арга хэмжээний нийгэм, эдийн засгийн үндэслэл, тооцоо судалгаанд үнэлэлт дүгнэлт өгч, зөвлөмж гаргах эрх бүхий орон тооны бус гадаадын зээл тусламжийг зохицуулах зөвлөлийн  эрх үүргийг улам боловсронгуй болгож, түүнийг төрийн бусад оролцогч байгууллагуудын  эрх үүргийг тодотгон хуульчлахаар тусгаж байна.


Бүртгэл тооцоог боловсронгуй оновчтой болгох тухай.  Гадаадын зээл тусламжийн дотоод эх үүсвэрийг тусгай дансанд төвлөрүүлж, уг хөрөнгийг Засгийн газрын эрх олгосноор гадаадын зээл тусламжийн асуудал хариуцсан төрийн захиргааны төв байгууллага захиран  зарцуулах, гадаадын тусламжаар нийлүүлэгдэх бараа бүтээгдэхүүний борлуулалтын орлогыг тусламж үзүүлсэн орон тус бүрээр нээсэн дансанд төвлөрүүлж байхаар хуульчлах нь зүйтэй гэж үзэж байна.


Ил тод нээлттэй байх зарчмыг хангах талаар: Гадаадын зээл тусламжийн бүртгэл мэлээллийн санг боловсронгуй болгож, холбогдох байгууллагууд, хандивлагч орнуудыг холбогдох мэдээллээр байнга хангах, төслийн хэрэгжилтийн явц, үр дүнд хяналт, шинжилгээ болон үнэлгээ хийх зэрэг чухал асуудлуудын эрх зүйн орчинг  бүрдүүлж өгөхөөр тооцож байна.


Гадаадын зээл, тусламжийн удирдлага, зохицуулалтын хүрээнд  шийдвэрлэвэл зохих нэлээд асуудлууд байгаагийн дотор:


Гадаадын зээл, тусламжийг зохицуулах Зөвлөлийн үйл ажиллагааг боловсронгуй болгох шаардлага зүй ёсоор тавигдаж байгаа. 


Дотоодын зохицуулалтыг сайжруулах ажлын хүрээнд  зээлийн  хэлэлцээр хийх, гэрээг батлах, соёрхон батлах журмыг  хөнгөвчлөх, шуурхай болгох чиглэлээр ажиллах.


Гадаадын санхүүжилт  бүхий төсөл, хөтөлбөр арга хэмжээнд  явцын  дунд мониторинг хийх, үнэлгээ өгөх ажилд онцгой  анхаарал тавин ажиллах болно.


Гадаадын зээл тусламжийг дотоодын шингээх чадвартай нягт уялдуулж, тэргүүлэх салбар, төсөлд үр дүнтэй ашиглахыг иш үндэс болгон ажиллаж  байна. Энэ хүрээнд төслийг оновчтой сонгох, дотоод  санхүүжилтээр хангах асуудал хурцаар тавигдаж байна.


Гадаадын  зээл,  тусламжийг удирдан зохицуулах нь далайцтай  том асуудал учир энэ чиглэлээр хандивлагч байгууллагууд,  тухайлбал,  НYБХХ, АХБ Засгийн газартай хамтран ажиллаж тодорхой  төсөл хэрэгжүүлж байна. Энэ бол цаашдаа зээл тусламжийг зохицуулах үндэсний чадавхийг бий болгоход чухал ач холбогдолтой болно гэж үзэж байна.


4.ХАЁТ-ийн асуудлаар олон улсын түвшинд гарсан шинэ санаачлагуудын талаар товч дурдая. 


ХАЁТ-ийн урсгал хэмжээ 1990-ээд оны эхээр дээд хэмжээндээ хүрч өнгөрсөн 10 жилийн хугацаанд буурах хандлагатай явж  ирлээ.  Хандивлагч орнуудын төсвийн алдагдал нь энэхүү бууралтын шалтгаан  болсон бөгөөд бусад хүчин зүйлүүдийн хувьд  хөгжлийн албан ёсны тусламжийн санхүүжилт бүхий төсөл хөтөлбөрүүдийн үр ашиг өгөөж доогуур байсан явдал нөлөөлсөн гэж үздэг.


1990-ээд оны эхэнд хөгжиж буй болон  шилжилтийн үед байгаа орнуудад хувийн хөрөнгө оруулалт үлэмж хэмжээгээр нэмэгдэж ирсэн нь эдгээр орнуудад өөрийн нөөц бололцоогоор эдийн засгийн өсөлтийг бий болгох мэт сэтгэгдлийг төрүүлж байсан байна. Гэвч 1997 оны санхүүгийн хямралын уршгаар хувийн хөрөнгө оруулалт буурахад хүрсэн. Иймд хөгжлийн албан ёсны тусламж нь бага орлоготой орнуудын хувьд ядуурлыг бууруулах эдийн засгийн тогтвортой өсөлтийг хангахад чухал үүрэгтэй хэвээр байна.


Дэлхийн улс орнуудын тэргүүнүүд оролцсон Мянганы дээд хэмжээний уулзалтаас гарсан тунхаглалд Мянганы  хөгжлийн зорилтыг дэвшүүлж, үүнд 2015 он гэхэд ядуурлыг 50 хувиар бууруулах далайцтай чухал зорилт дэвшүүлсэн. Энэ зорилтыг бодитойгоор хэрэгжүүлэх талаар хандивлагч орон, зээл тусламж хүлээн авагч орнууд хүчээ нэгтгэн хамтран  ажиллах ёстой гэдгийг ойлгож, Монгол Улсын Засгийн   газар ядуурлыг бууруулах стратеги  боловсруулах талаар эрчимтэй ажиллаж байгаа юм. Гадаадын зээл тусламжийн асуудлаар сүүлийн үед  хоёр болон олон талын хамтын ажиллагааны хүрээнд хөгжингүй  орон, олон улсын санхүүгийн байгууллагуудаас тодорхой  саналууд гарсныг Монгол Улсын Засгийн газар талархан дэмжин хүлээн авч байгаа юм. Тухайлбал Дэлхийн банкнаас олгож буй  зээл тусламжийн харьцааг  50:50 болгох талаар АНУ-ын ерөнхийлөгч Бушийн  шинэ санал, түүнд тус банкнаас буурай орнуудад үзүүлж буй зээл тусламжийн харьцаанд боловсрол, хүнс, усан хангамж зэрэг салбарт буцалтгүй тусламжийг түлхүү олгож байх саналуудыг дэмжиж байгаа юм.


Энэхүү санал нь хөгжлийн албан ёсны тусламжаас их хэмжээгээр хамаардаг орнуудын хувьд чухал ач холбогдолтой санаачлага гэж үзэж байгаа. Олон улсын санхүүгийн том байгууллага болох дэлхийн банкны саналаар Мянганы хөгжлийн зорилтуудыг бүрэн биелүүлэхийн тулд үзүүлж буй хөгжлийн албан ёсны тусламжийн хэмжээг жилд 40-60 тэрбум доллараар нэмэгдүүлэх буюу одоогийн хэмжээг  хоёр дахин нэмэгдүүлэх нь зүйтэй гэсэн тооцоо гарсан байдаг. Тиймээс бодит боломжийн хувьд ирэх таван жилийн хугацаанд жил бүр нэмж 10 тэрбум долларыг зарцуулах ийм шаардлагатай гэсэн тооцоо гарсан байгаа. Ингэснээр  таван жилийн дараа 50 тэрбум долларын хөгжлийн албан ёсны тусламжийг бүрдүүлэх зорилт тавиад ажиллаж байгааг бид нар дэмжиж байгаа  юм. Энэхүү санаачлагийн дараа АНУ-ын засаг захиргаа ирэх гурван жилийн хугацаанд буурай орнуудад үзүүлж буй зээл тусламжийн хэмжээг 5 тэрбум доллараар нэмэгдүүлэх тухай санаачлага гаргасан. Ингэснээрээ АНУ-ын зүгээс буурай орнуудад жил тутам үзүүлж буй 11 тэрбум долларын зээл тусламжаа 15 хувиар нэмэгдүүлэхээр тооцсон байгаа юм.


Энэ саналтай зэрэгцүүлэн Европын холбооны гишүүн улсууд мөн тусламжаа нэмэгдүүлэх ийм санаачлага гаргасан. Эдгээр шинэ саналууд нь хөгжлийн албан ёсны тусламжаас их хэмжээгээр хамаардаг буурай хөгжилтэй шилжилтийн орнуудын хувьд ядуурлыг бууруулах эдийн засгийн өсөлтийг хангахад чухал үүрэг гүйцэтгэнэ гэж үзэж байгаа юм.


Та бүхэн саяхан танилцсан байх гэж найдаж байна. АНУ-ын Вашингтон Post сонинд мэдээлснээр эдгээр шинэ санаачилгын дагуу тусламж үзүүлж болох эхний  9 орныг тодорхойлоход түүн дотор  Монгол Улс багтсан байгаа нь бас манай оронд өрнөж байгаа ардчилсан өөрчлөлт шинэчлэлт, мөн манай Засгийн газраас явуулж байгаа өөрчлөлт шинэчлэлтийн бодлого дэлхий нийтийн чиг хандлагад нийцэж байгаагийн тодорхой илэрхийлэл гэж үзэх үндэстэй гэж үзэж байна.


Тавдугаарт, Гадаадын зээл тусламжийн талаар цаашид баримтлах  бодлого, төлөвийн талаар товч илтгэе.


Монгол Улсын Засгийн газар олон улсын байгууллага, орнуудын зүгээс гарч буй эдгээр шинэ санал санаачлагыг дэмжиж байгаа төдийгүй, Монголд олон улсын санхүүгийн байгууллагуудын зүгээс олгож буй зээл тусламжийн харьцааг боловсронгуй болгох асуудлыг  хандивлагчдын  9 дэх удаагийн уулзалтаар хөндөж тавьсан юм. Олон улсын банк санхүүгийн байгууллагуудын зүгээс олгож буй зээл тусламжийн харьцаа бол Азийн хөгжлийн банкны хувьд 95 хувь нь зээл, 5 орчим хувь нь буцалтгүй тусламж, дэлхийн банкны хувьд  9О хувь нь хөнгөлөлттэй зээл, 10 орчим хувь нь тусламж байгаа зэрэг үзүүлэлтүүд байгаа юм.  Эдгээр үзүүлэлтүүдээс харж үзэхэд тусламжийн хэмжээг нэмэгдүүлэх, цаашид  зээлийн хувийн жинг бууруулах бодлого баримтлах нь зүйтэй гэж үзэж байгаа юм.


Засгийн газар хандивлагчдаас нийгмийн салбарт, тухайлбал эрүүл мэнд, боловсролын салбарт буцалтгүй тусламж, техникийн туслалцаа түлхүү авч ашиглах, харин энэ салбарт авч буй зээлийн хэмжээг бууруулах, буцалтгүй тусламжийн хэмжээг байнга нэмэгдүүлэх зарчим баримтлах нь зүйтэй гэж үзэж байгаа. Цаашид Засгийн газар өөрийн стратегийн ач холбогдолтой салбарыг тодорхойлж, хандивлагчдын санал болгож буй зарим зээлийг оновчтой ашиглах бодлоготой уялдуулах нь зүйтэй гэж  үзэж байгаа.


Мөн Монгол Улс нь хүлээн авч ашиглаж буй гадаадын зээл тусламжийг бүс нутгийн хамтын ажиллагаанд илүү өргөнөөр оролцох замаар ашиглах нь зүйтэй гэж үзэж байгаа. 


Монгол Улс төв азийн  бүс нутагт хамрагдаж, энэ бүсийн хамтын ажиллагаа, хамтарсан төсөл, хөтөлбөр хэрэгжүүлэхэд түлхүү  оролцох сонирхолтой байгаа бөгөөд энэ талаар  хандивлагч улс, олон улсын байгуулагуудтай  хамтын ажиллагааг идэвхтэй өрнүүлэх зарчим баримталж байна. 


Засгийн газар эдийн засгийн өсөлтийг хангахад хувийн хэвшил шийдвэрлэх үүрэг гүйцэтгэнэ гэж үзэж байгаа. Хувийн хэвшил хөрөнгө оруулалтаар асуудлыг шийдвэрлэж болох тодорхой салбар чиглэл, хувийн хэвшил, төрийн бус байгууллагуудын оролцоог нэмэгдүүлэх нь зүйтэй гэж үзэж байгаа юм.


Эцэст нь тэмдэглэхэд бид бүгдийн амьдарч буй шинэ ертөнцөд улс орны хөгжил, зээл тусламжаас хараат байх бус, харин хөгжиж буй орнууд, эдийн засгийн өсөлтийг хангах бодлого хэрэгжүүлж, хувийн хөрөнгө оруулалтыг татаж, Засгийн газар нь  хүмүүстээ хөрөнгө оруулах боломж бүрдүүлэх асуудалд эн тэргүүнд анхаарч байх нь зүйтэй гэсэн зарчмыг иш үндэс болгон зээл тусламжийн асуудалд хандаж байх нь зүйтэй гэж үзэж байгаа.


Монгол Улсын Засгийн газар цаашдаа Монгол орон  гадаадын зээл тусламжаас хараат бус байх нөхцөлийг бүрдүүлэхэд онцгой анхаарал төвлөрүүлэн ажиллаж байна.


Та бүхэнд анхаарал тавьсанд баярлалаа.


С.Төмөр-Очир: Улаан сайдад баярлалаа.  Өнөөдөр Засгийн газрын мэдээллийн цагаар Улаан сайдын мэдээлэл хийхэд: Санхүү, эдийн засгийн Төрийн нарийн бичгийн дарга Түмэндэмбэрэл, тус яамны Эдийн  засгийн хамтын ажиллагаа, удирдлага зохицуулалтын газрын дарга Х.Амарсайхан, Улсын Гаалийн ерөнхий газрын дарга Х.Баатар, Yндэсний татварын ерөнхий газрын дарга Л.Зориг, Санхүүгийн улсын хяналт шалгалтын газрын дарга Зинамэдэр,  тус яамны Төрийн захиргаа, удирдлагын газрын дарга Ванчигравдан, Сайдын зөвлөх Бумхорол,  Төрийн сангийн удирдлага зохицуулалтын газрын дарга Даваасүрэн, тус яамны эдийн засгийн нэгдсэн бодлого,  төлөвлөлтийн газрын дарга Энх-Ариун, тус яамны хөрөнгө оруулалтын газрын дарга  Хаянхярваа нар ирсэн байа.


Ингээд Улсын Их Хурлын гишүүд асуулт асуухаар нэрээ ирүүлсэн байна. Шагдарсүрэн гишүүнээр тасаллаа. Ингээд Сандалхан гишүүний асуултаа асуухыг урьж байна.


Р.Сандалхан:  Нэг асуудал өнөөдрийн ярьж байгаа асуудалтай холбогдсон, хоёр нь  Сангийн яамны асуудалтай холбогдсон зайлшгүй асуух хоёр асуудал байгаа юм. 


Дөргөний усан цахилгаан станцын  хөрөнгийн асуудал яаж шийдвэрлэгдсэн, энэ хэзээ баригдах юм бэ?  энэ талаар тодорхой мэдээлэл өгөхгүй юу? хэвлэлд гарч байхдаа  байгаль орчны  үнэлгээ дүгнэлт муу болсон, барихгүй гэдэг юм уу янз бүрийн юмнууд яриад байна. Yүнийг нэгдсэн нэг ойлголтоор хөрөнгө мөнгө нь хаана яаж шийдвэрлэгдсэн нь   Хятадын Шанхайн институтаас авах мөнгө, 300 мянган долларын аккредитив нэмэгдсэн үү? үгүй юу? зураг төсөл хийгдсэн үү? үгүй юу? тодорхой мэдээлэл өгөхгүй юу? Баруун аймгууд дээр тулгамдсан асуудлуудын чухал  зүйлийн нэг гэж үүнийг үзэж байгаа юм.


Хоёрдугаарт, энэ баруун бүсийн эрчим хүчний асуудал бол  сонгогдсон Их Хурлын гишүүд, баруун аймгуудаас бид нарыг ч зовоож, та нөхдүүдийг ч зовоож байгаа, өчигдөр, уржигдар хүртэл тасалчихаад хичнээн яриа болж байж залгасан. Эндээс гарахын тулд  Дөргөний цахилгаан станц мэдээжийн хэрэг ирэх жилээс яригдах байх л даа, энэ жил  тэр асуудал давтахын тулд бид яах ёстой юм бэ? орон нутаг өөрсдөө төлөх ёстой байх л даа. Энэ дээр бид өчигдөр тасалснаас болоод судалж үзэхэд, шугамын алдагдлыг  буруу тогтоогдсоноос болж асуудал байгаа юм шиг нэг талаас жишээлбэл шугамын алдагдлыг 15-20 хувиар тогтоож өгсөн боловч одоо шугамын алдагдал  25-30 хэдэн хувьд хүрч, эзэнгүй төлбөр гарч байна, нэгдүгээрт.


Хоёрдугаарт,  эрчим хүчний  үнэ нэмэгдсэнтэй холбогдуулан Улсын Их Хурлаар хэлэлцэж байх үедээ энэ алдагдлыг улсаас өгөх ёстой 156 сая төгрөгний  яриа байгаа юм. Yүнийг шийдвэрлэж өгөхөд хүрвэл энэ асуудал өөр байдалтайгаар шийдвэрлэгдэх юм бол энэ оны наана цаана  дахиж тасалдалд хүргэнэ.  Энэ Засгийн газрын 176 дугаар тогтоол байх. Yүнд баруун чиглэлийн юм хамаарагдсан уу? үгүй юу? хамаарагдахгүй байвал яах вэ гэдгийг тодруулж өгөхгүй юу? 


Гуравдугаарт, Ахмадын хороонууд сум болгон дээр байгаа нэг нэг хүн, аймаг дээр ч ганц хоёр хүн байгаа байх. Энэ нөхдүүдтэй  10 хэдэн мянган төгрөгийг сумын төсөвт оруулж, цалинжуулж тэр нөхдүүдэд овоо ажил хийлгэдэг байсан байна. Энэ залуучуудыг хүмүүжүүлэх, ахмад улсуудыг харж үзэх, эзэнтэй болголоо барилаа гээд ахмад улсууд  их ярьдаг, сайшааж байсан. Энэ жил тэр мөнгө, тэр цалингаа хасчээ.  Энэ асуудал  аймгуудын, сумын төсөв батлагдах, ярих, хэлэлцэх үед их яригдсан байна. Бусад аймгуудад ямар байгааг мэдэхгүй байна, Баян-Өлгий аймагт ийм болсон байна. Энэ талаар Сангийн яам бас л тодорхой чиглэл өгөхгүй юу? их хэмжээний мөнгө биш, жаахан юмнаас болоод настангуудыг гомдоох эндээс болж  зохих хэмжээний улс төрийн асуудал яригдаж болзошгүй байгааг та нөхөд анхаарч, тодорхой тайлбар хэлж өгөхгүй юу? Баярлалаа.


Ч.Улаан: Баярлалаа. Сандалхан гишүүний асуултанд хариулъя. Дөргөний усан цахилгаан станцыг барьж байгуулах асуудал бол  Засгийн газрын онцгой анхаарал төвлөрүүлж байгаа асуудал мөн юм. Засгийн газрын үйл ажиллагааны мөрийн хөтөлбөрт тусгагдсан байгаа. Энэ станцыг барьж байгуулахын тулд санхүүжилтийн асуудлыг шийдэхээр бид нар идэвхтэй ажиллаж байна. Анхны бизнесийн гэрээ байгуулагдсан. Энэ гэрээг хэрэгжүүлэхэд Засгийн газар дэмжлэг үзүүлэх асуудлыг Засгийн газрын хуралдаанаар  хоёр ч удаа ярьж  тодорхой шийдвэр гарсан байгаа. Одоо олон улсын хооронд гүйлгээ  хийх, банк хоорондын тохиролцоон дээр энэ асуудал явагдаж байгаа. Хараахан эцэслэн шийдэгдээгүй байна. Энэ төслийг хэрэгжүүлэхэд хамтран оролцогч тал маань ажлаа эхэлчихсэн явж байгаа. Энэ бол зураг төсвийн ажил хийгдэж байгаа гэдгийг тодруулъя, энэ дээр Дэд бүтцийн яам илүү нарийн мэдээлэл өгөх байх, бид зөвхөн санхүүжилттэй холбоотой асуудлаар нь ийм зүйлийг тодруулан хэлэх байна.


Хоёрдугаар асуудлын хувьд баруун бүсийн эрчим хүчний хангамжийн асуудал Засгийн газар байнга анхааралд байдаг ийм асуудал.  Энэ ойр ойрхон  тасалдаж байгаа, тийм учраас түүнийг хэвийн тасалдалгүй ажиллуулах талаар бид бас онцгой анхаарч, удаа дараа шийдвэр гаргаж ирсэн. Тэгэхээр энд гол нь эрчим хүч импортолж авч байгаа ОХУ-ын холбогдох байгууллагуудад эрчим хүч  ашигласны төлбөрийг хугацаанд нь сааталгүй хийх явдал ерөөсөө энэ асуудлын гол нь энд байгаа юм. Тийм учраас төлбөрөө хугацаанд нь сааталгүй хийх асуудал дээр энэ баруун аймгуудын удирдлага, эрчим хүчний байгууллагууд  анхаарал тавьж  хөөцөлдөх ёстой гэдгийг зориуд цохон тэмдэглэмээр байна.


Шугамын алдагдал буруу зөв тогтоогдсон эсэхийг бид хэлж чадахгүй, энэ мэргэжлийн байгууллага, Дэд бүтцийн яам энэ дээр тайлбараа өгөх байх гэж би найдаж байна.


Харин Засгийн газрын 175 дугаар тогтоолын хэрэгжилтэнд баруун аймгууд хамрагдах уу гэсэн асуудлыг одоо энэ дээр тодруулж хариулахад, баруун бүсийн гурван аймаг энд хамрагдахгүй. Баян-Өлгий, Ховд, Увс аймгууд холбогдохгүй. Харин баруун бүсэд байгаа дизелийн  цахилгаан станцтай байгаа тэр аймгууд холбогдоно гэсэн ийм агуулгаар энэ тогтоол гарсан байгаа юм.  Ер нь  175 дугаар тогтоол гарсны учир бол  баруун бүсийн аймгууд эрчим хүчнийхээ үнийг нэмэгдүүлээд  тэр үнэ нь бодит байдалтай хэрхэн нийцэж байгаа вэ гэдэг тухай Их Хурлын ажлын хэсэг гараад дүгнэлт гарсны дагуу  Засгийн газар энэ үнийн үндэслэлийг авч хэлэлцэж  гаргасан тогтоол. Тэгэхээр энэ тогтоолын дагуу баруун бүсийн эрчим хүчний  үнэ тодорхой хэмжээгээр нэмэгдэж батлагдсан байгаа. Анх нь 40-45 төгрөг байсан цахилгаан эрчим хүчний үнэ 60 төгрөг болж нэмэгдсэн. Yүнийг 90 болгох санал гарч ирсэн. Тэр бол үндэслэлгүй байна гэдэг нь тогтоогдсон учраас  60 болгосон. Гэхдээ 45-аас 60 болоход нэг цахилгаан эрчим  хүчний үнэ нэмэгдсэн. Энэ хэмжээгээр баруун бүсийн эрчим хүчний сүлжээний орлого нэмэгдэж байгаа.  


Нөгөө талаар хэрэглэсэн эрчим хүчнийхээ  төлбөрийг бүрэн хурааж цуглуулах ажлыг сайжруулах үүрэг даалгавар өгөгдсөн. Ингээд бодоход баруун бүс эрчим хүчний үнийн түвшингээс  болж санхүүгийн хүндрэлд орох энэ байдал арилсан гэж үзэх үндэстэй гэж бид бодож байгаа юм.


Ахмадын хорооны шугамаар олгогдож байсан санхүүжилтийн хувьд  батлагдсан төсвийн хүрээнд Нийгмийн хамгаалал хөдөлмөрийн яам, Ахмадын хороотой гэрээ байгуулж ажилладаг. Энэ жил тэр гэрээ нь байгуулагдаагүй байгаа байх. Яагаад  гэвэл шинэ он маань гараагүй байна. Тэгэхээр шинэ он гараад гэрээгээ байгуулаад хийх ажлаа тохиролцох юм бол урьдын адил санхүүжилтээ аваад явах бололцоо нь нээлттэй байгаа. Түүнээс  биш үүнийг төсөвт нэр зааж баталдаг зардал бишээ гэдгийг тодруулж өгье.


С.Дулам: Баярлалаа.  Хэд хэдэн асуулт байна.  Энэ хөгжлийн  албан ёсны тусламжийн  50 хувь нь дэд бүтцэд явж байгаа. Чухам яг хэдэн хувь нь эрчим хүчинд явж байгаа юм бэ?  манай хэдэн хуучирсан дулааны цахилгаан станцыг  тоног төхөөрөмжөөр хангах гээд хамаг албан ёсны тусламж маань явчихдаг юм шиг байгаа юм. Тэгэхээр үүний оронд ер нь шинээр эрчим хүчний эх үүсвэр бий болгоход үүнийг зарцуулж болдоггүй юм уу? магадгүй бага оврын атомын цахилгаан станц байгуулах ч юм уу гэх мэтчилэнгийн арай өөр зүйлд  зарцуулж болдоггүй юм уу гэсэн ийм асуулт байна. Түүнээс гадна одоо  зарим энэ санал болгож байгаа  төслүүд бол ихэнх зардал нь тухайн орныхоо  мэргэжилтнүүдийг экспертүүдийг цалинжуулах, тэгээд унаа тэрэг, машин хангамжинд нь яваад өгдөг иймэрхүү үр ашиг багатайхан төслүүд байдаг юм шиг байгаа юм. Ийм төслөөс уг нь татгалзаж баймаар юм шиг, зарим  үед. Олдсон дээр нь ухасхийгээд аваад байх нь зөв юм уу, буруу юм уу.


Сүүлийн үед  хичнээн төсөл санал болгосноос бид хэдээс нь татгалзаж чадав гэсэн ийм асуулт бас байх юм. 


Мөн цаашилбал одоо бидний энэ зээлийн эргүүлж төлөх ийм оргил үе маань хэзээ ирэх гэж байна вэ?  Энэ одоо манай эдийн засаг  үүнийг нь даах даац ямар болж байна вэ гэсэн энд санаа зовж явдаг юм, үүнийг нэг  хариулж өгөөч ээ.  Ер нь тэгээд энэ дотоодын нийт бүтээгдэхүүний эзлэх хувь, зээл тусламжийн эзлэх хэмжээ маань 86 хувь гээд байгаа юм. Уул нь дэлхий нийтийн жишгээр 60 хувь байх юм гэсэн манайх  нэлээн  их хувьтай болчихжээ. Тэгээд энэ маань бидний сэтгэл зовох  үзүүлэлт биш юм уу гэсэн иймэрхүү асуулт байна. Хамгийн сүүлд  романтик шинжтэй зүйл асууя. Ер нь бид нар гадны зээл тусламжгүйгээр  явчих тийм үе хэзээ бол?  Тэгж итгэх үе маань ойр байна уу? хол байна уу?  


Хамгийн сүүлийн асуулт Баянтээгийн дулаан цахилгаан станц байгуулах санхүүгийн эх үүсвэрийн талын асуудал та бүхнээр дамжиж яригдаж байна уу гэсэн ийм асуултууд байна. 


Ч.Улаан: Баярлалаа.  Манай нөхдүүд тодорхой асуудлыг бэлдэж байгаад эргэж тодруулж өгөөрэй.


Ер нь энэ нийт ашигласан хөнгөлөлттэй  зээлийн 50 хувь нь дэд бүтцийн салбарт ашиглагдсан байгаа. Гэхдээ дэд бүтцийн салбар гэдэг маань өөрөө их том олон салбартай салбар, эрчим хүч, нүүрсний уурхайнууд, тээвэр, холбоо, энэ бүгдээрээ орж байгаа учраас ингэж том харагдаж байгаа. Саяны  миний хэлдэг салбаруудаар хувийн жингүүдийг нь гаргаад дотор нь манай нөхдүүд тодруулж өгөг гэж бодож байна. Энэ дээр мөн зам барих асуудал холбогдож байгаа, тээврийн асуудал холбогдож байгаа, тийм учраас энэ бол дүнгээрээ их өндөр хувийн жин харагдаж байгаа.


Мэдээж энэ дэд бүтцийн  салбарт ашиглагдаж байгаа  энэ их эх үүсвэрийг шинэ эх үүсвэр  бий болоход ашиглах бололцоо байхгүй юу гэсэн асуулт байна. Ийм бололцоог  бас судлан үзсэн ийм явдлууд бий. Гэхдээ энэ бол юуны өмнө  90 оноос хойш эрчим хүч, нүүрс, бүр цаашилбал улс  ардын аж ахуйн салбаруудын хэвийн үйл ажиллагааг тасалдалгүй хангахын тулд байсан хүчин чадлын найдвартай ажиллагааг бэхжүүлэх, тэгээд тэр нь техникийн шинэчлэлт хийх, энэ асуудалд зайлшгүй зарагдсан юм. Одоо бол нэг үеийг харьцуулахад манай цахилгаан эрчим хүчний салбар, дулааны цахилгаан станцууд бас хүчин чадал нь харьцангуй хүрэлцээтэй, үйл ажиллагаа нь найдвартай болж байна. Одоо цаашдаа өөр шинэ эх үүсвэр бий болгоход ашиглах энэ асуудал гарч ирсэн. Энэ бол тэр Дөргөний цахилгаан станц, Улаан боом дээр баригдаж байгаа усан цахилгаан станц, мөн бусад газруудад  хэрэгжиж байгаа энэ усан  цахилгаан станц  ашиглах жижиг төслүүдийг хэлж болно. Цаашдаа бол энэ нар, салхины эрчим хүчийг ашиглах эх үүсвэрүүдэд  ашиглах ийм зарчим барьж байгаа.


Атомын станцын хувьд энэ мэргэжлийн хүмүүсийн хариулах асуудал байхаа. Одоогоор энэ чиглэлийн төсөл арга хэмжээ яригдаагүй байгаа гэдгийг бас энэ дээр тодруулж хэлье.


Өнөөдөр аваад ашигласан байгаа зээлийн оргил үе хэзээ ирэх вэ? бид энэ зээлийн дарамтанд орсон уу гэдгийг тодруулах нь зүйтэй байх гэж бодож байна.  Яг өнөөдрийн байдлаар  Монгол Улсын аваад ашигласан нийт зээлийн  хэмжээ  956.4 сая доллар байна.  Энэ оны дотоодын нийт бүтээгдэхүүнд харьцуулан үзвэл 86 хувьтай байгаа. Энэ бол энэ  онд ашигласан зээлийн хэмжээг оруулаад тооцож байгаа хамгийн сүүлийн мэдээ. Энэ бол  Санхүү, эдийн засгийн яаман дээр зээл тусламжийн мэдээллийн нэгдсэн сан бий болж, программ хангамж бий болсон учраас бид өдөр тутам зээлийн хэмжээнд хяналт тавих бололцоо бүрдсэн гэж би өглөө танилцуулсан энэ дагуу сая очоод мэдээ авахад ийм мэдээ гарч байна.


Тэгэхээр олон улсын  тогтсон аргачлалын дагуу өрийн дарамтанд орсон эсэхийг тодорхойлж байгаа  6 үндсэн шалгуур үзүүлэлт байгаа. Тэгэхээр  энэ шалгуур үзүүлэлт тус бүрээр  би  байдлыг товч танилцуулъя гэж бодож байна. Жишээ нь нийт  өрийн хэмжээ,  дотоодын нийт бүтээгдэхүүн хоёрын харьцааг аваад үзвэл 60 хувиас бага байвал хэвийн гэж тооцогдоно, сая миний хэлснээр та бүхэн ойлгож байгаа байх, энэ бол 86 хувьтай байна. Энэ бол өмнөх жилүүдэд зээлийн төлбөрийг хугацаанд нь хийдэггүй байсантай холбоотой, нөгөө талаар эдийн засгийн өсөлт бага байсан, эдийн засагт уналт хямралт бий болсонтой холбоотой зээлийн хувийн жин бол 2000 он гэхэд ДНБ-ний жилийн хэмжээтэй тэнцэж байлаа, 100 хувь болсон байсан. Yүнээс хойш хуримтлагдсан өр төлбөрийг барагдуулсан, эдийн засагт эрхбиш өсөлт гарч байна, дээрээс нь бүртгэл тооцоог сайжруулсан, энэ зээлийн тооцоог нарийвчилан зээлдэгч, зээлдүүлэгч хоёрын хооронд тооцоогоо дахин нийлсэн зэрэг энэ өрийн дарамтыг багасгах арга хэмжээ авсны үр дүнд өнөөдөр 86 хувьтай болоод байна. Цаашдаа энэ бол ихээр нэмэгдэхгүй байх ийм бололцоотой. Ер нь ойрын 20 жилд аваад үзэхэд манайд  зээлийн төлбөр нэлээд  их байх оргил үе нь 2014-2017 он байгаа юм. Энэ хугацаанд ДНБ-нд эзлэх нийт өрийн хэмжээ 75 орчим байх бололцоотой гэсэн ийм тооцоо гарч байгаа юм. Эдийн засгийнхаа төлөвлөсөн өсөлтийг хангаж чадвал.


Мөн өрийн дарамтанд орсон эсэхийг тооцдог, тодорхойлдог нэг үзүүлэлт бол нийт өрийн хэмжээ, экспорт хоёрын хоорондын харьцаа байгаа. 150 хувиас бага байвал энэ өрийн дарамтанд ороогүй гэж үзэж байгаа. 2004 онд манай өрийн дарамт оргил үедээ байх үед 142.5 хувьд хүрэх ийм бололцоотой байна. Тийм учраас энэ  үзүүлэлтээр өрийн дарамтанд орсон үзүүлэлт гарахгүй байна. Нийт өрийн хэмжээ, Засгийн газрын орлого хоёрыг хооронд нь харьцуулж үздэг, жилийн орлоготой нь. Энэ бол 250 хувиас бага байвал хэвийн байх ийм бололцоотой. 2004 онд зээлийн төлбөр хамгийн их байх үед 209 хувьд хүрэх ийм тооцоо байна. Тэгэхээр энэ үзүүлэлтээр мөн өрийн дарамтанд ороогүй гэсэн ийм үзүүлэлт гарч байна. Өрийн үйлчилгээ, экспортын орлого хоёрын хоорондын харьцаа байдаг, энэ бол 25  хувиас бага байвал  зохимжтой гэж үздэг. 2018 он гэхэд  энэ бол 8 хувь орчим байх тооцоо гарч байна. Тийм учраас энэ үзүүлэлтээр бол бид нар өрийн дарамтанд орсон гэсэн үнэлэлт гарахгүй байна.


Өрийн үйлчилгээ Засгийн газрын орлого хоёрыг хооронд нь харьцуулж үздэг. Энэ бол 20  хувиас бага байвал хэвийн гэж тооцогдоно. 2018 онд хамгийн их төлбөр хийх үед энэ үзүүлэлт 11 хувьд хүрэх юм. Тэгвэл мөн энэ үзүүлэлтээр өрийн дарамтанд ороогүй гэсэн үзүүлэлт гарч байна.


6 дахь үзүүлэлт бол энэ өрийн үйлчилгээ Засгийн газрын  зарлага хоёрын хоорондын харьцаа байдаг. 25 хувиас  бага байвал хэвийн гэж үзэгддэг. 2021 онд энэ үзүүлэлт хамгийн өндөр түвшиндээ буюу 9.5 хувьд хүрэх юм. Тэгэхээр ингээд аваад үзэхэд  шалгуур 6 үзүүлэлтээс нийт өрийн хэмжээ ДНБ-ний харьцааны хувьд өнөөдөр байж болох хэмжээнээс давсан үзүүлэлт гарч байгаа, гэхдээ ойрын жилүүдэд энэ бол өсөхгүй буух ийм бодлого явуулах  бололцоотой гэж үзэж байна. Бусад таван үзүүлэлтээр Монгол Улс өрийн дарамтанд орсон гэсэн үзүүлэлт ойрын 20 жилд ажиглагдахгүй байна. Тэгэхээр ойрын 20 жилд Монгол Улс өрийн дарамтанд орохгүй нь ээ гэсэн ийм  дүгнэлтийг эндээс хэлж болно. Хамгийн гол нь эдийн засгийн бодлогоо зөв барих, өндөр өсөлтөө хангах, өрийнхөө үйлчилгээг цаг тухайд нь графикийн дагуу хийж явах юм бол өрийн дарамтанд орохгүй нь ээ гэсэн ийм үзүүлэлт дүгнэлтийг эндээс хийж болохоор байна. 


Гадны зээл тусламжгүй явах ийм боломж байна уу гэж. Энэ дээр асуудалд яаж хандахаас хамаарна. Ер нь өнөөдөр ч гэсэн гадаадын зээл тусламж авахгүй байна гээд  ингэх юм бол авахгүй байж болно л доо. Гэхдээ бидний зарлага, шийдэх гэж байгаа асуудалд хуваарилагдах хөрөнгийн хэмжээ ихээхэн хязгаарлагдана. Бид тавьсан зорилтондоо хүрэхийн тулд илүү их урт хугацаа, илүү их хүчин чармайлт  шаардагдах юм. Тийм учраас бид богино хугацаанд зээл тусламжийг авч үр дүнтэй ашиглаад хугацаа хожъё гэдэг үүднээсээ ойрын жилүүдэд гадаадын зээл тусламжийг авах хэрэгцээ байсаар байх нь ээ гэсэн дүгнэлтийг хийж байгаа юм.


Баянтээгийн дулааны станцын санхүүжилтийн  асуудал яригдаж байгаа. Энэ асуудал бол Санхүү, эдийн засгийн яамтай байнгын холбоотой байгаа.  Яагаад гэвэл энэ талаар  авч ашиглах зээл тусламжийн нөхцөлийг тохиролцох, хугацаа, хэмжээг тохиролцох асуудалд бид холбоотой байгаа, энэ талаар Солонгосын талтай холбоотой ажиллаж байгаа. Ирэх оны эхний саруудад энэ талаар эцсийн тохиролцоонд хүрчих бололцоо бүрдэнэ байх гэж найдаж байна,  энэ чиглэлээр ажиллаж байгаа ажлын явцаас ийм дүгнэлт хийж болохоор байгаа.


Баярлалаа.


С.Төмөр-Очир: Эрчим хүчний зээлийг  манай яамныхан хариулаарай.


Х.Амарсайхан:  Би дэд бүтцийн салбарт 50 хувийг хөгжлийн албан ёсны тусламж эзэлж байгаа, үүнээс эрчим хүчний салбар хэдэн хувь вэ гэж байна. Хамгийн ойрын жишээн дээр ярьж тайлбарлая гэж бодож байна. Шинэ Засгийн газар байгуулагдаад өнөөдөр Улсын Их Хурлаараа 27  төрлийн 349 сая ам долларын хөнгөлөлттэй зээлийг Улсын Их Хурлаар соёрхон батлуулж, хуульчилсан байна. Yүнээс 11 ширхэг төсөл буюу Дэд бүтцийн салбарт 173 сая ам  доллар зарцуулагдаж байна. Энэ 173 сая доллараас 4 нь эрчим хүчний салбарт буюу 92 сая доллар нь эрчим хүчний салбарт зарцуулагдсан байна. Баярлалаа.


Н.Ганбямба:  Тэгэхээр 2-З асуулт тавья. Гадаадын хөнгөлөлттэй зээл өгөхдөө арилжааны банкуудаар дамжуулаад хүү нь нэмэгдээд өгөгдөөд байдаг. Засгийн газар өөрийн банкуудтай холбоотой  ингэдэг болов уу гэж бодогддог юм. Тэгээд үүнийг багасгах арга зам байдаг уу, үгүй юу? Монголбанкаар дамжиж  ирсэн нь тэгээд арилжааны банкин дээр очоод тэр нь цаашаа хүүгээ нэмээд ингээд хөнгөлөлттэй зээл биш болоод    явчихдаг. Гадаадын хөнгөлөлттэй зээл, энэ дотор хөнгөлөлттэй зээл гээд томъёолол явж байгаа.


Нөгөөтэйгүүр өмч хувьчлалын мэдээлэлд цухас дурьдаад өнгөрсөн. Өмч хувьчлалын үр дүнг дээшлүүлэхтэй холбогдуулж ямар зээл тусламж  хэрэгжсэн юм бэ? үүнийг товчхон хэлэхгүй юу?


Гуравдугаарт нь, орон сууцны хөнгөлөлттэй зээл Их Хурлаар соёрхон батлагдаад Азийн хөгжлийн банкны нэлээн удчихсан, энэ иргэдэд олгох орон суунц хөнгөлөлттэй зээлийг олгох ажлыг яаж зохион байгуулж байна вэ гэсэн ийм З асуулт байна. Баярлалаа.


Ч.Улаан: Эхний асуултанд  би хариулъя. Манайхан бэлдэж байгаад 2-З дугаар асуултуудыг хариулаарай.


Энэ гаднаас авч байгаа зээл маань хөнгөлөлттэй зээл байгаа. Гэхдээ зээл дотроо нэлээн хэдэн төрөл байдаг, та бүхэн мэдэж байгаа. Бид ер нь аль алиныг нь л авч байсан. Богино хугацаатай  зээл гэж маш өндөр  хүүтэй авсныхаа дараа жилээс төлдөг зээл байсан, 1992 оноос өмнө ийм зээл авч байсан байгаа, түүнээс хойш аваагүй. Арилжааны зээл гэж байна. Энэ бол  4-8 хувийн жилийн хүүтэй, ийм хөнгөлөлт багатай зээл байдаг. Ийм зээлийг мөн л 1992 оноос өмнө  110 орчим сая долларын зээл авсан байдаг. 1992-96 онд ийм зээл огт авч ашиглаагүй. 1996-2000 оны хооронд 9 орчим сая долларын ийм зээл авсан байдаг. 2000 оноос хойш бид ийм зээл огт аваагүй.


Бид нарын  зорилго тавьж байгаа зээл  одоо энэ хөнгөлөлттэй зээл байгаа юм. Хугацаа нь 30-40 жилийн хугацаатай. Эхний 5-10 жил нь үндсэн төлбөр хийдэггүй, жилийн зээлийн  хүү нь З хувиас бага байх. Ийм зээлийг авч байгаа. Энэ зээлийг олон улсын практикт зээлийн тусламж  гэж нэрлэдэг. Ийм зээлийн тусламж авч ашиглахад бид нар онцгой анхаарч байгаа. Өнөөдрийн байдлаар  аваад үзэхэд  гаднаас өгч байгаа энэ хөнгөлөлттэй зээлийн хүү, дамжуулан зээлдүүлж, яг зээлийг ашиглагч, хэрэглэгч дээр очиход өсч очиж байгаа. Зээлийг авахдаа Засгийн газар бол энэ зээлийг богино хугацаанд үр дүнтэй ашиглаад, тэгээд үр дүнгий нь хүртээд буцааж баталгаатай төлөх ёстой. Ингэхийн тулд энэ зээлийн жил жилийн үйлчилгээний зардлыг анх авсан зээлийн хүү дээр нэмж тооцдог. Тэгэхээр энэ бол  жинхэнэ зээлдэгч дээр очихдоо бас тодорхой хэмжээгээр өсч очиж байгаа юм.


Дамжуулан зээлдүүлж байгаагийн учир бол энэ зээлийг төлөх хариуцлагыг зээл ашиглаж байгаа субъект хариуцаж байгаа энэ практикт орж байгаа учраас бид дамжуулан  зээлдүүлж байгаа. Засгийн газар өөрөө аваад өөрөө төлөх зээлэнд  үүнийг дамжуулан зээлдүүлэхгүй байх ийм тохиолдол байдаг л даа. Гэхдээ өнөөдөр Засгийн газар аль болохоор өөр дээрээ ийм зээлийн ачааллыг авахгүйн тулд зээл ашиглаж байгаа субъект дээр нь ачаалал, хариуцлагыг нь хамтад нь өгөх зорилгоор дамжуулан зээлдүүлж байгаа. Бид аль болохоор энэ дамжуулан зээлдүүлж байгаа зээлийн хүү бага байх ийм л зарчмыг баримталж байгаа гэдгийг энэ дээр хэлье.


Орон сууцны зээлийн ашиглалт ямар журмаар явахыг манай нөхдүүд хэлээд өгчихөөрэй.


Орон сууцны зээлийн хувьд бид нар дамжуулан зээлдүүлэх зээлийн хүүг тодорхойлох зарчмаа л тохиролцсон байгаа. Энэ бол авч байгаа зээлийнхээ үйлчилгээний зардлыг бодно, дээрээс нь орон сууцны сан бүрдүүлэхэд тодорхой хэмжээний хөрөнгө тооцно. Энэ хоёрын нийлбэрээр л энэ дамжуулан зээлдүүлж байгаа зээлийн хүү тодорхойлогдож байгаа. Өнөөдөр арилжааны банкуудын зээлийн хүү өндөр байгаагаас шалтгаалаад  орон сууцны зээлийн энэ оны хүү  18 орчим хувь байхаар байна. Цаашдаа энэ бол буурах бололцоотой гэж үзэж байгаа. Тэр журмыг манайхан дэлгэрүүлж тайлбарлаад өг дөө. 


Н.Түмэндэмбэрэл:  Энэ орон  сууцны зээлийн хүрээнд А, Б гэсэн хоёр хэсэг зээл олгож байгаа. А хэсгийн зээл нь Худалдаа хөгжлийн банк, Голомт, Монгол шуудан банкаар дамжуулж иргэд, төрийн байгууллагын барилга, орон сууц баригчдад олгох зээл. Зээлийн жилийн хүү 2003 оны байдлаар ерөнхийдөө 18 хувь орчимд байх бололцоотой байгаа юм. Энэ зээлийг 10 хүртэл жилээр олгох юм. 


Б хэсгийн зээл нь  З аймагт  Улаанбаатар, Дархан, Зуунмод хотод орон сууцны шинэ хорооллын төлөвлөгөө хийх, гэр хорооллын  нөхцөлийг сайжруулахад зориулах юм. Энд 3.5 сая  орчим ам доллартай тэнцэх хэмжээний зээл олгоно.  Хүү нь харьцангуй бага жилийн  3.5 хувь байх юм байгаа. 


Ц.Дамиран: Баярлалаа. Хоёр асуулт асууя.  Түрүүчийн авсан зээлүүдийн 50 хувь нь дэд бүтцийн салбарт гэж ярьж байна. Тэгэхээр цаашдаа  ч гэсэн энэ дэд бүтцийн салбарт авах зээлийн хэмжээ  их айхтар буурахгүй байх. Гэхдээ зарим  салбарууд холбооны салбар цаашдаа зээл тусламжгүйгээр яваад  байх боломжтой  болох байх гэж бодож байна. Засгийн газрын ярьж байсан түрүүн Жигжид сайдын сонсгол дээр ч ярьж байсан. Ерөнхий сайд Олонхийн бүлэг дээр товчхон мэдээлэл өгч байсан. Энэ Мянганы замыг барихтай холбогдуулаад гаднаас 750 орчим км зам тавих эх үүсвэрийг бид нар эрж хайж байгаа, хоёр эх үүсвэр байгаа гэж ярьж байсан. Нэг нь Улаан–Овоогийн нүүрсний уурхайн лицензийг ашиглуулаад 350 км  зам, бас гадны компани 20 жилийн хугацаатай зээл өгөөд 400 км зам баръя гэсэн ийм санал тавьж байгаа гэсэн. Тэгэхээр яг энэ  чиглэлээр хэлэлцээр хийгдэж байна уу? энэ хэр зэрэг бодит хэрэгжих төслүүд вэ? Хэрвээ хэрэгжвэл энэ 750 км  замыг аль чиглэлд тавихаар Засгийн газар төлөвлөж байна вэ? 


Хоёрдугаарт, эрчим хүчний салбарт бид нар эрчим хүчний нэгдсэн сүлжээ  гэсэн том стратегийн том баримт бичгийг 20 жилийн  хугацаатай баталсан. Энэ рүү мэдээж том том эрчим хүчний шугам сүлжээ, эх үүсвэрүүдийг барина, энэ дотроосоо бид нар ач холбогдол өгч, нар салхины эрчим хүчийг ашиглаж, энэ төвийн эрчим хүчний системд холбогдох боломжоор хомс ийм суурин газруудыг холбох чиглэлээр  тийм бодлого гаргасан, энэ чиглэлээр ярьж хийж байгаа, урьдчилан төлөвлөж байгаа төслүүд байна уу гэсэн ийм хоёр асуулт байна. Баярлалаа. 


Ч.Улаан: Баярлалаа. Асуултын эхнийх нь их бүдэг дуулдлаа. Тэгэхдээ  дутуу хариулбал  тодруулж асуугаарай.  Мянганы зам барих  эх үүсвэрийг бий болгох чиглэлээр  Засгийн газар  Дэд бүтцийн яам,  Санхүү, эдийн засгийн яам идэвхтэй хөөцөлдөж байна.  Одоогийн байдлаар 700-гаад км зам барих эх үүсвэр  ер нь шийдэгдэж магадгүй гэсэн ийм найдвартай байгаа.  Yүнийг баталгаажуулахын тулд ажиллаж байна. Засгийн газрын хуралдаанаар хэлэлцэж, чиглэл гарсан, холбогдох  газруудад үүрэг даалгавар өгөгдсөн ингээд явж байна.  Тухайлбал өөрийн чинь жишээ татсан Улаан-Овоогийн нүүрсний ордыг ашиглаад  тэр орлогоороо зам барих санал тавьсан компани байгаа. Энэ компанитай хамтран ажиллах, тогтвортой байдлын гэрээ байгуулах санал боловсрогдоод Засгийн газарт орчихсон, одоо энэ нь  ирэх долоо хоногт хэлэлцэгдэж, шийдэгдэх байх. Ингэхээр  нөгөө тал маань хөрөнгө оруулах энэ саналаа  их баталгаатай болгохоор ажиллаж байгаа. Хүмүүс нь томилогдоод гадагшаа явсан. Тийм учраас энэ чиглэлээр хөөцөлдөж байна.


Хоёр дахь нэг санал нь эхэлж  замаа барьж урьдчилсан хөрөнгө оруулалт хийгээд түүний дараагаар замаа барьсны дараа оруулсан хөрөнгөө нөхүүлэх   асуудлаар мөн гэрээ хэлцэл, тооцоо үндэслэл хийгдэж байна. Зарчмын хувьд бид хүлээн зөвшөөрч байгаа. Энэ дээр эцсийн тохироонд хүрч  баримт бичигт хараахан гарын үсэг зураагүй, гэхдээ энэ чиглэлээр идэвхтэй ажиллаж байна.  Энэ  саналууд бүтвэл хаана барих гэж байна вэ гэж асууж байна, энэ их чухал асуудал.


Ер нь Улаанбаатараас баруун тийшээ явж байгаа баруун чиглэлийн  замууд дээр энэ бүгд яригдаж байгаа. 


Хоёр  дахь асуудлын хувьд манай нөхдүүд тодруулж өгчих. Энэ эрчим хүчний нэгдсэн сүлжээ байгуулах,  Засгийн газрын хөтөлбөр батлагдсаны дагуу  энэ бол зөвхөн цахилгаан дамжуулах шугам татах асуудал биш юм. Одоо их эрчим хүч  гэж  ярьдаг, большая энергическия гэдэг. Мөн энэ жижиг эрчим хүч аль алиныг нь хамааруулан авч үзэж байгаа. Бид нар эхний ээлжинд 100 мянган нарны гэр  гэсэн төслийг хэрэгжүүлэх чиглэлээр  гадаад улс орнуудад тавьж, түрүүчийнх нь асуудлууд шийдэгдэж байгаа. Япон улсын буцалтгүй тусламжаар энэ жил бас нэлээд хэмжээний нар, салхины эрчим  хүч ашиглах төхөөрөмж суурилуулах, хамтарч үйлдвэрлэх энэ  ажлыг зохион байгуулна. БНХАУ-ын тусламжаар  мөн нар салхины эрчим хүч ашиглаж  малчдыг, малчин өрхийг гэрэлтүүлэх энэ төслийг хэрэгжүүлэхээр тохирсон байгаа, одоо энэ он гараад хэрэгжиж эхэлнэ. 


Энэ хүрээнд одоо нэлээд асуудал ирэх онд шийдэгдсэн байна гэж бодож байгаа. Бид нар үе шаттайгаар тодорхой асуудлуудыг шийдэх зарчмаар явж байна. Багийн холбоог шийдсэний дараагаар   энэ  малчин өрхийг эрчим хүчээр хангах асуудал дээр Засгийн газар тогтож ажиллаж байгаа, ер нь ирэх оны эцэс,  энэ төсөл хэрэгжсэний эцэст дор хаяж   40 мянган өрхийг   гэрэлтүүлсэн байх бололцоо бүрдэх байх гэж бид найдаж байгаа. Манай нөхдүүд энэ дээр тодруулах асуудал байвал тодруулаад өг дөө.


Б.Баатарзориг: Баярлалаа. Энд гадаадын зээл тусламжийн олон эх үүсвэрийн талаар нэлээн сайн дэлгэрэнгүй мэдээлэл ирүүлжээ, сайн сонсголоо, хариултаас авч байна.  Тэгээд хоёр зүйлийг тодруулъя гэж бодож байна. Нэгд нь, энэ төрийн ажил үйлчилгээ  үүний ачааллыг бууруулахтай холбоотой, хөнгөлөхтэй холбоотойгоор гадаадын байгууллага, төрийн бус байгууллагуудаас нэлээд их тусламж дэмжлэг буцалтгүйгээр үзүүлдэг юм байна. Бид зээл тусламжийг нэлээн сайн ярьж байна Засгийн газар хоорондын. Ингэхээр төрийн бус байгууллагуудын чиглэлээр, төрийн чиг үүргийг хөнгөвчлөхтэй холбоотой ийм төсөл дээр нэг гарцын систем ч юм уу, хяналтын систем ч  юм уу, нэг цэгийн үйлчилгээний систем ч юм уу үүний эхлэл байна уу? энэ дээр тодруулга авмаар байна.


Yүнийг асууж байгаа жишээ нь Дэлхийн зөн гэж олон улсын байгууллагын хүн надтай уулзаад жилд л 5 сая ам долларын туслалцааг бид нар танай ийм зүйлд зарцуулдаг гэж  байсан. Тэгэхээр би гайхаж байсан. Боловсролын салбар гэхэд 40 жилийн хугацаатайгаар Азийн хөгжлийн банкнаас санхүүжилтийн дэмжлэг авч байсан 15 саяар. Тэгэхээр жилд нэг жижиг төслийн байгууллага 5 сая ам долларын  туслалцаа үзүүлж байна гэдэг иймэрхүү юмнууд байсан юм.


Хоёр дахь зүйл нь  энэ салбаруудаар ангилж үзсэн байна. Манайхан эргэж төлөгдөх чиглэлээр дэд бүтцийн чиглэлээр нэлээн анхаарал хандуулжээ.  Нийгмийн халамж, хамгаалал, хүний нөөцийн менежменттэй холбоотой энэ чиглэлээр зээл тусламжийн хэдэн хувь нь байдаг юм бол. Yүнийг тодруулж хэлж туслахгүй юу гэж  бодож байна. Баярлалаа.


Ч.Улаан: Засгийн газрын шугамаар олгогдож байгаагаас гадна бусад сувгаар төрийн бус байгууллага, олон нийтийн байгууллага, буяны байгууллагын шугамаар олгогдож байгаа ялангуяа тусламжийн асуудал дээр нэгдсэн бүртгэл, нэг гарцын системээр  өнөөдөр хараахан байхгүй байгаа. Бид  одоо дөнгөж Засгийн газрын шугамаар авсан зээл тусламжийнхаа асуудлыг  цэгцэлж эмхэлж нэг гарт оруулж байна. Өнөөдөр зээл тусламжийн тухай хуулийг хэлэлцэх явцад Монгол Улсын нэр дээр авагдаж байгаа нийт зээл ялангуяа тусламжийг нэгдсэн бүртгэлд оруулах,  улсын өмнөөс ашиглах тэр үр дүнгий нь тооцож байх, ийм нэгдсэн нэг гарцын системтэй болох тухай  олон гишүүн санал тавьж байгаа. Тэгэхээр энэ асуудал бол зүйтэй асуудал юм. 


Тийм учраас энэ хуулийг эцэслэн хэлэлцэх явцад ийм чиглэлээр хуулийг  илүү боловсронгуй болгож гаргаад, Монгол Улс ашигласан нийт зээл тусламжийнхаа байдалд хяналт тавьдаг байдал руу алхам хийх нь зүйтэй гэж үзэж байгаа.


Хоёрдугаар асуудлын хувьд манай нөхдүүд тодруулж хэлье, дотор нь хувийн жингий нь, би түрүүн хэлсэн өнөөг хүртэл ашигласан зээл тусламжийн  10 орчим хувь нь зээлийн нийгмийн хамгаалал, нийгмийн салбарт байгаа. Боловсрол, соёл шинжлэх  ухаан гэх юм бол мөн 10 орчим хувь байгаа. Харин 2001 оноос бодлого гаргаж тохиролцсон зээл, энэ онд тохиролцсон, ирэх онд хэрэгжүүлэх гэж байгаа зээл тусламжийн дийлэнх хувь нь нийгмийн хамгааллын салбар руу чиглэж байгаа. Тэгэхээр  энэ дээр энэ зээл тусламжийн бодлогод  эрс өөрчлөлт гарч байгаа, ялангуяа энэ ядуурлыг бууруулах зорилттойгоо уялдаад ашиглаж байгаа зээл тусламжийн хувийн жин эрс  нэмэгдэж байгаа гэдгийг би энэ дээр тодруулъя.


Б.Эрдэнэбилэгт:  Баярлалаа. Хоёр асуулт байна. Нэгдүгээрт бид  чөлөөт бүс байгуулах тухай хууль гаргаад,  чөлөөт бүсийн тухай хууль гаргачихлаа. Алтанбулагийн худалдааны чөлөөт бүсийн хуулийг гаргачихлаа, одоо Замын Yүдийн эдийн засгийн чөлөөт бүсийн асуудлаар Улсын Их Хурлын Даргын захирамжаар байгуулагдсан ажлын хэсэг саяхны өдрүүдэд ажиллаж байгаад ирлээ.  Гадаадын хөрөнгө оруулалт, зээл тусламжийг энэ чөлөөт бүс рүү оруулах талаар манай Санхүү, эдийн засгийн яам ямар бодлого барьж байна вэ? Одоо Алтанбулагийн чөлөөт бүсийн тухай хууль гараад нэлээд хугацаа өнгөрчихлөө, ажлын явц ямар байна вэ? энэ асуудлаар Санхүү, эдийн засгийн яамны байр суурийг хэлж өгөөч.


Хоёрдугаарт, бид  төрийн албан хаагч, төр засгийн ажил хийж байгаа хүмүүст туслалцаа дэмжлэг үзүүлэх асуудал үндсэндээ маш их бүдэгхэн байгаа. Төрийн албан хаагчийн нэг хүүхдийг их, дээд сургуульд сургана гэдэг, үнэн чанартаа тухайн төрийн албан хаагчид хүрч байгаа юм байхгүй, хүүхдийнх нь тухай асуудал шийдэгдээд явж байгаа ийм юмнууд харагддаг. Тэгэхээр зэрэг  төрийн  албан хаагчийн  энэ нийгмийн асуудлыг шийдвэрлэх, төрд тогтвор суурьшилтай ажиллаж байгаа хүнийг бэлтгэх зэрэг энэ зорилтыг шийдэхэд, энэ гадны зээл тусламжаар орон сууцных нь асуудлыг шийддэг,  гэрийн доторхи өндөр үнтэй цахилгаан хэрэгслийг  зээлээр шийдэж өгдөг, унадаг унааг зээлээр авдаг гадаадын  зээлийн тогтолцоо ахуйн зээлийн тогтолцоо манайд хэдийд нэвтэрч орж ирэх вэ? энэ чиглэлээр гадаадаас оруулж ирж байгаа орон сууцны зээлийг бид нар туршиж үзсэн, арилжааны банкны  хүү өндрөөс болоод энд  тэр болгон хүн хамрагдаж чадахгүй байгаа гэх мэтчилэнгээр  бид нар  гадаадын зээл тусламжийг аваад буцааж эргэж төлдөг  найдвартай энэ  үйлчилгээний төрөл рүү оруулах талын ажил ямархуу  явцтай цаашдаа байх бол  гэсэн энэ асуудалд хариулт авмаар байна. Баярлалаа.


Ч.Улаан: Баярлалаа. Чөлөөт бүсийн хуультай холбоотой энэ чөлөөт бүсүүдэд гадаадын зээл тусламжийг ашиглах талаар ямар бодлого байна гэж асуусан.  Тэгэхээр энэ хоёр жаахан тусдаа асуудал юм. Чөлөөт бүс гэдэг бол өөрөө гадаадын шууд хөрөнгө оруулалтыг татах агуулгатай байгуулагдаж байгаа ийм бүс юм. Өнөөдрийн авч ашиглаж байгаа зээл тусламж бол Засгийн газрын шугамаар дэмжлэг үзүүлэх зорилгоор өгч байгаа  хуримтлагдсан хүндрэл бэрхшээлийг арилгахад  зориулж өгч байгаа ийм зээл байдаг учраас чөлөөт бүс рүү зээл тусламжийг чиглүүлнэ гэдэг чиглэлд  тодорхой бодлого одоогоор байхгүй байгаа. Харин тааламжтай орчин нөхцөлийг бүрдүүлж өгснөөр тэнд гадаадын шууд хөрөнгө оруулалт орж ирэх нөхцөлийг бид нар бий болгож байгаа. Ер нь цаашдаа энэ хөгжлийн албан ёсны тусламж, энэ гадаад хандивлагч орнуудын зээл тусламж бол багасна.  Тэр үед харин гадаад эх үүсвэрийг шууд хөрөнгө оруулалт нөхдөг журманд орно, бид хүссэн ч хүсээгүйч, тэгэхээр үүний урьдчилсан нөхцөл учраас үүнийг чөлөөт бүстэй шууд холбож хэлэхэд надад хүндрэлтэй байна.


Төрийн албан хаагчдын хувьд бол гадаадын зээл тусламжаар авч байгаа арга хэмжээ их бий. Материаллаг талаасаа машин унаа, эд хогшил авахад зээл олгодог ийм систем одоо байхгүй байгаа. Гэхдээ орон сууц барихад нь Азийн хөгжлийн банкны  зээлийн дэмжлэг үзүүлэх асуудал яригдаж шийдэгдээд явж байгаа, энэ бол Азийн хөгжлийн банкны хэрэгжүүлж байгаа анхны ийм төрлийн зээл шүү дээ, энэ бол Монголд л хэрэгжиж байгаа, туршилтын журмаар явж байгаа, төрийн  албан хаагчдад дэмжлэг үзүүлж байгаа ийм зээл байгаа юм.


Yүнээс гадна  тусламж их орж  ирдэг.  Тусламж бол ихэвчлэн техникийн  туслалцааны  хэлбэрээр орж ирж байгаа. Энэ хүрээнд  төрийн албан хаагчид бол их өргөн хүрээтэй бэлтгэгдэж байгаа, курс, семинарт хамаарч байна, гадаад дотоод оронд   танилцах аялал хийж байна. Зөвлөх ирүүлж ажиллаж байна.  Yүнийг нэгбүрчлэн бүртгэхэд    тун амаргүй, ер нь энэ чиглэлээр зарцуулагдаж байгаа хөрөнгийн үр ашиг туйлын хангалтгүй байгаа.  Бэлдэж, бэлдэж хүнийг сургаж, сургаж байгаад сүүлд нь төрдөө ажилладаггүй, нөгөөх нь төсөл рүү цалин хөөгөөд явчихдаг, олон улсын байгууллага руу явчихдаг ийм байдал байгаа, энэ дээр онцгой анхаарах ёстой, энэ чиглэлээр хяналтын   систем бий болгох ёстой гэж  ингэж бид бодож байгаа. Тэгэхээр энэ чиглэлээр төрийн албаны шинэчлэлийн хүрээнд судалж яригдаж байгаа гэдгийг би тодруулъя.


Манай  нөхдүүд ахуйн зээлтэй холбоотой тодруулах зүйл байвал  тодруулаад өг.


Д.Цэвээнжав: Хоёр асуулт байна. Нэгдүгээрт энэ тавьсан илтгэл дотроос   тодруулж нэг зүйлийг асууя.  Сүүлийн 10 гаруй жилд 29 тэрбум  долларын зээл тусламж амлагдаж 21 тэрбум нь олгогдсон, бодитойгоор хэрэгжүүлжээ. Энэ бол томоохон амжилт. Энэ дотор 21 тэрбум долларын 12 нь хөнгөлөлттэй зээл,  0.9 тэрбум нь  техникийн тусламж гэж байна. Тэгэхээр цаана үлдэж байгаа зөрүү 8.1 тэрбум нь буцалтгүй тусламж гэж ойлгож болох уу?   Эсхүл энэ өөр юу вэ?  нэгдүгээр асуулт.


Хоёрдугаарт, та бүхэн 2000 оноос хойш зээл тусламжийг нэлээн бүртгэлтэй болгож, түүнийг бүртгэлтэй болгохын тулд бас багагүй их хөдөлмөр зарцуулсан гэдгийг бид бүгдээрээ ойлгож байгаа.  Түрүүн тавьж байсан зарим илтгэл, одоо энэ асууж байгаа зүйлээс ойлгохоор зэрэг Монгол Улсад гаднаас үзүүлсэн зээл тусламж,  техникийн тусламж болоод энэ бүгдийг ерөөсөө хэнд олгосон, хэн нь хэдийг төлж вэ гэдгийг одоо бүгд бүртгэлтэй, тооцоотой болжээ гэж ойлгогдож байгаа.  Тэгвэл  би энэ дотроос бүр тодруулж нэг зүйлийг асууя.  1996-1998 оны хооронд Герман улсаас Монгол Улсад буцалтгүй тусламжийн хэлбэрээр олгосон зээлээс  одоо  эзэнгүй болсон юм уу материал нь олдохгүй, материал нь алга болчихсон ийм зүйл байна уу?  энд маш тодорхой хариу өгөхгүй юу?


Ч.Улаан:  Та бүхэнд тараасан материалыг жижигрүүлээд олшруулаад  бас бүдэгхэн тарчихсан учраас таслал нь харагдахгүй болсон байна. Тэр 2.9 амлагдаад, 2.1 тэр бум нь ашиглагдаад,  1.2 нь хөнгөлөлттэй зээл байгаа юм.  Тэгэхээр би  бол сая Түмэндэмбэрэл гишүүний материалыг үзлээ л дээ. Жижигрүүлээд олшруулсан учраас. Тэр бол зөрүү нь  ямар байгааг манай Амарсайхан хэлээд өгчих, энэ бол тусламж байгаа байхаа гэж би  бодож байна.


Монгол Улсад авсан өгсөн зээлүүдийн талаар Германы зээлийн талаар Даваасүрэн дарга тодруулж хариулж өгье. Ер нь өнөөдрийн байдлаар энэ дамжуулан зээлдүүлэх  зээлийн  гэрээний дагуу  320 сая долларын хэмжээний төлбөрийг хийсэн  байгаа, Монгол Улс гадагш нь. Yүний  8О орчим сая доллар нь үндсэн болон хүүгийн төлбөрийн орлогыг төсөвт төвлөрүүлсэн байгаа юм. Тэгэхээр энэ бол дамжуулан зээлдүүлэх зээлийн гэрээгээр төвлөрөх ёстой орлого бол ихээхэн бага төвлөрч байна гэсэн ийм үзүүлэлт гарч байгаа юм. Тийм учраас энэ чиглэлээр  хөөцөлдөж, зээл авсан хүмүүсээс зээлийг нь хугацаанд нь төлүүлэх асуудал дээр гол анхаарал төвлөрч ажиллаж байгаа. Яг тэр тодорхой асуусан Германы зээлийн хувьд тодруулаад өг дөө, энэ их амаргүй их хөөцөлдсөн зээл байгаа юм.


Х.Амарсайхан: Эхний асуултан дээр тодруулга хийе. 2.9 тэрбум маань амлалт байгаа юм, энэ амлалт маань Монгол Улсад өнгөрсөн 10 жилийн хугацаанд  9 удаагийн  хандивлагчдын уулзалтаас хандивлагч орон, донор орнуудаас үзүүлсэн амлалтын хэмжээ. Yүнээс өнөөдрийн байдлаар бид 2.1 тэрбумыг нь ашиглаад байгаа юм. Тэгэхээр  үлдсэн 800 сая нь одоо амлалт хэвээрээ, ашиглагдаагүй үлдсэн тоо гэж үзэж болно.


Ц.Даваасүрэн: Цэвээнжав гишүүний асуултанд хариулъя. Тэгэхээр  ялангуяа  1990-92 онд  олгосон  83 зээлдэгчийн зээлийн асуудал, зээлдэгчийн хаяг тодорхойгүй ийм байдал биднийг ажил хүлээж автал байсан. Энэ чиглэлээр бид нэлээн эрчимтэй ажиллаж байгаа. Гэвч таны дурьдсанчлан Германы эхний  90-ээд оны эхээр олгосон тухайн барааны зээлийн мөн тэр аж ахуйн нэгж байгууллагад олгосон үндсэн материал олдохгүй байгаа, нийтдээ 80 гаруй сая долларын зээлийн үндсэн баримт бид олох талаар хүчний байгууллагуудтай хамтраад шалгаж байгаа. Yүнд мөн Японы барааны зээлийн материал орж байгаа, ийм хоёр зээлийн материалыг  шалгаж холбогдох шугамаар нь шалгуулж байна.


С.Төмөр-Очир: Баярлалаа. Ингээд Засгийн газрын мэдээлэлтэй холбогдуулж асуулт асуухаар нэрээ ирүүлсэн гишүүд  дууслаа. Ингээд бидэнд мэдээлэл өгсөн Санхүү, эдийн засгийн сайд Улаан, Санхүү, эдийн засгийн яамны ирсэн улсуудад баярлалаа.


Өнөөдрийн чуулганаар хэлэлцэх асуудал дууссан учраас чуулган хаасныг мэдэгдье.


Хуралдаан 17 цаг 55 минутад дуусав. 


Соронзон хальснаас буулгасан:

